
ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᖅ 

ᓄᓇᕗᓗᒃᑖᕐᒥ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ 

 

ᑮᓇᐅᔭᓕᕆᔨᐅᔪᖅ ᐃᓕᑕᕆᔭᐅᓯᒪᔪᓄᑦ ᑲᑐᔾᔨᖃᑎᒌᓄᑦ 

(ᐃᒥᐅᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓂᒃ ᐱᔾᔪᑎᖃᙱᑦᑐᖅ) 

  



ᐊᒥᓱᓕᐅᖅᑕᐅᔪᖅ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ 

2016

ᑐᑭᓯᐅᒪᔾᔪᑎᓂᒃ ᐱᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

 ᐊᑭᖃᙱᑦᑐᖅ ᐅᖃᓘᑎ 1.800.267.4394   867.645.4610 (ᑲᖏᖅᖠᓂᖅ) 

 ᐊᑭᖃᙱᑦᑐᖅ ᓱᑲᔪᒃᑯᑦ 1.800.268.1125    867.645.4657 (ᑲᖏᖅᖠᓂᖅ) 

 info@elections.nu.ca 

 http://www.elections.nu.ca

 ᑎᑎᖅᑲᐅᓯᕝᕕᒃ 39, ᑲᖏᖅᖠᓂᖅ, ᓄᓇᕗᑦ X0C 0G0

 41 ᓯᕗᓪᓕᖅ ᐊᑉᖁᑎ, ᑲᖏᖅᖠᓂᖅ

Elections Nunavut

Elections Nunavut



ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᖅ ᓄᓇᕗᓗᒃᑖᕐᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ 

 
 

 

ᐃᓗᓕᖏᑦ 

ᑐᑭᓯᑎᑦᑎᔾᔪᑎ ........................................................................................................................................ 1 

ᑕᑯᒃᓴᐅᑎᑦᑎᔪᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᕙᓪᓕᐊᓂᕐᒧᑦ ᓄᓇᕗᒻᒧᓗᒃᑖᖅ            

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ........................................................................................................ 2 

ᐅᑉᓗᕆᔭᐅᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᒧᑦ ............................................................................... 3 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓄᑦ ᐅᑉᓗᖅᓯᐅᑎ ᓄᓇᕗᒻᒧᓗᒃᑖᖅ          

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ ..................................................................................................... 3 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ ᐅᑉᓗᕆᔭᖏᑦ ᐱᐊᓂᒃᑎᓪᓗᒋᑦ ᐅᑉᓗᕆᔭᐅᔪᓄᑦ           

ᐅᑉᓗᖅᓯᐅᑎ ᓄᓇᕗᒻᒧᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ .............................................. 4 

ᑮᓇᐅᔭᓕᕆᔨ  ....................................................................................................................................... 5 

     ᑭᓇ ᑮᓇᐅᔭᓕᕆᔨᐅᔪᖕᓇᖅᐸ ᑮᓇᐅᔭᓕᕆᔨᐅᓂᖅ ᐊᔪᖅᐸ............................. ..........................5 

 ᑮᓇᐅᔭᓕᕆᔨ ᐱᓕᕆᐊᒥᓂᒃ ᓄᖅᑲᖅᐸᑦ…..……………………………………………………………6 

ᑐᑭᓯᕋᐅᑎ ᐃᓕᑕᕆᔭᐅᓯᒪᓂᕐᒧᑦ ᑲᑐᔾᔨᖃᑎᒌᖑᓂᕐᒧᑦ.......................................................................7 

ᐱᒻᒪᕆᐅᔪᑦ ᒪᓕᒐᐃᑦ ᑐᓂᓯᓂᐊᕐᓗᓂ ᑐᒃᓯᕋᐅᑎᒥᒃ ᐃᓕᑕᕆᔭᐅᓯᒪᓂᕐᒧᑦ ᑲᑐᔾᔨᖃᑎᒌᑦ..7 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᓈᒻᒪᒃᓴᖅᐸᑦ ᑐᒃᓯᕋᐅᒻᒥᒃ ᐃᓕᑕᕆᔭᐅᓯᒪᔪᒪᓂᕐᒧᑦ.......8 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᕿᐱᓗᒃᐸᒍ ᑐᒃᓯᕋᐅᑎ ᐃᓕᑕᕆᔭᐅᓯᒪᔪᒪᓂᕐᒧᑦ.……..9 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᖃᐅᔨᒃᑲᐃᔾᔪᒻᒥᒃ ᓇᒃᓯᐅᔾᔨᒃᐸᑦ ᐸᓴᓇᕐᒪᑦ 

ᐊᔪᕐᓂᖏᓐᓄᑦ..........................................……………………………………………………………….....9 

ᑮᓇᐅᔭᐃᑦ ᒥᒃᓵᓅᖓᔪᑦ ....................................................................................................................... 10 

ᐱᔫᒥᓵᕆᓂᕐᒧᑦ ᑐᖅᑯᖅᓯᒪᕝᕕᒃ .............................................. .......................................................10 

 ᐱᔫᒥᓵᕆᓂᕐᒧᑦ ᑮᓇᐅᔭᖅᑑᑎᒃᓴᖅ................………………………………………………………...11 

ᑐᓂᕐᕈᓯᐊᑦ ᐊᑐᕐᓂᑯᐃᓪᓗ.......................................................................................................................12 

 ᐱᒻᒪᕆᐅᔪᑦ ᒪᓕᒐᐃᑦ ᐱᔾᔪᑎᖃᖅᑐᑦ ᐱᔫᒥᓵᕆᓂᕐᒧᑦ ᑐᓂᕐᕈᓯᐊᓂᒃ.................…………….12 

 ᐱᒻᒪᕆᐅᔪᑦ ᒪᓕᒐᐃᑦ ᐱᔫᒥᓵᕆᓂᕐᒧᑦ ᐊᑐᕐᓂᑯᓂᒃ ᐱᔾᔪᑎᖃᖅᑐᑦ.............................……..14 

 ᓈᒻᒪᒋᔭᐅᔪᑦ ᐊᑐᕐᓂᑯᐃᑦ………………………………………………………………………………….14 

ᓈᒻᒪᒋᔭᐅᖏᑦᑐᑦ ᐊᑐᕐᓂᑯᐃᑦ......................................................................................................15 

ᑮᓇᐅᔭᐃᑦ ᓈᒻᒪᐅᑎᙱᑦᑐᑦ ᐊᑭᓕᖅᑐᐃᓂᕐᒧᑦ ᐊᑭᓕᒐᒃᓴᓂᒃ..............................................15 



ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᖅ ᓄᓇᕗᓗᒃᑖᕐᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ 

 
 

 

ᑮᓇᐅᔭᐃᑦ ᒥᒃᓵᓄᑦ ᑎᑎᖅᑲᐃᑦ................................................……………………………………………..17 

 ᐱᒻᒪᕆᐅᔪᑦ ᒪᓕᒐᐃᑦ ᑎᑎᕋᐅᓯᕆᓂᐊᕐᓗᒋᑦ ᑐᓂᕐᕈᓯᐊᑦ..................…………………………17 

 ᐱᒻᒪᕆᐅᔪᑦ ᒪᓕᒐᐃᑦ ᑎᑎᕋᐅᓯᕆᓂᐊᕐᓗᒋᑦ ᐊᑐᕐᓂᑯᐃᑦ………………………………….......18 

ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᒃ.................................................20 

ᐱᒻᒪᕆᐅᔪᖅ ᑭᒡᓕᒋᔭᐅᔪᖅ…………………………………............................................................20 

ᐃᓄᓗᒃᑖᓄᑦ ᑕᑯᔭᒃᓴᐅᔪᖅ.........................................................................................................20 

ᐱᕋᔭᖕᓂᐅᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᑎᒍᑦ.........................................................22 

ᐊᑭᓖᑎᑕᐅᓃᑦ....................…………………………………............................................................23 

ᑭᓇ ᐅᓂᕐᓗᒍᖕᓇᖅᐸ..................................................................................................................23 

ᑭᓇ ᖃᐅᔨᓴᐃᖃᑦᑕᖅᐸ..............................................................................................................23 

ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎ......................................................................................24 

ᑮᓇᐅᔭᓕᕆᔨᐅᑉ ᓇᓗᓇᐃᔭᐅᑎᖓ......................................................................................................25 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖅᑳᖅᑎᓐᓇᒋᑦ...............................25 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᑐᖅᑎᓪᓗᒋᑦ.........................................25 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ ᓂᕆᐊᕐᓇᐅᑉ ᐅᑉᓗᖓ ᐊᓂᒍᖅᑎᓪᓗᒍ.........................26 

ᐱᒻᒪᕆᐅᔪᑦ ᑕᑕᑎᒐᒃᓴᐃᑦ......................................................................................................................28 

ᑐᑭᓕᐅᖅᓯᒪᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖏᓐᓄᑦ..................................................29 

 



ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᖅ ᓄᓇᕗᓗᒃᑖᑦᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓄᕐᒥᑦ 

 

 1 

ᑐᑭᓯᑎᑦᑎᔾᔪᑎ 

ᑖᒻᓇ ᒪᓕᒃᑕᐅᔭᕆᐊᓕᒃ ᓇᐃᓈᖅᓯᒪᔫᔪᖅ ᐃᓚᖏᓐᓂᒃ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ 
ᐱᖁᔭᖏᓐᓂᒃ ᑮᓇᐅᔭᓕᕆᔨᓄᑦ ᖃᐅᔨᒪᔭᐅᔭᕆᐊᓕᖕᓂᒃ, ᒪᓕᖕᓂᐊᕐᓗᒋᑦ ᒪᓕᒐᐃᑦ 

ᐱᓕᕆᓂᐊᕐᓗᒋᓪᓗ ᐱᓕᕆᐊᒃᓴᔭᖏᑦ ᐃᓕᑕᕆᔭᐅᓯᒪᔪᓄᑦ ᑲᑐᔾᔨᖃᑎᒌᓄᑦ 

ᓄᓇᕗᓗᒃᑖᕐᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅᑕᖃᖅᑎᓪᓗᒍ. 

ᐅᖃᓕᒫᕐᓗᒍ ᐱᖁᔭᖅ ᖃᐅᔨᒪᓕᕐᓂᐊᕐᓗᒋᑦ ᒪᓕᒐᒻᒪᕆᖏᑦ. 

ᑖᒻᓇ ᒪᓕᒃᑕᐅᔪᖅ 7−ᖑᔪᓂᒃ ᐃᓚᒋᔭᐅᔪᖅ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᒪᓕᒃᑕᐅᔪᒃᓴᖁᑎᖏᓐᓂᑦ 

ᐱᔾᔪᑎᖃᖅᑐᑦ ᐊᐳᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖏᓐᓂᑦ. 

 ᓂᕈᐊᖅᑎᓄᑦ ᒪᓕᒃᑕᐅᔪᒃᓴᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖓᓄᑦ  

 ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᑎᑦᑎᔨᐅᔪᓄᑦ ᒪᓕᒃᑕᐅᔪᒃᓴᖅ − ᐊᐅᓚᑦᑎᓂᖅ 

ᓄᓇᓕᖕᒥᑦ (ᕼᐋᒻᓚᒃᑰᖏᑦᑐᖅ) ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ 

 ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᑎᑦᑎᔨᐅᔪᓄᑦ ᒪᓕᒃᑕᐅᔪᒃᓴᖅ − ᐊᐅᓚᑦᑎᓂᖅ 

ᓄᓇᕗᒻᒧᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ 

 ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᑎᑦᑎᔨᐅᔪᓄᑦ ᒪᓕᒃᑕᐅᔪᒃᓴᖅ − ᐊᐅᓚᑦᑎᓂᖅ 

ᕼᐋᒻᓚᒃᑯᓐᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ 

 ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᖅ − ᓄᓇᕗᒻᒧᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ 

 ᐊᑎᓕᐅᖅᓯᒪᔪᑦ ᑲᑐᔾᔨᖃᑎᒌᓄᑦ ᐊᒪᓗ ᑭᒡᒐᖅᑐᖅᑎᐅᔪᖕᓇᖅᑎᑕᐅᔪᒧᑦ ᒪᓕᒃᑕᐅᔪᒃᓴᖅ − 

ᓄᓇᕗᒻᒧᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ 

 ᐃᓄᖕᓄᑦ ᒪᓕᒃᑕᐅᔪᒃᓴᖅ − ᐊᑎᓕᐅᖅᑎᑦᑎᒪᓐᓂᖅ ᓄᓇᓕᖕᒥᑦ (ᕼᐋᒻᓚᒃᑰᖏᑦᑐᖅ) 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᖁᔨᓂᕐᒧᑦ 

 ᐃᓄᖕᓄᑦ ᒪᓕᒃᑕᐅᔪᒃᓴᖅ − ᐊᑎᓕᐅᖅᑎᑦᑎᒪᓐᓂᖅ ᕼᐋᒻᓚᒃᑯᓐᓄᑦ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒥᒃ 

 ᐃᓄᖕᓄᑦ ᒪᓕᒃᑕᐅᔪᒃᓴᖅ − ᐊᑎᓕᐅᖅᑎᑦᑎᒪᓐᓂᖅ ᓄᓇᕗᒻᒧᓗᒃᑖᖅ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖃᖁᔨᓂᕐᒧᑦ 

  



ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᖅ ᓄᓇᕗᓗᒃᑖᑦᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓄᕐᒥᑦ 

2  

ᑕᑯᒃᓴᐅᑎᑦᑎᔪᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᕙᓪᓕᐊᓂᕐᒧᑦ ᓄᓇᕗᒻᒧᓗᒃᑖᖅ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ 

 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᒋᐊᖅᑎᑦᑎᔪᑦ: 

ᒪᓕᒐᓕᐅᕐᕕᒃ, ᑲᒥᓯᓇᐅᔪᖅ ᑲᑎᒪᔨᕋᓛᓄᑦ, ᐅᕙᓘᓃᑦ 

ᒥᓂᔅᑕᐅᔪᖅ ᒐᕙᒪᒃᑯᑦ ᐊᕕᒃᑐᖅᓯᒪᔪᖏᓐᓄᑦ 

 ᐱᔭᒃᓴᐅᑎᖃᖅᑐᑦ ᐱᔾᔪᑕᐅᔪᒥᒃ. 

ᐃᓄᖕᓄᑦ ᐊᑎᓕᐅᖅᑕᐅᔪᖅ 

20%−ᖑᔪᓂᑦ ᓂᕈᐊᖃᑕᐅᓂᖅ 

ᐊᔪᙱᑦᑐᑦ ᓂᕈᐊᖅᑏᑦ 

ᐊᑎᖏᓐᓃᑐᓂᒃ ᓄᓇᕗᒻᒧᑦ 

ᐊᑎᓕᐅᖅᓯᒪᔭᕆᐊᖃᖅᑐᑦ. 

ᐃᓱᒪᓕᐊᖅ: ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖃᙱᑐᖅ 

ᐃᓱᒪᓕᐊᖅ: ᐊᐱᖅᑯᑎᓄᑦ 

ᓂᕈᐊᖅᑎᑎᖃᕆᐊᕐᓂᖅ 

ᖃᓄᐃᓕᐅᖁᔭᐅᓃᑦ ᑐᓂᓗᒋᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ, ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᖁᓗᒋᑦ 

 ᑎᑎᕋᕐᓗᑎᒃ ᑐᑭᓯᓐᓇᑦᑎᐊᖅᑐᒥᒃ ᐃᑲᔪᖅᑐᐃᓂᖃᙱᑦᑐᒥᒃ ᐊᐱᖅᑯᑎᒥᒃ. 

 ᐅᖃᖅᓯᒪᓗᒍ ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓂᐅᔪᑦ ᐊᑐᓕᕈᑕᐅᓂᐊᕐᒪᖔᑕ.. 

 ᓇᓗᓇᐃᕐᓗᒍ ᐃᓂᐅᔪᖅ (ᓄᓇᕗᑦ) ᐊᒪᓗ ᐊᔪᙱᑦᑐᑦ ᓂᕈᐊᖃᑕᐅᓂᖅ, ᐃᓚᐅᓗᒋᑦ 

ᐊᔾᔨᐅᖏᑦᑐᑦ ᖃᓄᐃᖓᔭᕆᐊᖃᕐᓃᑦ. 

 ᓇᓗᓇᐃᕐᓗᒍ ᐱᒋᐊᖅᑎᑦᑎᔪᓄᑦ ᑭᒡᒐᖅᑐᐃᔨᐅᔪᖅ. 

ᓂᕈᐊᕐᓂᖅ: ᓂᕈᐊᖃᑕᐅᓂᖅ ᐊᔪᙱᑦᑐᓗᒃᑖᑦ ᓄᓇᕗᒻᒥ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᖅ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑐᓂᓗᒋᑦ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓂᐅᔪᑦ ᐱᔪᖕᓇᖅᑎᑦᑎᔪᓄᑦ. 

 ᐊᑐᓕᕈᑕᐅᓂᐊᕐᓂᖓᓄᑦ ᑎᑎᕋᖅᓯᒪᒃᐸᑦ ᐱᒋᐊᓵᖅᑎᓪᓗᒍ ᐊᒪᓗ 50% ᐅᖓᑖᓄᑦ 

ᓂᕈᐊᕈᑕᐅᔪᑦ ᐊᔾᔨᒌᒃᐸᑕ. 

ᖃᐅᔨᒋᐊᕐᕕᒋᓗᒍ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᒪᔫᑉ ᒥᒃᓵᓄᑦ 

 ᐊᐱᖅᑯᑕᐅᓂᐊᖅᑐᖅ. 

 ᖃᖓᒃᑯᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᓂᐊᖅᑐᖅ. 

 ᓂᕆᐅᒋᔭᐅᔪᑦ ᐊᑭᐅᓂᐊᖅᑐᓄᑦ ᐊᒪᓗ ᑮᓇᐅᔭᖅᑑᑎ. 

ᐅᑉᓗᕆᔭᐅᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᒧᑦ 

ᑮᓇᐅᔭᓕᕆᔩᑦ ᐱᔪᖕᓇᖅᑎᑕᐅᔪᓪᓗ ᑭᒡᒐᖅᑐᐃᓂᕐᒧᑦ ᐃᓕᑕᕆᔭᐅᓯᒪᔪᓄᑦ ᑲᑐᔾᔨᖃᑎᒌᓄᑦ 

ᑎᑭᐅᑎᓯᒪᔭᕆᐊᖃᖅᑐᑦ ᑭᒡᓕᒋᔭᐅᔪᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓄᑦ 

ᐊᒪᓗ ᐊᓂᒍᖅᑎᓪᓗᒋᑦ ᐅᑉᓗᕆᔭᐅᔪᓄᑦ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 35 ᐅᑉᓗᐃᑦ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᐅᑉ ᐅᑉᓗᖓᑕ ᓯᕗᓂᐊᒍᑦ ᐃᓱᓕᖢᓂᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ 

ᐅᑉᓗᖓᓂᑦ. ᐅᑉᓗᕆᔭᐅᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᓂᒍᖅᑎᓪᓗᒋᑦ 60 

ᐅᑉᓘᔪᑦ ᑕᐃᒪᙵᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ ᐅᑉᓗᖓ ᐊᓂᒍᑐᐊᖅᐸᑦ. 

ᐅᑉᓗᕆᔭᐅᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᓯᕗᓂᐊᒍᑦ ᐱᒋᐊᖃᑦᑕᖅᑐᖅ 

ᐅᑉᓗᕐᒥᑦ ᑲᒥᓯᓇ ᐃᓄᖕᓂᒃ ᑐᓴᖅᑎᑦᑎᖕᒪᑦ ᐅᑉᓗᖓᓂᒃ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ 

ᐃᓱᓕᖢᓂᓗ ᐅᑉᓗᕐᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᓴᖅᑭᑎᒻᒪᒍ ᓂᕈᐊᕐᓂᖃᖁᔨᓂᕐᒧᑦ 

ᑎᓕᓯᔾᔪᑎ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓄᑦ ᐅᑉᓗᖅᓯᐅᑎ ᓄᓇᕗᒻᒧᓗᒃᑖᖅ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖅ 

ᐱᒻᒪᕆᐅᔪᑦ ᐅᑉᓗᐃᑦ ᓱᖃᑦᑕᕐᓂᖏᑦ ᑕᒡᕙᓂ ᐅᑉᓗᕐᒥᑦ 

35 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ 

 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑐᓂᔭᖓ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ 

ᓂᕈᐊᖅᑐᓕᕆᔨᒧᑦ. ᓂᕈᐊᖅᑐᓕᕆᔨᐅᑉ ᑎᓕᓯᔾᔪᑎ ᐃᓕᔭᖓᑦ ᑎᑎᕋᕐᕕᖓᓐᓄᑦ. 

ᓯᕗᓪᓕᖅᐹᖅ ᐅᑉᓗᖅ ᑲᑐᔾᔨᖃᑎᒌᑦ ᐃᓕᑕᕆᔭᐅᓯᒪᓂᕐᒧᑦ 

ᑐᒃᓯᕋᐅᓯᐅᕈᖕᓇᖅᑐᑦ. 

ᓯᕗᓪᓕᖅᐹᖅ ᐅᑉᓗᖅ ᐃᓄᒃ ᑐᒃᓯᕋᐅᓯᐅᕈᖕᓇᖅᑐᖅ ᐊᔾᔨᐅᖏᑦᑐᒃᑯᑦ, 

ᑎᑎᖃᑎᒎᕆᐊᓕᖕᒥᒃ ᓂᕈᐊᕈᑎᒥᒃ ᐱᔪᒪᓗᓂ. 

34 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᐅᓚᖅᑎᑦᑎᖃᑦᑕᖅᑐᑦ ᓂᕈᐊᖅᑎᒧᑦ 

ᑐᕌᖓᔪᓂᒃ ᑐᑭᓯᐅᒪᔾᔪᑎᓂᒃ ᐊᑐᓂ ᓂᕈᐊᖅᑎᐅᔪᓄᑦ ᓂᕈᐊᕈᖕᓇᖅᑐᑦ 

ᐊᑎᖏᓐᓃᑐᓗᒃᑖᓄᑦ. 

31 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ 

2:00pm ᑭᒡᓕᒋᔭᐅᔪᖅ (ᓄᓇᓕᐅᑉ ᖃᐅᔨᓴᐅᑎᖓ) ᑐᓂᓯᓯᒪᓂᕐᒧᑦ 

ᑐᒃᓯᕋᐅᓯᐅᖅᑕᐅᔪᖅ ᐃᓕᑕᕆᔭᐅᓯᒪᓂᕐᒧᑦ ᑲᑐᔾᔨᖃᑎᒌᖑᔪᒥᑦ. 

5:00pm ᑭᒡᓕᒋᔭᐅᔪᖅ (ᓄᓇᓕᐅᑉ ᖃᐅᔨᓴᐅᑎᖓ) ᐲᖅᑕᐅᑎᓐᓂᕐᒧᑦ 

ᑐᒃᓯᕋᐅᓯᐅᖅᑕᐅᔪᖅ ᐃᓕᑕᕆᔭᐅᓯᒪᓂᕐᒧᑦ ᑲᑐᔾᔨᖃᑎᒌᖑᔪᒥᑦ. 

29 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᐅᓚᖅᑎᑦᑎᔪᖅ ᓂᕈᐊᖅᑎᑦᑎᓂᕐᒧᑦ 

ᖃᐅᔨᒃᑲᐃᔾᔪᑎᒥᒃ ᐊᑐᓂ ᓂᕈᐊᖅᑐᓕᕆᔨᓄᑦ ᐊᒪᓗ ᐃᓕᑕᕆᔭᐅᓯᒪᔪᓄᑦ 

ᑲᑐᔾᔨᖃᑎᒌᓄᑦ. 

20 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᐅᓚᖅᑎᑦᑎᔪᖅ ᒫᓐᓇᒨᓕᖓᓕᖅᑐᖅᓯᒪᔪᒥᒃ 

ᓂᕈᐊᕈᖕᓇᖅᑐᑦ ᐊᑎᖏᓐᓂᒃ ᐃᓕᑕᕆᔭᐅᓯᒪᔪᓄᑦ ᑲᑐᔾᔨᖃᑎᒌᖑᔪᓄᑦ. 



ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᖅ ᓄᓇᕗᓗᒃᑖᑦᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓄᕐᒥᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓄᑦ ᐅᑉᓗᖅᓯᐅᑎ ᓄᓇᕗᒻᒧᓗᒃᑖᖅ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖅ 

ᐱᒻᒪᕆᐅᔪᑦ ᐅᑉᓗᐃᑦ ᓱᖃᑦᑕᕐᓂᖏᑦ ᑕᒡᕙᓂ ᐅᑉᓗᕐᒥᑦ 

14 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ 

ᓯᕕᓪᓕᖅᐹᖅ ᐅᑉᓗᖅ ᓂᕈᐊᖅᑏᑦ ᓂᕈᐊᕈᖕᓇᖅᑐᑦ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓂᑦ−12:00-ᒥᑦ ᐅᑉᓗᕈᒥᑕᕐᕕᖕᒥᑦ 7:00−ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ 

ᖃᐅᔨᓴᐅᑎᖓ ᒪᓕᒃᖢᒍ. 

7 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ 

ᐅᕐᓂᒍᑎᔪᖕᓇᖅᑐᒃᑯᑦ ᓂᕈᐊᕐᓂᖅ ᐅᑉᓛᒃᑯᑦ 9:00−ᒥᑦ 11:30−ᒧᑦ ᓄᓇᓕᐅᑉ 

ᖃᐅᔨᓴᐅᑎᖓ ᒪᓕᒃᖢᒍ. 

ᓂᕈᐊᖅᐸᒌᕐᓇᖅ 12-ᒥᑦ 7-ᒧᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

5 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ 

ᓯᕕᓪᓕᖅᐹᖅ ᐅᑉᓗᖅ ᓂᕈᐊᖅᑏᑦ ᓂᕈᐊᕈᔾᔭᐅᓂᕐᒧᑦ ᓇᓗᓇᐃᑯᑕᕐᒥᒃ 

ᐱᔪᖕᓇᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ. ᑎᑭᐅᑎᓯᒪᔭᕆᐊᖃᖅᑐᑦ 

ᑕᐃᒪᓐᓇ ᐱᔪᖕᓇᕆᐊᖃᕐᓂᕐᒧᑦ. 

4 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ 

ᑭᖑᓪᓕᖅᐹᖅ ᐅᑉᓗᖅ ᓂᕈᐊᖅᑏᑦ ᓂᕈᐊᕈᖕᓇᖅᑐᑦ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓂᑦ − 12:00-ᒥᑦ ᐅᑉᓗᕈᒥᑕᕐᕕᖕᒥᑦ 7:00−ᒧᑦ ᐅᓐᓄᒃᓴᒃᑯᑦ 

ᓄᓇᓕᐅᑉ ᖃᐅᔨᓴᐅᑎᖓ ᒪᓕᒃᖢᒍ. 

ᓂᕈᐊᕐᓇᐅᑉ ᐅᑉᓗᖓ ᓂᕈᐊᕐᓂᖅ ᐊᑐᓂ ᓂᕈᐊᕆᐊᖅᑐᕐᕕᖕᓂᑦ. 

ᐱᔪᖕᓇᖅᑎᑕᐅᔪᑦ ᑭᒡᒐᖅᑐᐃᔩᑦ ᒪᓕᒋᐊᖃᖅᑐᑦ ᒪᓕᒐᐅᔪᓂᒃ 

ᓂᕈᐊᕆᐊᖅᑐᕐᕕᖕᒥᑦ. 

 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ ᐅᑉᓗᕆᔭᖏᑦ ᐱᐊᓂᒃᑎᓪᓗᒋᑦ ᐅᑉᓗᕆᔭᐅᔪᓄᑦ ᐅᑉᓗᖅᓯᐅᑎ 
ᓄᓇᕗᒻᒧᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ 

ᐱᒻᒪᕆᐅᔪᑦ ᐅᑉᓗᐃᑦ ᓱᖃᑦᑕᕐᓂᖏᑦ ᑕᒡᕙᓂ ᐅᑉᓗᕐᒥᑦ 

10 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊ 

ᐊᓂᒍᖅᑎᓪᓗᒍ 

ᑭᒡᓕᒋᔭᐅᔪᖅ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᐊᓯᖏᓪᓗ 

ᐲᔭᐃᓯᒪᔭᕆᐊᖃᕐᓂᕐᒧᑦ ᐱᔫᒥᓵᕆᓂᕐᒧᑦ ᐊᑐᖅᑐᓂᒃ. 

60 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊ 

ᐊᓂᒍᖅᑎᓪᓗᒍ 

ᑭᒡᓕᒋᔭᐅᔪᖅ ᑮᓇᐅᔭᓕᕆᔩᑦ ᐱᐊᓂᒃᓯᓯᒪᓂᕐᒧᑦ ᑐᓂᔾᔪᑎᒋᓗᒍᓗ 

ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᓯᒪᔭᕆᐊᖃᕐᓂᕐᒧᑦ. 

ᑭᒡᓕᒋᔭᐅᔪᖅ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᓴᕋᒃᑎᕆᓯᒪᓂᕐᒧᑦ ᑕᒪᐃᓂᒃ 

ᐱᓚᐅᖅᑕᓗᒃᑖᖏᓐᓂᒃ ᓂᕈᐊᕈᖕᓇᖅᑐᑦ ᐊᑎᓐᓂᒃ, ᐅᑎᖅᑎᓪᓗᒋᓪᓘᓃᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. 

ᑮᓇᐅᔭᓕᕆᔨ 

ᑮᓇᐅᔭᓕᕆᔨ ᑮᓇᐅᔭᓕᕆᔨᐅᔪᖅ ᐃᓕᑕᕆᔭᐅᓯᒪᔪᓄᑦ ᑲᑐᔾᔨᖃᑎᒌᓄᑦ ᑎᒃᑯᐊᖅᑕᐅᔪᖅ 

ᐊᐅᓚᑦᑎᔨᒋᓂᐊᕐᓗᒍ ᑕᒪᐃᓂᒃ ᐱᔫᒥᓵᕆᓂᕐᒧᑦ ᑮᓇᐅᔭᓕᕆᓂᐅᔪᓂᒃ ᐊᒪᓗ ᐅᓂᑉᑳᓕᐅᕆᓂᕐᒧᑦ 

ᒪᓕᒃᖢᒋᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖏᑦ. ᐊᑐᓂ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ 

ᑮᓇᐅᔭᓕᕆᔨᖃᕆᐊᖃᖅᑐᑦ. 

ᑕᒪᐃᓂᓗᒃᑖᖅ ᑐᓂᕐᕈᓯᐊᑦ ᐱᔫᒥᓵᕆᓂᐅᑉ ᐱᒋᔭᖏᑦ, ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᓅᖏᑦᑐᖅ 

ᑮᓇᐅᔭᓕᕆᔨᒨᖏᑦᑐᕐᓘᓃᑦ. ᑮᓇᐅᔭᓕᕆᔨ ᑭᓯᒥ ᐲᔪᒥᓵᕆᓂᕐᒧᑦ ᑐᓂᕐᕈᓯᐊᑦ ᐱᖃᑦᑕᖅᑕᖏᑦ 

ᐊᑭᓖᕙᒃᖢᓂᓗ ᐱᔫᒥᓵᕆᓂᕐᒧᑦ ᐊᑐᕐᓂᑯᓂᒃ. 

ᑮᓇᐅᔭᓕᕆᔨ ᐱᒻᒪᕆᐅᔪᒥᒃ ᐱᓕᕆᐊᖃᖅᑐᖅ. ᖃᐅᔨᒋᐊᕐᕕᒋᓗᒍ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᑐᑭᓯᐅᒪᔾᔪᑎᒃᑲᓐᓂᕐᓂᖅ ᐱᔪᒪᒍᕕᑦ ᖃᓄᖅ 

ᐱᓕᕆᐊᖕᓂᒃ ᐱᓕᕆᐊᖃᑦᑎᐊᕈᖕᓇᕐᒪᖔᖅᐲᑦ.  

ᑭᓇ ᑮᓇᐅᔭᓕᕆᔨᐅᔪᖕᓇᖅᐸ ᑮᓇᐅᔭᓕᕆᔨᐅᓂᖅ ᐊᔪᖅᐸ 

ᑮᓇᐅᔭᓕᕆᔨ ᓄᓇᕗᒻᒥᐅᑕᐅᔭᕆᐊᖃᖅᑐᖅ ᐊᒪᓗ ᓂᕈᐊᖃᑕᐅᓂᖅ ᐊᔪᙱᑦᑑᓗᓂ. 

ᖃᐅᔨᒋᐊᕐᕕᒋᓗᒋᑦ ᐱᓕᕆᕝᕕᒋᔭᑎᑦ ᒪᓕᒐᖃᕐᒪᖔᑕ ᐊᑐᐊᒐᓂᒡᓘᓃᑦ ᒪᓕᒋᐊᖃᖅᑕᕐᓂᒃ 

ᑮᓇᐅᔭᓕᕆᔨᐅᓂᕐᒧᑦ ᐱᓕᕆᐊᒥᒃ ᐱᓂᐊᓵᖅᑎᓪᓗᑎᑦ; ᐅᕙᓘᓃᑦ ᓱᓇᑦ ᑮᓇᐅᔭᓕᕆᔨᐅᓂᕐᒧᑦ 

ᐊᔪᕈᑕᐅᔪᖕᓇᕐᒪᖔᑕ. 

ᓲᕐᓗ, ᓄᓇᕗᑦ ᒐᕙᒪᒃᑯᖏᑦ ᒪᓕᒐᖃᑐᐃᓐᓇᕆᐊᖃᕐᒪᑕ ᐱᓕᕆᔨᒋᔭᖏᑦ 

ᑮᓇᐅᔭᓕᕆᔨᐅᔪᖕᓇᕐᓂᖏᓐᓄᑦ. 

ᑮᓇᐅᔭᓕᕆᔨ ᐃᒪᓐᓇᐃᑑᓂᖅ ᐊᔪᖅᑐᖅ: 

 ᒪᓕᒐᓕᐅᖅᑎ ᐅᕙᓘᓃᑦ ᓂᕈᐊᒐᒃᓴᖅ ᒪᓕᒐᓕᐅᖅᑎᐅᓂᕐᒧᑦ ᒪᓕᒐᓕᐅᕐᕕᖕᒥᑦ.  

 ᐱᔅᓂᓯ, ᑭᓯᐊᓂ ᑮᓇᐅᔭᓂᒃ ᓈᓴᐃᔨᐅᓂᕐᒧᑦ ᐱᔅᓂᓯᐅᒃᐸᑦ ᓄᓇᕗᒻᒥᑦ. 

 ᐱᔪᖕᓇᖅᑎᑕᐅᔪᖅ ᑭᒡᒐᖅᑐᐃᔨᐅᓂᕐᒧᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᖏᓐᓄᑦ. 

 ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᓕᕆᔨ ᐅᕙᓘᓃᑦ ᐱᓕᕆᔨᐅᔪᖅ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ. 

 ᐃᓄᒃ ᐊᔪᓕᖅᑎᑕᐅᓯᒪᔪᖅ ᐃᓄᖕᓂᒃ ᐱᔨᑦᑎᕋᐃᓂᕐᒧᑦ ᐱᖁᔭᖏᑦ ᒪᓕᒃᖢᒋᑦ. 

 ᐃᓄᒃ ᓯᖁᒥᑦᑎᓯᒪᔪᖅ ᑲᓇᑕᒥᑦ ᒪᓕᒐᐅᔪᓂᒃ ᐱᔾᔪᑎᓕᖕᓂᒃ ᓂᕈᐊᖅᑎᑦᑎᓂᕐᒥᒃ, 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ, ᐊᓯᖏᓐᓂᒡᓘᓃᑦ ᓂᕈᐊᖅᑎᑦᑎᓂᐅᔪᓂᒃ ᐅᑭᐅᑦ 

ᑕᓪᓕᒪᑦ ᐊᓂᒍᖅᓯᒪᓕᖅᑐᓂᑦ ᒫᓐᓇᒥᑦ.  

 ᐃᓄᒃ ᐊᑎᓕᐅᓚᐅᖅᑐᖅ ᒪᓕᒋᐊᖃᕐᓂᕐᒧᑦ ᐊᖏᖃᑎᒌᒍᑎᒥᒃ ᐅᑭᐅᑦ ᑕᓪᓕᒪᑦ 

ᐊᓂᒍᖅᓯᒪᓕᖅᑐᓂᑦ ᒫᓐᓇᒥᑦ ᐊᒪᓗ ᒪᓕᙱᖢᓂᐅᒃ, ᐱᔾᔪᑎᖃᖅᑐᑦ ᓂᕈᐊᖅᑎᑦᑎᓂᕐᒥᒃ 

ᐅᕙᓘᓃᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ. 

ᑮᓇᐅᔭᓕᕆᔨ ᐱᓕᕆᐊᒥᓂᒃ ᓄᖅᑲᖅᐸᑦ 

ᑮᓇᐅᔭᓕᕆᔨ ᐱᓕᕆᐊᒥᓂᒃ ᓄᖅᑲᖅᐸᑦ ᓱᓇᒥᐊᒥᒃ ᐱᔾᔪᑎᖃᕐᖢᓂ, ᐃᓕᑕᕆᔭᐅᓯᒪᔪᑦ 

ᑲᑐᔾᔨᖃᑎᒌᑦ ᐃᒪᓐᓇᐃᑦᑕᕆᐊᖃᖅᑐᑦ: 

 ᐊᓯᐊᓂᒃ ᑮᓇᐅᔭᓕᕆᔨᒥᒃ ᐱᑲᐅᑎᒋᓗᑎᒃ. 

 ᐊᑐᕆᐊᖃᖅᑐᖅ ᑕᑕᑎᕆᐊᓕᒃ ᑕᑕᑎᑲᐅᑎᒋᓗᒍ ᐊᐅᓚᖅᑎᓪᓗᒍᓗ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᓐᓄᑦ. ᑕᑕᑎᕆᐊᓕᖕᒥᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ 

ᑎᑎᕋᐅᓯᕆᓗᓂᔾᔪᒃ ᐱᔾᔪᑕᐅᔪᑦ ᓄᖅᑲᕐᓂᖕᓄᑦ ᑮᓇᐅᔭᓕᕆᔨᐅᓂᕐᒧᑦ ᐊᒪᓗ ᐅᑉᓗᕐᒥᑦ 

ᐱᓕᕆᐊᑎᑦ ᐃᓱᓕᒻᒪᑕ. 

ᐱᓕᕆᐊᑦ ᓄᖅᑲᐅᑎᒍᖕᓂ, ᐱᓕᕆᐊᖕᓅᖓᔪᓗᒃᑖᑦ ᑕᒡᕙᑲᐅᑎᒋ ᑐᓂᔾᔪᑎᒋᔭᕆᐊᖃᖅᑕᑎᑦ 

ᓄᑖᒧᑦ ᑮᓇᐅᔭᓕᕆᔨᒧᑦ. ᐃᓚᐅᔪᑦ ᑮᓇᐅᔭᒃᑯᕕᖕᒥᑦ ᑐᖅᑯᖅᓯᒪᕝᕕᖕᒨᖓᔪᓗᒃᑖᑦ, ᑐᓂᕐᕈᓯᐊᑦ, 

ᓇᓪᓕᖅᑳᑦ ᐊᑐᕐᓂᑯᓄᑦ, ᐊᑭᓕᖅᑕᐅᓯᒪᔪᑦ ᐊᒪᓗ ᐊᑭᓕᖅᑕᐅᓯᒪᙱᑦᑐᑦ ᓱᓕ ᐊᑭᓕᒐᒃᓴᐃᑦ − 

ᐱᔾᔪᑎᖃᖅᑐᓗᒃᑖᑦ ᐱᔫᒥᓵᕆᓂᕐᒧᑦ ᑮᓇᐅᔭᓕᕆᔾᔪᑏᑦ; ᐊᒪᓗ ᓱᓇᑐᐃᓐᓇᐃᑦ ᐊᓯᖏᑦ 

ᐱᔫᒥᓵᕆᓂᕐᒧᑦ ᑐᑭᓯᐅᒪᔾᔪᑏᑦ ᐱᓯᒪᔭᑎᑦ. 

ᑐᒃᓯᕋᐅᑎ ᐃᓕᑕᕆᔭᐅᓯᒪᓂᕐᒧᑦ ᑲᑐᔾᔨᖃᑎᒌᖑᓂᕐᒧᑦ 

ᑲᑐᔾᔨᖃᑎᒌᑦ ᑕᑕᑎᕆᔭᕆᐊᖃᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᑐᒃᓯᕋᐅᑎᒥᒃ 

ᐃᓕᑕᕆᔭᐅᓯᒪᓂᕐᒧᑦ ᑲᑐᔾᔨᖃᑎᒌᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ ᐱᔫᒥᓵᕆᓂᐊᕐᓗᑎᒃ. 

ᑕᑕᑎᕐᓂᐊᕐᓗᒍ ᑕᑕᑎᕆᐊᓕᒃ, ᑲᑐᔾᔨᖃᑎᒌᑦ ᐅᑯᓂᙵᑦ ᑐᑭᓯᐅᒪᔾᔪᑎᓂᒃ ᐱᓯᒪᔭᕆᐊᖃᖅᑐᑦ: 

 ᑮᓇᐅᔭᓕᕆᔨᐅᑉ ᐊᑎᓗᒃᑖᖏᑦ, ᖃᓄᖅ ᖃᐅᔨᒋᐊᕐᕕᐅᔪᖕᓇᕋᔭᕐᒪᖔᑦ ᑐᑭᓯᐅᒪᔾᔪᑏᑦ, 

ᐊᒪᓗ ᐊᑎᓕᐅᕐᓗᓂ. 

 ᐱᔪᖕᓇᖅᑎᑕᐅᔪᖅ ᑭᒡᒐᖅᑐᐃᔨᐅᑉ ᐊᑎᓗᒃᑖᖏᑦ, ᖃᓄᖅ ᖃᐅᔨᒋᐊᕐᕕᐅᔪᖕᓇᕋᔭᕐᒪᖔᑦ 

ᑐᑭᓯᐅᒪᔾᔪᑏᑦ, ᐊᒪᓗ ᐊᑎᓕᐅᕐᓗᓂ. 

 ᓂᕈᐊᖅᑏᑦ ᐊᑎᓕᐅᕐᓂᐊᖅᑐᑦ ᑕᐅᑐᒃᑎᐅᓂᕐᒧᑦ. ᐱᔪᖕᓇᖅᑎᑕᐅᔪᖅ ᑭᒡᒐᖅᑐᐃᔨ ᐊᒪᓗ 

ᑮᓇᐅᔭᓕᕆᔨ ᑕᐅᑐᒃᑎᐅᓗᑎᒃ ᐊᑎᓕᐅᕆᓂᖅ ᐊᔪᖅᑑᒃ. 

ᑲᑐᔾᔨᖃᑎᒌᖑᔪᖅ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᖑᕐᓂᐊᖅᑐᑦ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᑦᑕ ᓈᒻᒪᒋᒃᐸᒍ ᑐᒃᓯᕋᐅᑎ. ᑲᑐᔾᔨᖃᑎᒌᖑᔪᖅ ᐃᓕᑕᕆᔭᐅᓯᒪᔪᑦ 

ᑲᑐᔾᔨᖃᑎᒌᙳᔾᔮᖏᑦᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓈᒻᒪᒋᙱᑉᐸᒍ ᑐᒃᓯᕋᐅᑎᖓᑦ. 

ᑮᓇᐅᔭᓕᕆᔨᐅᑉ ᐊᑎᓕᐅᑐᐊᖅᐸᒍ ᑐᒃᓯᕋᐅᑎ, ᐊᖏᖅᓯᒪᓕᖅᐳᖅ ᐱᓕᕆᐊᒃᓴᕆᓕᕐᒪᒋᑦ 

ᒪᓕᒃᖢᒋᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖏᑦ  ᑲᒪᒋᓗᒃᑖᕐᓂᐊᕐᓗᒋᑦ ᑮᓇᐃᔭᐃᑦ 

ᒥᒃᓵᓅᖓᔪᓗᒃᑖᑦ ᐱᔫᒥᓵᕆᓂᕐᒧᑦ. 

ᐱᒻᒪᕆᐅᔪᑦ ᒪᓕᒐᐃᑦ ᑐᓂᓯᓂᐊᕐᓗᓂ ᑐᒃᓯᕋᐅᑎᒥᒃ ᐃᓕᑕᕆᔭᐅᓯᒪᓂᕐᒧᑦ ᑲᑐᔾᔨᖃᑎᒌᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖏᑦ  ᓇᓗᓇᙱᑦᑐᓂᒃ ᑐᑭᓕᐅᖅᓯᒪᔪᑦ 

ᖃᓄᐃᓕᐅᕆᐊᖃᕐᓂᕐᒥᒃ ᑐᓂᓯᓂᐊᕐᓗᓂ ᑐᒃᓯᕋᐅᑎᒥᒃ ᐃᓕᑕᕆᔭᐅᓯᒪᓂᕐᒧᑦ ᑲᑐᔾᔨᖃᑎᒌᖑᓂᕐᒧᑦ. 

ᐱᐊᓂᑦᑎᐊᖅᓯᒪᔪᑦ ᐊᒪᓗ ᑕᒻᒪᖅᓯᒪᓂᖃᙱᑦᑐᑦ ᑐᑭᓯᐅᒪᔾᔪᑏᑦ: ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᑦ ᑐᒃᓯᕋᐅᑎᒥᒃ ᐱᐊᓂᒃᓯᒪᙱᑦᑐᒥᒃ ᓈᒻᒪᒃᓴᕐᓂᖅ ᐊᔪᖅᑐᖅ. 

ᑐᓂᓯᓯᒪᕙᒌᕐᓗᑎᑦ ᑭᒡᓕᒋᔭᐅᔫᑉ ᑐᓂᓯᓯᒪᔭᕆᐊᖃᕐᓂᐅᑉ ᓯᕗᓂᐊᒍᑦ 

ᐊᓯᐊᖑᖅᑎᕆᔭᕆᐊᖃᑐᐃᓐᓇᕋᕕᑦ. 

ᓱᓕᓂᕋᐅᑎ ᐊᒪᓗ ᐊᑎᓕᐅᕆᓂᖅ: ᐱᔪᖕᓇᖅᑎᑕᐅᔪᖅ ᑭᒡᒐᖅᑐᐃᔨ, ᑮᓇᐅᔭᓕᕆᔨ, ᐊᒪᓗ 

ᑐᒃᓯᕋᐅᓯᐅᖅᑐᖅ ᑕᒪᕐᒥᒃ ᐊᑎᓕᐅᕆᐊᖃᖅᑐᑦ ᐊᒪᓗ ᓱᓕᓂᕋᐅᓯᐅᕐᓗᑎᒃ, 

ᑕᐅᑐᒃᑐᖅᑕᖃᕐᓗᑎᒃ. ᐱᔪᖕᓇᖅᑎᑕᐅᔪᖅ ᑭᒡᒐᖅᑐᐃᔨ ᑮᓇᐅᔭᓕᕆᔨᓗ ᑕᐅᑐᒃᑎᐅᓗᑎᒃ 

ᐊᑎᓕᐅᕆᓂᖅ ᐊᔪᖅᑑᒃ. 

ᖃᖓ ᐊᒪᓗ ᓇᒧᑦ ᑐᓂᓯᔭᕆᐊᖃᕐᓂᖅ: ᑐᓂᓗᒍ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ 

ᖃᖓᑐᐃᓐᓇᖅ ᐊᑯᓐᓂᖓᓐᓂᑦ ᑕᐃᒪᙵᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᓴᖅᑭᒻᒪᒍ 

ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ − 35 ᐅᑉᓗᐃᑦ ᐊᐱᖅᑯᑎᓄᑦ ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ − ᐊᒪᓗ 2:00pm ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ, 31 ᐅᑉᓗᐃᑦ ᐊᐱᖅᑯᑎᓄᑦ 

ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ. ᑭᒡᓕᒋᔭᐅᔪᒧᑦ ᐅᑕᖅᑭᙱᓪᓗᑎᑦ! 



ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᖅ ᓄᓇᕗᓗᒃᑖᑦᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓄᕐᒥᑦ 

ᑲᑐᔾᔨᖃᑎᒌᖑᔪᑦ ᑐᒃᓯᕋᐅᑎᒥᒃ ᑐᓂᓯᐊᓂᒃᓯᒪᓕᖅᐸᑕ, ᑭᓇᑐᐃᓐᓇᐅᑉ ᕿᒥᕐᕈᔪᖕᓇᖅᑕᖓᑦ 

ᐊᒪᓗ ᑐᑭᓯᐅᒪᔾᔪᑎᓂᒃ ᐱᓗᑎᒃ. 

ᐃᓚᐅᔭᕆᐊᖃᖅᑐᑦ: ᐱᐊᓂᒃᓯᒪᔪᖅ ᑕᑕᑎᕆᐊᓕᒃ ᑐᓂᐅᑎᒋᓗᒍ ᐊᒪᓗ ᐊᑭᓖᓗᑎᑦ $200−ᒥᒃ 

ᑎᑎᖅᑲᐅᓯᕝᕕᒃᑎᒍᑦ ᑮᓇᐅᔭᒃᓴᓕᐊᒧᑦ ᐅᕙᓘᓃᑦ ᓇᓗᓇᐃᖅᓯᒪᔪᒧᑦ ᑮᓇᐅᔭᒃᓴᒧᑦ ᐅᕗᖓ 

ᑐᕌᖅᑎᓯᒪᔪᒥᒃ “ᓄᓇᕗᑦ ᒐᕙᒪᒃᑯᖏᑦ”. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐱᓗᓂᐅᒃ ᑐᒃᓯᕋᐅᑎ ᕿᒥᕐᕈᓗᓂᐅᒡᓗ. ᐱᖓᓲᔪᑦ 

ᖃᓄᐃᖓᓂᐅᔪᖕᓇᖅᑐᑦ: 

 ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᓈᒻᒪᒋᓗᓂᐅᒃ ᑐᒃᓯᕋᐅᑎ. 

 ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᕿᐱᓗᒡᓗᓂᐅᒃ ᑐᒃᓯᕋᐅᑎ. 

 ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᖃᐅᔨᒃᑲᐃᔾᔪᒻᒥᒃ ᓇᒃᓯᐅᔾᔨᓗᓂ ᐸᓴᓇᕐᓂᖓᓄᑦ 

ᐊᔪᕐᒪᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᓈᒻᒪᒃᓴᖅᐸᑦ ᑐᒃᓯᕋᐅᒻᒥᒃ ᐃᓕᑕᕆᔭᐅᓯᒪᔪᒪᓂᕐᒧᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᓈᒻᒪᒋᓂᐊᖅᑕᖓ ᑐᒃᓯᕋᐅᑎ ᐃᓕᑎᕆᔭᐅᓯᒪᓂᕐᒧᑦ 

ᑲᑐᔾᔨᖃᑎᒌᑦ ᐃᒪᓐᓇᐃᐸᑦ: 

 ᓇᓗᓇᙱᑦᑎᐊᕐᒪᑦ ᐊᔪᙱᓐᓂᖏᓐᓄᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᖑᓂᕐᒧᑦ. 

 ᑕᑕᑎᑦᑎᐊᖅᓯᒪᖕᒪᑦ, ᐅᕙᓘᓃᑦ ᐱᕕᖃᕐᒪᑕ ᑭᒡᓕᒋᔭᐅᔪᕐᒧᑦ ᑎᑭᐅᑎᖅᑳᖅᑎᓐᓇᒋᑦ 

ᐋᕿᒋᐊᖅᓯᓂᕐᒧᑦ. 

 ᑐᓂᔾᔪᑎᒋᖕᒪᔾᔪᒃ ᑭᒡᓕᒋᔭᐅᔪᒧᑦ ᑐᓂᓯᓯᒪᔭᕆᐊᖃᕐᓂᕐᒧᑦ ᑎᑭᐅᑎᖅᑳᖅᑎᓐᓇᒋᑦ. 

 ᐊᑭᓖᖕᒪᑕ $200 ᐊᑭᓕᕆᐊᖃᖅᑕᖓᑦ ᑎᑎᖅᑲᐅᓯᕝᕕᒃᑎᒍᑦ ᑮᓇᐅᔭᒃᓴᓕᐊᒧᑦ 

ᐅᕙᓘᓃᑦ ᓇᓗᓇᐃᖅᓯᒪᔪᒧᑦ ᑮᓇᐅᔭᒃᓴᒧᑦ ᐅᕗᖓ ᑐᕌᖅᑎᓯᒪᔪᒥᒃ “ᓄᓇᕗᑦ 

ᒐᕙᒪᒃᑯᖏᑦ”. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᓈᒻᒪᒋᒃᐸᒍ ᑐᒃᓯᕋᐅᑎ, ᑲᑐᔾᔨᖃᑎᒌᓄᑦ ᑐᓂᓯᓂᐊᖅᑐᖅ 

ᓇᓗᓇᐃᑯᑕᕐᒥᒃ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᖑᓂᖏᓐᓄᑦ. ᑮᓇᐅᔭᓕᕆᔨ 
ᐱᔭᒃᓴᖃᓕᖃᑦᑕᖅᑐᖅ ᒪᓕᒃᖢᒋᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖏᑦ. 

ᑮᓇᐅᔭᓕᕆᔨ ᑲᑎᕐᒪᔪᓂᒃ ᐱᑉᓗᓂ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᐃᓗᐊᓃᖢᑎᒃ: 

 ᑮᓇᐅᔭᓕᕆᔨᓄᑦ ᒪᓕᒃᑕᐅᔪᒃᓴᖅ ᓄᓇᕗᒻᒧᓗᒃᑖᖅ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᐅᔪᓄᑦ. 

 ᓂᕈᐊᖅᑎᓄᑦ ᒪᓕᒃᑕᐅᔪᒃᓴᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖏᓐᓄᑦ. 

 ᐋᕿᒃᓯᓂᖅ ᐱᔫᒥᓵᕆᓂᕐᒧᑦ ᑮᓇᐅᔭᒃᑯᕕᖕᒥᑦ ᑐᖅᑯᖅᑐᐃᕕᖕᒥᑦ ᑕᑕᑎᕆᐊᓕᒃ. 

 ᐅᓂᑉᑳᖅ ᑐᓂᕐᕈᓯᐊᓂᒃ ᐱᔭᐅᔪᓂᒃ ᐱᔫᒥᓵᕆᓂᕐᒥᑦ ᑲᑎᑎᑦᑎᓂᕐᒧᑦ ᑕᑕᑎᕆᐊᓕᒃ. 

 ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᒃ ᑕᑕᑎᕆᐊᓕᒃ ᐊᒪᓗ 

ᖃᓄᐃᓕᐅᕆᐊᖃᕐᓂᕋᐃᔪᑦ. 



ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᖅ ᓄᓇᕗᓗᒃᑖᑦᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓄᕐᒥᑦ 

 ᕿᑉᓕᖅᑑᔭᖅ ᐃᓗᓕᓕᒃ ᑕᑕᑎᕈᑎᓂᒃ ᑕᑕᑎᕈᖕᓇᖅᑕᕐᓂᒃ ᖃᕆᑕᐅᔭᒃᑯᑦ ᐱᔪᒪᒍᕕᑦ. 

 ᐊᑎᓕᐅᕆᐊᓕᒃ ᓇᓗᓇᐃᕐᓂᖕᓄᑦ ᑲᑎᕐᒪᔪᑦ ᐱᒐᒃᑎᒃ. 

ᑕᒪᐃᓄᓗᒃᑖᖅ ᐱᔫᒥᓵᕆᓂᕐᒧᑦ ᐱᔾᔪᑕᐅᔪᓄᑦ ᐊᒪᓗ ᐊᐱᖅᑯᑏᑦ, ᑮᓇᐅᔭᓕᕆᔨᐅᑉ 

ᖃᐅᔨᒋᐊᕐᕕᒋᔭᕆᐊᖃᖅᑕᖓ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑎᑎᕋᕐᕕᖓᑦ ᑲᖏᖅᖠᓂᕐᒥᑦ. ᑕᑯᓗᒍ 

ᖃᐅᔨᒋᐊᕐᕕᐅᔪᖕᓇᕐᓂᕐᒧᑦ ᑐᑭᓯᐅᒪᔾᔪᑏᑦ ᒪᓕᒃᑕᐅᔪᒃᓴᐅᑉ ᓯᕗᓂᐊᓃᑐᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᕿᐱᓗᒃᐸᒍ ᑐᒃᓯᕋᐅᑎ ᐃᓕᑕᕆᔭᐅᓯᒪᔪᒪᓂᕐᒧᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᕿᐱᓗᖕᓂᐊᖅᑕᖓ ᑐᒃᓯᕋᐅᑎ ᐃᓕᑕᕆᔭᐅᓯᒪᔪᒪᓂᕐᒧᑦ 

ᑲᑐᔾᔨᖃᑎᒌᓂᙶᖅᑐᖅ: 

 ᑕᑕᑎᕆᐊᓕᒃ ᑕᑕᑎᑦᑎᐊᖅᓯᒪᙱᒻᒪᑦ ᐅᕙᓘᓃᑦ ᐱᐊᓂᒃᓯᒪᙱᒻᒪᑦ, ᐊᒪᓗ 

ᐱᕕᖃᕈᖕᓃᖅᖢᑎᒃ ᐋᕿᒋᐊᖅᓯᓂᕐᒧᑦ ᑭᒡᓕᒋᔭᐅᔪᒧᑦ ᓈᒻᒪᐅᑎᓗᑎᒃ. 

 ᐊᓕᓚᔪᓂᒃ ᐱᔭᐅᔭᕆᐊᖃᖅᑐᓗᒃᑖᓂᒃ ᐃᓕᑕᕆᔭᐅᓯᒪᓂᕐᒧᑦ ᑲᑐᔾᔨᖃᑎᒌᖑᕐᓂᕐᒧᑦ 

ᑐᓂᓯᓚᐅᖏᒻᒪᑕ. 

 ᓱᓕᙱᑦᑐᓂᒃ ᑐᑭᓯᐅᒪᔾᔪᑎᓂᒃ ᑕᑕᑎᕆᐊᓕᖕᒧᐊᖅᓯᖕᒪᑕ. 

 ᑲᑐᔾᔨᖃᑎᒌᖑᓂᕐᒧᑦ ᐊᑎᕆᔭᖓᑦ ᓱᓕᙱᒻᒪᑦ, ᑐᑭᓯᓇᙱᒻᒪᑦ, ᐅᕙᓘᓃᑦ 

ᓴᒡᓗᕿᑖᕆᖕᒪᑦ. 

 ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᕐᓂᕐᒥᑦ ᐃᓕᑕᕆᔭᐅᓂᕐᒧᑦ ᑲᑐᔾᔨᖃᑎᒌᒧᑦ ᐊᔪᕐᒪᑕ. 

 ᑎᒃᑯᐊᖅᑕᐅᔪᖅ ᑮᓇᐅᔭᓕᕆᔨ ᐅᕙᓘᓃᑦ ᐱᔪᖕᓇᖅᑎᑕᐅᔪᖅ ᑭᒡᒐᖅᑐᐃᔨ ᐊᔪᕐᒪᑎᒃ 

ᑖᑉᑯᐊᖑᓂᖅ. 

 ᐊᑭᓕᕆᐊᓕᒃ $200−ᒥᒃ ᐊᑭᓖᖏᒻᒪᑕ. 

 ᑭᒡᓕᒋᔭᐅᔪᖅ ᑐᓂᓯᓯᒪᔭᕆᐊᖃᕐᓂᕐᒧᑦ ᖄᖏᐅᑎᑎᓪᓗᒍ ᑐᓂᓯᖕᒪᑕ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᖃᐅᔨᒃᑲᐃᔾᔪᒻᒥᒃ ᓇᒃᓯᐅᔾᔨᒃᐸᑦ ᐸᓴᓇᕐᒪᑦ ᐊᔪᕐᓂᖏᓐᓄᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᖃᐅᔨᒃᑲᐃᔾᔪᒻᒥᒃ ᓇᒃᓯᐅᔾᔨᓗᓂ ᑲᑐᔾᔨᖃᑎᒌᓄᑦ ᐸᓴᒋᔭᐅᓂᖏᓐᓄᑦ 

ᐊᔪᕐᒪᑕ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᔾᔪᑕᐅᔪᑦ ᓇᓗᓇᐃᔭᖅᖢᒍ ᓲᖅ ᕿᐱᓗᐃᔭᕆᐊᖃᕐᒪᖔᑕ 

ᑐᒃᓯᕋᐅᑎᖓᓐᓂᒃ ᐊᔪᖅᑎᓪᓗᖏᓪᓗ ᐃᓕᑕᕆᔭᐅᓯᒪᓂᕐᒧᑦ ᑲᑐᔾᔨᖃᑎᒌᖑᓂᕐᒧᑦ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒥᑦ. 

 ᑕᒡᕙᑲᐅᑎᒋ ᑲᑐᔾᔨᖃᑎᒌᑦ ᑐᓂᓯᓗᑎᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ 

ᑐᑭᓯᐅᒪᔾᔪᑎᓂᒃ ᐱᓕᕆᐊᖃᕐᓂᕐᒧᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐱᔾᔪᑎᖏᓐᓂᒃ 

ᕿᐱᓗᐃᓂᕐᒧᑦ ᑐᒃᓯᕋᐅᑎᒥᒃ. 

 ᑕᓪᓕᒪᑦ ᐅᑉᓗᐃᑦ ᖄᖏᐅᑎᙱᓪᓗᒋᑦ ᑕᐃᒪᙵᑦ ᐅᒃᑯᐊᕐᒪᑦ ᐃᓕᑕᕆᔭᐅᓂᕐᒧᑦ 

ᑲᑐᔾᔨᖃᑎᒌᖑᔪᒪᓂᕐᒧᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐃᓱᒪᒃᓴᖅᓯᐅᕈᑎᒋᓗᓂᐅᒃ 

ᑲᑐᔾᔨᖃᑎᒌᓂᙶᖅᑐᖅ ᑐᑭᓯᐅᒪᔾᔪᑏᑦ ᐃᓱᒪᓕᐅᓕᖅᖢᓂᓗ. 

 ᐱᔪᖕᓇᖅᓯᑐᐊᕈᓂ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᓴᖅᑭᑎᓪᓗᓂᐅᒃ ᐃᓱᒪᓕᐊᓂ, 

ᐃᓚᐅᓗᑎᒃ ᐱᔾᔪᑕᐅᔪᑦ ᕿᐱᓗᒃᑕᐅᓂᕆᔭᖓ ᑐᒃᓯᕋᐅᑎ. 



ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᖅ ᓄᓇᕗᓗᒃᑖᑦᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓄᕐᒥᑦ 

10  

ᑮᓇᐅᔭᐃᑦ ᒥᒃᓵᓅᖓᔪᑦ 

ᑮᓇᐅᔭᓕᕆᔨ ᐃᒪᓐᓇᐃᑦᑕᕆᐊᖃᖅᑐᖅ: 

 ᐊᐅᓚᑦᑎᓗᓂ ᑕᒪᐃᓂᒃ ᐱᔫᒥᓵᕆᓂᕐᒧᑦ ᑮᓇᐅᔭᓕᕆᓂᐅᔪᓂᒃ. 

 ᐱᖃᑦᑕᕐᓗᒋᑦ ᑕᒪᐃᓂᒃ ᑐᓂᕐᕈᓯᐊᑦ ᐊᒪᓗ ᐊᑭᓖᖃᑦᑕᕐᓗᒋᑦ ᑕᒪᐃᓂᒃ ᐊᑐᕐᓂᑯᓗᒃᑖᑦ. 

 ᑐᓂᓯᓗᓂ ᑕᒻᒪᖅᓯᒪᙱᑦᑐᓂᒃ ᐊᒪᓗ ᐱᐊᓂᒃᓯᒪᔪᓂᒃ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᑭᒡᓕᒋᔭᐅᔪᒧᑦ ᐅᖓᑕᐅᑎᙱᓪᓗᑎᒃ. 

ᑐᓂᕐᕈᑕᐅᔪᓗᒃᑖᑦ − ᑮᓇᐅᔭᐃᑦ, ᐱᖁᑕᐅᑉᓗᑎᒃ ᐱᔨᑦᑎᕋᐅᑕᐅᑉᓗᑎᒡᓗ − ᐱᔫᒥᓵᕆᓂᕐᒧᑦ 

ᐱᒋᔭᐅᔪᑦ, ᑮᓇᐅᔭᓕᕆᔨᒨᙱᑦᑐᖅ. 

ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᐊᑭᓕᐅᑎᒋᔭᐅᖃᑦᑕᖅᑐᑦ ᐱᖁᑎᓄᑦ ᓲᕐᓗ ᐅᖃᓕᒫᒐᕋᓛᓄᑦ, 

ᓴᖅᑲᕐᒥᖕᒥᐅᑕᒃᓴᓄᑦ, ᐊᒪᓗ ᑐᓴᒐᒃᓴᓄᑦ ᑕᓚᕕᓴᒃᑯᑦ ᓈᓚᐅᑎᒃᑯᓪᓘᓃᑦ. 

ᐱᔫᒥᓵᕆᓂᕐᒧᑦ ᑐᖅᑯᖅᓯᒪᕝᕕᒃ 

ᑮᓇᐅᔭᓕᕆᔨ ᐋᕿᒃᓯᔭᕆᐊᖃᖅᑐᖅ ᐱᔫᒥᓵᕆᓂᕐᒧᑦ ᑮᓇᐅᔭᒃᑯᕕᐅᓯᕝᕕᖕᒥᑦ, ᒫᓐᓇᑲᐅᑎᒋ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᓈᒻᒪᒋᔭᐅᕌᓂᑐᐊᖅᐸᑦ ᑐᒃᓯᕋᐅᑎᖓᑦ ᐃᓕᑕᕆᔭᐅᓯᒪᔪᒪᓂᕐᒧᑦ 

ᑲᑐᔾᔨᖃᑎᒌᑦ. 

ᐋᕿᒃᓯᔭᖅᑐᕈᕕᑦ ᑮᓇᐅᔭᒃᑯᕕᐅᓯᕝᕕᖕᒥᑦ: 

 ᓇᒃᓴᕐᓗᑎᑦ ᓇᓪᓕᖅᑳᒥᑦ ᑕᑯᒃᓴᐅᔪᖃᖅᑐᒥᒃ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓈᒻᒪᒋᖕᒪᒍ 

ᑐᒃᓯᕋᐅᑎ ᐃᓕᑕᕆᔭᐅᓂᕐᒧᑦ, ᐊᑏᑦ ᑕᐃᑲᓃᑐᖅ ᑮᓇᐅᔭᓕᕆᔨᐅᓂᕐᓄᑦ ᐊᒪᓗ 

ᑲᑐᔾᔨᖃᑎᒌᑦ ᐊᑎᖓ. 

 ᐃᒡᕕᐅᓂᕐᓄᑦ ᓇᓗᓇᐃᑯᑕᕐᒥᒃ ᑕᑯᒃᓴᐅᔪᖃᖅᑐᒥᒃ ᐃᓅᓕᕐᕕᖕᓂᑦ ᐊᒪᓗ ᐊᑎᓕᐅᕈᓯᖕᓂᒃ. 

ᐊᑎᖃᖅᑎᓪᓗᒍ ᑮᓇᐅᔭᒃᑯᕕᐅᓯᕝᕕᒃ ‘ᐱᔫᒥᓵᕆᓂᖅ ᐅᕗᖓ ___________________________’ 

ᐊᕙᓘᓃᑦ ᑕᐃᒪᓐᓇᕐᓚᒃ ᐊᑎᖃᕐᓗᒍ ᐃᓚᐅᓗᓂ ‘ᐱᔫᒥᓵᕆᓂᖅ’. ᐊᑎᖃᖅᑎᑦᑕᐃᓕᒍᒃ 

ᑲᑐᔾᔨᖃᑎᒌᑦ ᐊᑎᖓᓐᓂᒃ ᐅᕙᓘᓃᑦ ᑮᓇᐅᔭᓕᕆᔨᐅᑉ ᐊᑎᖓᓂᒃ. 

ᑮᓇᐅᔭᒃᑯᕕᐅᓯᕝᕕᒃ ᐊᑐᕐᓗᒍ ᐱᔫᒥᓵᕆᓂᕐᒨᖓᔪᓄᑐᐃᓐᓇᖅ − ᐃᓕᓂᐊᕐᓗᒋᑦ ᑕᒡᕗᖓ 

ᑕᒪᐃᓂᒃ ᐱᔫᒥᓵᕆᓂᕐᒧᑦ ᑮᓇᐅᔭᐅᑉᓗᑎᒃ ᑐᓂᕐᕈᓯᐊᑦ ᐊᒪᓗ ᐊᑭᓕᖃᑦᑕᕐᓂᐊᕐᓗᒋᑦ ᑕᒡᕙᙵᑦ 

ᐱᔫᒥᓵᕆᓂᕐᒧᑦ ᐊᑐᕐᓂᑯᐃᑦ. ᑮᓇᐅᔭᓕᕆᔨ ᑭᓯᒥ ᐊᑎᓕᐅᖅᑎᐅᔪᖕᓇᖅᑐᖅ 

ᐱᔪᖕᓇᖅᑎᑦᑎᓂᕐᒧᑦ ᑮᓇᐅᔭᒃᑯᕕᐅᓯᕝᕕᖕᒧᑦ. 

ᐋᕿᒃᓯᐊᓂᑐᐊᕈᕕᑦ ᑮᓇᐅᔭᒃᑯᕕᐅᓯᕝᕕᖕᒥᑦ, ᑕᑕᑎᕐᓗᒍ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ 

ᑕᑕᑎᒐᒃᓴᖅ ‘ᐋᕿᒃᓯᓂᖅ ᐱᔫᒥᓵᕆᓂᕐᒧᑦ ᑮᓇᐅᔭᒃᑯᕕᐅᓯᕝᕕᒃ’ ᐊᐅᓚᖅᑎᓪᓗᒍᓗ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ − ᓱᑲᔪᒃᑯᑦ ᐅᕙᓘᓃᑦ ᐊᔾᔨᓕᐅᕐᓗᒍ ᖃᕆᑕᐅᔭᒃᑯᑦ 

ᑎᑎᖃᑎᒍᑦ. ᑖᒻᓇ ᑕᑕᑎᕆᐊᓕᒃ ᐃᓚᒋᔭᐅᔪᖅ ᑲᑎᕐᒪᔪᓂᑦ ᑮᓇᐅᔭᓕᕆᔨᐅᑉ ᐱᔭᒃᓴᖏᓐᓂᑦ. 



ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᖅ ᓄᓇᕗᓗᒃᑖᑦᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓄᕐᒥᑦ 

ᐱᔫᒥᓵᕆᓂᕐᒧᑦ ᑮᓇᐅᔭᖅᑑᑎᒃᓴᖅ 

ᐱᔫᒥᓵᕆᓂᕐᒧᑦ ᑮᓇᐅᔭᖅᑑᑎᒃᓴᖅ ᐃᑲᔪᐃᓂᖃᖅᑐᖅ. ᓇᓗᓇᐃᖅᓯᔪᖅ ᓱᓇᓂᒃ 

ᐱᓕᕆᐊᖃᕐᓂᐊᕐᒪᖔᖅᐲᑦ (ᐊᑐᖅᑐᒃᓴᐃᑦ ᐊᒪᓗ ᖃᓄᐃᓕᐅᕐᓂᐅᓂᐊᖅᑐᑦ) ᐊᒪᓗ ᖃᓄᖅ 

ᐊᖏᑎᒋᔪᒥᒃ ᑮᓇᐅᔭᓂᒃ ᐱᔭᕆᐊᖃᕐᒪᖔᖅᐲᑦ. ᑮᓇᐅᔭᖅᑑᑎᒃᓴᖅ ᐃᓕᖕᓂᒃ ᐃᑲᔪᖅᑐᖅ ᓱᓇᓂᒃ 

ᐱᓕᕆᐊᖃᖅᑲᐅᑕᔪᒪᔭᕐᓂᒃ ᐊᒪᓗ ᑮᓇᐅᔭᖅᑐᙱᒋᐊᕐᓂᕐᒥᒃ ᐅᖓᑖᓄᑦ ᐱᔫᒥᓵᕆᓂᕐᒧᑦ 

ᑲᑎᑕᐅᔪᓂᒃ ᑐᓂᕐᕈᓯᐊᕐᓂᒃᑯᑦ. 

ᑮᓇᐅᔭᖅᑑᑎᒃᓴᓕᐅᕐᓂᐊᕐᓗᓂ, ᑭᒡᒐᖅᑐᐃᔨ ᐊᒪᓗ ᑮᓇᐅᔭᓕᕆᔨ ᐱᓕᕆᖃᑎᒌᖃᑦᑐᖅᑑᒃ. 

ᐸᕐᓇᐃᑎᓪᓗᑎᑦ ᐱᔫᒥᓵᕆᓂᕐᒥᒃ, ᐃᓕᑕᖅᓯᖃᑦᑕᖅᑐᑎᑦ ᓱᓇᑦ ᐊᑭᖃᖅᑐᑦ ᐊᒪᓗ ᖃᓄᖅ 

ᐊᖏᑎᒋᔪᒥᒃ ᐊᑐᓂ ᑕᒪᒃᑯᐊ ᐊᑭᖃᕐᒪᖔᑕ. ᐆᒃᑑᑎᒋᓗᒍ: 

 ᓴᖅᑲᕐᒥᒃᑖᕈᒪᕕᑦ ᑐᓂᐅᖃᐅᑎᒋᓗᒋᓪᓗ, ᓇᓗᓇᐃᑯᑕᓂᒃ, ᐅᖃᓕᒫᒐᕋᓛᓂᒃ, ᐅᕙᓘᓃᑦ 

ᓴᓂᕋᕐᒧᐊᖅᑐᒃᓴᓂᒃ? ᖃᑉᓯᓂᒃ? ᖃᓄᖅ ᐊᖏᑎᒋᔪᓂᒃ? 

 ᓴᓇᑦ ᑐᓴᒐᒃᓴᐃᑦ ᑕᑯᔭᒃᓴᐅᓂᐊᖅᐸᑦ ᑐᓴᖅᓴᐅᔪᒃᓴᐅᓂᐊᖅᐸᑦ ᓈᓚᐅᑎᒃᑯᑦ, ᑕᓚᕕᓴᒃᑯᑦ, 

ᐅᕙᓘᓃᑦ ᐱᕙᓪᓕᐊᔪᓂᑦ ᑐᓴᒐᒃᓴᓂᑦ? 

 ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖃᕐᓂᐊᖅᐱᓯ? ᐅᕙᓘᓃᑦ ᐊᑐᕐᓂᐊᖅᐱᓯ 

Facebook−ᒥᒡᓗ Twitter−ᒥᒡᓗ? 

ᐋᕿᒋᐊᕆᐊᖃᖃᑦᑕᕐᓂᐊᖅᑕᒃᓴᕆᔭᐃᑦ ᑮᓇᐅᔭᖅᑑᑎᒃᓴᖅ ᐊᒥᓱᐃᖅᑕᕐᓗᒍ ᐱᔫᒥᓵᕆᓂᕐᒥᑦ.  

ᑮᓇᐅᔭᓂᒃ ᐊᖏᓂᖅᓴᒥᒃ ᒥᑭᓂᖅᓴᒥᒡᓘᓃᑦ ᐱᓂᐊᖅᑐᒃᓴᐅᔪᑎᑦ ᓂᕆᐅᒋᓚᐅᖅᑕᖕᓂᐅᖓᓂᑦ.  

ᐱᔫᒥᓵᕆᓂᕐᒧᑦ ᐊᑐᕐᓂᑯᐃᑦ ᐊᖏᓂᖅᓴᐅᑐᐃᓐᓇᕆᐊᖃᖅᑐᑦ ᒥᒃᓂᖅᓴᐅᓗᑎᒡᓘᓃᑦ 

ᓈᓴᖅᑲᐅᑕᐅᓚᐅᖅᑕᖕᓂᐅᖓᓂᑦ.  



ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᖅ ᓄᓇᕗᓗᒃᑖᑦᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓄᕐᒥᑦ 

ᑐᓂᕐᕈᓯᐊᑦ ᐊᑐᕐᓂᑯᐃᓪᓗ 

ᐱᔫᒥᓵᕆᓂᕐᒧᑦ ᑐᓂᕐᕈᓯᐊᑦ ᐅᑯᐊᖑᔪᖕᓇᖅᑐᑦ ᑮᓇᐅᔭᖅ, ᐱᖁᑏᑦ, ᐊᒪᓗ ᐱᔨᑦᑎᕋᐅᑏᑦ ᐃᓄᐃᑦ 

ᑐᓂᕐᕈᑎᒋᔭᖏᑦ ᐱᔫᒥᓵᕆᓂᕐᒧᑦ. ᑮᓇᐅᔭᐅᑉᓗᑎᒃ ᑐᓂᕐᕈᓯᐊᑦ ᑮᓇᐅᔭᐅᔪᖕᓇᖅᑐᑦ ᐅᕙᓘᓃᑦ 

ᑮᓇᐅᔭᒃᓴᐅᓗᑎᒃ. ᐱᖁᑎᐅᑉᓗᑎᒃ ᐊᒪᓗ ᐱᔨᑦᑎᕋᐅᑕᐅᑉᓗᑎᒃ ᑐᓂᕐᕈᓯᐊᓂᑦ ᐃᓚᐅᔪᖕᓇᖅᑐᑦ 

ᓲᕐᓗ ᑎᑎᕋᕐᕕᖕᒧᑦ ᐃᓂᒃᓴᖅ, ᐱᔨᑦᑎᕋᐃᓃᑦ ᖃᓄᐃᑑᓐᓂᐊᕐᓂᖏᑦ ᐊᒥᓱᓕᐅᖅᑕᐅᓂᖏᓪᓗ 

ᐅᖃᓕᒫᒐᕋᓛᑦ, ᐅᕙᓘᓃᑦ ᓂᖀᑦ ᐃᓄᖕᓂᒃ ᑲᑎᑎᑦᑎᓂᕐᒧᑦ. ᑭᓯᒥ ᑮᓇᐅᔭᓕᕆᔨ ᐅᕙᓘᓃᑦ 

ᐊᓯᖓ ᑎᒃᑯᐊᖅᑕᐅᓯᒪᔪᖅ ᑐᓂᕐᕈᓯᐊᓂᒃ ᐱᖃᑦᑕᕈᖕᓇᖅᑐᑐᐊᒃ. 

ᐱᒻᒪᕆᐅᔪᑦ ᒪᓕᒐᐃᑦ ᐱᔾᔪᑎᖃᖅᑐᑦ ᐱᔫᒥᓵᕆᓂᕐᒧᑦ ᑐᓂᕐᕈᓯᐊᓂᒃ 

ᑭᓇ ᑐᓂᕐᕈᑎᖃᕈᖕᓇᖅᐸ: ᑭᓯᒥ ᐅᑯᐊ ᐃᓄᐃᑦ ᑐᓂᕐᕈᑎᖃᕈᖕᓇᖅᑐᑦ ᑮᓇᐅᔭᒥᒃ, ᐱᖁᑎᓂᒃ, ᐊᒪᓗ 

ᐱᔨᑦᑎᕋᐅᑎᓂᒃ: 

 ᐃᓄᐃᑦ ᓄᓇᕗᒻᒥᐅᑕᐅᔪᑦ. 

 ᑲᒻᐸᓂᐅᔪᑦ ᐱᔅᓂᓯᖃᖅᑐᑦ ᐅᕙᓘᓃᑦ ᐱᓕᕆᔪᖕᓇᖅᑐᑦ ᓯᖁᒥᑦᑎᓯᒪᙱᖢᑎᒃ ᓄᓇᕗᒻᒥ. 

 ᑲᑐᔾᔨᖃᑎᒌᑦ ᐊᐅᓛᖅᑐᑦ ᓄᓇᕗᒻᒥ. ᑲᑐᔾᔨᖃᑎᒌᖑᔪᑦ ᑐᓂᓯᔭᕆᐊᖃᖅᑐᑦ 

ᑮᓇᐅᔭᓕᕆᔨᒧᑦ ᐊᑎᕐᓂᒃ ᐊᒪᓗ ᖃᓄᑎᒋ ᐊᑐᓂ ᐃᓄᐃᑦ ᑐᓂᕐᕈᑎᖃᖅᑐᓂᒃ. 

ᖃᓄᑎᒋᐅᓂᖓ: ᐊᑐᓂ ᐃᓄᐃᑦ, ᐱᔅᓂᓯ, ᐅᕙᓘᓃᑦ ᑲᑐᔾᔨᖃᑎᒌᑦ ᑐᓂᕐᕈᑎᖃᕈᖕᓇᖅᑐᑦ 

ᐊᖏᓛᒃᑯᑦ $2500−ᒥᒃ. ᑕᒡᕙᓂ ᑭᒡᓕᒋᔭᐅᔪᒥᑦ ᐃᓚᐅᔪᑦ ᑮᓇᐅᔭᓗᒃᑖᑦ, ᐱᖁᑏᑦ, ᐊᒪᓗ 

ᐱᔨᑦᑎᕋᐅᑏᑦ. 

ᐃᓄᒃ, ᐱᔅᓂᓯ, ᐅᕙᓘᓃᑦ ᑲᑐᔾᔨᖃᑎᒌᑦ ᑐᓂᕐᕈᑎᖃᕈᖕᓇᖅᑐᑦ ᐊᑯᑉᓕᕇᒃᑐᓂᒃ 

ᑮᓇᐅᔭᐅᓗᑎᒃ, ᐱᖁᑕᐅᓗᑎᒃ, ᐊᒪᓗ ᐱᔨᑦᑎᕋᐅᑕᐅᓗᑎᒃ; ᑐᓂᕐᕈᑎᖃᕈᖕᓇᖅᑐᑦ 

ᑮᓇᐅᔭᐅᓗᑎᑐᐃᓐᓇᖅ, ᐅᕙᓘᓃᑦ ᐱᖁᑎᑐᐃᓐᓇᐅᓗᑎᒃ, ᐅᕙᓘᓃᑦ 

ᐱᔨᑦᑎᕋᐅᑎᑐᐃᓐᓇᐅᓗᑎᒃ. 

ᖃᓄᖅ ᐊᒪᓗ ᖃᖓᒃᑯᑦ ᑐᓂᕐᕈᑎᖃᕈᖕᓇᕐᓂᖅ: ᐃᓄᐃᑦ ᑐᓂᕐᕈᑎᖃᕈᖕᓇᖅᑐᑦ ᐱᔫᒥᓵᕆᓂᕐᒧᑦ: 

 ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᒋᔭᐅᔪᑦ ᐊᑐᖅᑎᓪᓗᒋᑐᐃᓐᓇᖅ. 

 ᑲᑐᔾᔨᖃᑎᒌᖑᔪᖅ ᑭᓯᐊᓂ ᐃᓕᑕᕆᔭᐅᓯᒪᒃᐸᑕ. 

 ᑐᓂᕐᕈᑕᐅᔪᖅ ᑭᓯᐊᓂ ᑮᓇᐅᔭᓕᕆᔨᒧᐊᖅᑕᐅᒃᐸᑦ ᐅᕙᓘᓃᑦ ᐊᓯᐊᓄᑦ 

ᑮᓇᐅᔭᓕᕆᔨᐅᑉ ᐱᔪᖕᓇᖅᑎᑕᖓᓄᑦ ᑎᑎᕋᖅᓯᒪᔪᒃᑯᑦ. 

ᑭᓇ ᑐᓂᕐᕈᓯᐊᓂᒃ ᐱᖃᑦᑕᖅᐸ: ᑮᓇᐅᔭᓕᕆᔨᐅᑉ ᑕᒪᐃᓂᒃ ᑐᓂᕐᕈᑕᐅᔪᓗᒃᑖᖅ 

ᐱᖃᑦᑕᖅᑕᖏᑦ. ᑮᓇᐅᔭᓕᕆᔨ ᐱᖃᑦᑕᕈᖕᓇᖅᑎᑦᑎᔪᖅ ᐊᓯᒥᓂᒃ, ᑎᑎᕋᖅᓯᒪᓗᒍ, 

ᑐᓂᕐᕈᓯᐊᓂᒃ. 

ᑮᓇᐅᔭᓕᕆᔨᐅᑉ ᑮᓇᐅᔭᓗᒃᑖᑦ ᐊᑐᓚᐅᖅᑳᖅᑎᓇᒋᑦ ᐱᔫᒥᓵᕆᓂᕐᒧᑦ 

ᑮᓇᐅᔭᒃᑯᕕᐅᓯᕝᕕᖕᒧᐊᕆᐊᖃᖅᑕᖏᑦ − ᐃᓚᐅᑉᓗᑎᒃ − ᑮᓇᐅᔭᐅᔪᑦ. 

ᑐᓂᕐᕈᓯᐊᑦ: ᑭᓇᑐᐃᓐᓇᖅ ᐃᓄᒃ, ᐱᔅᓂᓯ ᐅᕙᓘᓃᑦ ᑲᑐᔾᔨᖃᑎᒌᑦ $100 ᐅᖓᑖᓄᑦ 

ᑐᓂᕐᕈᑎᖃᖅᑐᑦ ᐊᑎᕐᒥᖕᓂᒃ ᑐᓂᓯᔭᕆᐊᖃᖅᑐᑦ. 



ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᖅ ᓄᓇᕗᓗᒃᑖᑦᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓄᕐᒥᑦ 

ᑮᓇᐅᔭᓕᕆᔨᐅᑉ ᑎᑎᕋᐅᓯᕆᔭᕆᐊᖃᖅᑕᖏᑦ ᐊᑎᖓ ᑐᕌᕈᑎᖓᓗ 

ᑐᓂᕐᕈᑎᖃᖅᑑᑉ, ᐊᒪᓗ ᖃᓄᖅ ᐊᖏᑎᒋᖕᒪᖔᑦ ᑐᓂᕐᕈᑎᒋᔭᖓ. 

ᑐᓂᕐᕈᓯᐊᑦ—ᑭᓇᒥᙶᕐᒪᖔᑕ ᖃᐅᔨᒪᓐᓇᙱᑦᑐᑦ: ᐃᓄᒃ, ᐱᔅᓂᓯ, ᐅᕙᓘᓃᑦ ᑲᑐᔾᔨᖃᑎᒌᑦ 

ᑐᓂᕐᕈᑎᖃᖅᑐᑦ $100−ᒥᒃ ᑐᖔᓂᓘᓃᑦ ᑭᓇᒥᙶᕐᒪᖔᑦ ᖃᐅᔨᒪᓐᓇᙱᑦᑑᔪᖕᓇᖅᑐᑦ 

(ᐊᑎᖏᓐᓂᒃ ᑐᓂᓯᙱᓪᓗᑎᒃ). 

ᐱᔫᒥᓵᕆᓂᐅᔪᖅ ᑭᓇᒥᙶᕐᒪᖔᑦ ᖃᐅᔨᒪᓐᓇᙱᑦᑐᒥᒃ ᑐᓂᕐᕈᓯᐊᖅᑖᖅᐸᑦ $100 

ᐅᖓᑖᓃᑐᓂᒃ, ᑮᓇᐅᔭᓕᕆᔨᐅᑉ ᐅᑎᖅᑎᑦᑎᕆᐊᖃᖅᑕᖓ. ᑭᓇᒧᑦ 

ᐅᑎᖅᑎᑦᑕᕆᐊᖃᕐᒪᖔᕐᓃ ᖃᐅᔨᒪᙱᒃᑯᕕᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ 

ᑐᓂᔭᕆᐊᖃᖅᑐᖅ ᐊᒪᓗ ᓄᓇᕗᑦ ᒐᕙᒪᒃᑯᓐᓄᑦ ᑮᓇᐅᔭᖅᑖᕆᔭᐅᓗᓂ. 

ᐱᖁᑏᑦ ᐊᒪᓗ ᐱᔨᑦᑎᕋᐅᑏᑦ — ᑐᓂᕐᕈᓯᐊᑦ ᐊᒪᓗ ᐊᑐᕐᓂᑯᐃᑦ: ᑮᓇᐅᔭᓕᕆᔨᐅᑉ 

ᐊᑐᖃᑦᑕᖅᑕᖓ ᒫᓐᓇᐅᔪᖅ ᐊᑭᒋᔭᐅᔪᑦ ᐱᖁᑕᐅᑉᓗᑎᒃ ᐊᒪᓗ 

ᐱᔨᑦᑎᕋᐅᑎᐅᑉᓗᑎᒃ ᑐᓂᕐᕈᑕᐅᔪᑦ ᖃᐅᔨᓂᐊᕐᓗᒍ ᖃᓄᑎᒋᐅᓂᖓᑕ ᑐᓂᕐᕈᑕᐅᔫᑉ. 

ᐊᑭᐅᔫᑉ ᐊᔾᔨᖓ ᐊᑐᕐᓂᑰᑉᓗᓂ. 

ᐆᒃᑑᑎ: ᓄᓇᓕᖕᒥᑦ ᐱᔅᓂᐅᓯᐅᔪᖅ ᑐᓂᕐᕈᑎᖃᖅᖢᓂ ᐊᒥᓱᓕᐅᕆᓂᕐᒥᒃ. 

ᑮᓇᐅᔭᓕᕆᔨᐅᑉ ᑎᑎᕋᐅᓯᕆᑉᓗᓂᐅᒃ ᐊᑎᖓ ᐱᔅᓂᓯᐅᑉ ᐊᒪᓗ ᒫᓐᓇᐅᔪᖅ 

ᐊᑭᖓᑕ ᐱᔨᑦᑎᕋᐅᑎᐅᑉ ᑐᓂᕐᕈᓯᐊᖅᑎᑐᑦ ᐊᒪᓗ ᐊᑐᕐᓂᑯᑎᑐᑦ. 

ᐃᓄᐃᑦ ᐊᑭᓕᖅᑐᖅᑕᐅᖏᖢᑎᒃ ᐱᓕᕆᒐᔪᒃᑐᑦ ᐱᔫᒥᓵᕆᓂᕐᒥᑦ. ᑮᓇᐅᔭᓕᕆᔨᐅᑉ 

ᓈᓴᖃᑕᐅᖃᑦᑕᙱᑕᖓ ᐊᑭᓕᖅᑐᖅᑕᐅᖏᖢᑎᒃ ᐱᓕᕆᔪᑦ ᑐᓂᕐᕈᓯᐊᖅᑎᑦᑐ. 

ᑭᓯᐊᓂ ᓇᖕᒥᓂᖅ ᐱᓕᕆᕝᕕᖃᖅᑐᖅ ᐃᓄᒃ ᐱᓕᕆᐊᖃᖅᐸᑦ ᐱᔫᒥᓵᕆᓂᕐᒧᑦ 

ᐊᑭᓕᖅᑕᐅᔾᔪᑎᒋᖃᑦᑕᖅᑕᖓᓂᒃ. 

ᐆᒃᑑᑎ: ᓇᖕᒥᓂᖅ ᐱᓕᕆᕝᕕᖃᖅᑐᖅ ᐃᓄᒃ ᖃᓄᐃᖓᓂᐊᖅᑐᓕᐅᕆᔨᐅᑉᓗᓂ 

ᐅᖃᓕᒫᒐᕋᓛᓕᐅᖅᐸᑦ ᐱᔫᒥᓵᕆᓂᕐᒧᑦ ᐊᑭᓕᖅᑐᖅᑕᐅᖏᖢᓂ. ᑮᓇᐅᔭᓕᕆᔨᐅᑉ 

ᑎᑎᕋᐅᓯᕆᓂᐊᖅᑕᖓ ᖃᓄᐃᖓᓂᐊᖅᑐᓕᐅᕆᔨᐅᑉ ᐊᑎᖓ ᐊᒪᓗ ᒫᓐᓇᐅᔪᖅ 

ᐊᑭᒋᔭᖓ ᐊᑭᓕᖅᑐᖅᑕᐅᖏᖢᓂ ᐱᓕᕆᓂᕆᔭᖓ ᐱᖁᑎᓄᑦ ᐊᒪᓗ 

ᐱᔨᑦᑎᕋᐅᑎᓄᑦ ᑐᓂᕐᕈᓯᐊᖅᑐᑦ ᐊᒪᓗ ᐊᑐᕐᓂᑯᑐᑦ. 

ᐱᔫᒥᓵᕆᓂᕐᒧᑦ ᐊᑐᕐᓂᑯᐃᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᐊᑭᓕᐅᑎᒋᔭᖏᑦ: 

ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᐊᑐᕈᖕᓇᖅᑐᑦ ᓇᖕᒥᓂᖏᓐᓂᒃ ᑮᓇᐅᔭᓂᒃ 

ᐊᑭᓕᐅᑎᒋᓂᐊᕐᓗᒍ ᐱᔫᒥᓵᕆᓂᕐᒧᑦ ᐊᑐᕐᓂᑯᓄᑦ. ᐃᓚᐅᔪᑦ ᓂᕈᐊᖅᑎᑦᑎᓂᐅᑉ 

ᐅᑉᓗᕆᔭᖏᑦᑕ ᓯᕗᓂᐊᒍᑦ ᐊᑐᕐᓂᑯᐃᑦ − ᐱᔫᒥᓵᕆᓂᕐᒧᑦ ᐊᑐᕐᓂᑯᐃᑦ ᑲᑐᔾᔨᖃᑎᒌᑦ 

ᐊᑭᓕᐅᑎᒋᓚᐅᖅᑕᖏᑦ ᓂᕈᐊᖅᑎᑦᑎᓂᐅᑉ ᐅᑉᓗᕆᔭᖏᑦᑕ ᓯᕗᓂᐊᒍᑦ ᐅᑉᓗᕆᔭᐅᔪᑦ 

ᐊᑐᖅᑎᓪᓗᒋᑦ. ᓂᕈᐊᖅᑎᑦᑎᓂᐅᑉ ᐅᑉᓗᕆᔭᖏᑦᑕ ᓯᕗᓂᐊᒍᑦ ᐅᑉᓗᕆᔭᐅᔪᑦ 

ᐱᒋᐊᖃᑦᑕᖅᑐᖅ ᐅᑉᓗᕐᒥᑦ ᑲᒥᓯᓇ ᐃᓄᓗᒃᑖᓂᒃ ᑐᓴᖅᑎᑦᑎᖕᒪᑦ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᐅᓂᐊᖅᑑᑉ ᐅᑉᓗᖓᓂᑦ ᐃᓱᓕᖢᓂᓗ ᐅᑉᓗᕐᒥᑦ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᑦᑕ ᓴᖅᑭᑎᒻᒪᒍ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ. 

 ᑲᑐᔾᔨᖃᑎᒌᑦ ᐅᑎᖅᑎᕝᕕᐅᒃᐸᑕ ᑮᓇᐅᔭᓂᒃ ᐱᔫᒥᓵᕆᓂᐅᑉ ᑮᓇᐅᔭᒃᑯᕕᐅᓯᕝᕕᖓᓂᑦ, 

ᑮᓇᐅᔭᓕᕆᔨᐅᑉ ᑎᑎᕋᐅᓯᕆᓗᓂᐅᒃ ᐊᖏᓂᖓ ᐱᔫᒥᓵᕆᓂᕐᒧᑦ ᑐᓂᕐᕈᑕᐅᔪᖅ ᐊᒪᓗ 

ᐊᑐᕐᓂᑯ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᖕᒧᑦ.  

 ᑲᑐᔾᔨᖃᑎᒌᑦ ᐅᑎᖅᑎᕝᕕᐅᖏᑉᐸᑕ ᑮᓇᐅᔭᓂᒃ ᐱᔫᒥᓵᕆᓂᐅᑉ 

ᑮᓇᐅᔭᒃᑯᕕᐅᓯᕝᕕᖓᓂᑦ, ᑮᓇᐅᔭᓕᕆᔨᐅᑉ ᑎᑎᕋᐅᓯᕆᓂᐊᖅᑕᖓ ᑮᓇᐅᔭᐃᑦ ᒥᒃᓵᓄᑦ 

ᐅᓂᑉᑳᖅ ᐅᑎᖅᑎᑦᑕᕆᐊᓕᖕᒧᑦ. ᐊᑐᕐᓂᑯᓗᒃᑖᖅᑎᑐᑦ, ᑕᒪᒃᑯᐊ ᐊᑐᕐᓂᑯᐃᑦ 

ᑎᑭᐅᑎᓯᒪᔭᕆᐊᖃᖅᑐᑦ ᐊᑐᕆᐊᓕᖕᒧᑦ ‘ᓈᒻᒪᒋᔭᐅᔪᑦ ᐊᑐᕐᓂᑯᐃᑦ’−ᓄᑦ ᒪᓕᒃᖢᒋᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖏᑦ. 

ᐱᒻᒪᕆᐅᔪᑦ ᒪᓕᒐᐃᑦ ᐱᔫᒥᓵᕆᓂᕐᒧᑦ ᐊᑐᕐᓂᑯᓂᒃ ᐱᔾᔪᑎᖃᖅᑐᑦ 

ᐱᔫᒥᓵᕆᓂᕐᒧᑦ ᐊᑐᕐᓂᑯᐃᑦ ᓱᓇᓗᒃᑖᖑᔪᑦ ᓂᐅᕕᖃᑦᑕᖅᑕᑎᑦ ᐱᔫᒥᓵᕆᓂᕐᒧᑦ. ᐃᓚᐅᔪᑦ 

ᓱᓇᑐᐃᓐᓇᐃᑦ ᐱᖁᑏᑦ ᐊᒪᓗ ᐱᔨᑦᑎᕋᐅᑕᐅᔪᑦ ᐃᓄᖕᓂᑦ ᑐᓂᕐᕈᑎᒋᔭᐅᔪᑦ. 

ᐊᑭᓖᓗᓂ ᑮᓇᐅᔭᒃᓴᒧᑦ ᐱᔫᒥᓵᕆᓂᕐᒧᑦ ᑮᓇᐅᔭᒃᑯᕕᐅᓯᕝᕕᖕᒥᑦ: ᑮᓇᐅᔭᓕᕆᔨ ᐅᕙᓘᓃᑦ 

ᑎᑎᕋᐅᓯᐅᓯᒪᔪᖅ ᐱᔪᖕᓇᖅᑎᑕᐅᑉᓗᓂ ᐊᑎᓕᐅᕆᐊᖃᖅᑐᖅ ᐊᒪᓗ ᐊᑭᓖᓗᒃᑖᕐᓗᒋᑦ 

ᐱᔫᒥᓵᕆᓂᕐᒧᑦ ᐊᑐᕐᓂᑯᐃᑦ. ᐊᑐᕐᓗᒍ ᐱᔫᒥᓵᕆᓂᕐᒧ ᑮᓇᐅᔭᒃᑯᕕᐅᓯᕝᕕᖓ 

ᑮᓇᐅᔭᒃᓴᓕᐅᕐᓗᒋᓪᓗ ᐊᑐᓂ ᐊᑐᕐᓂᑯᓗᒃᑖᑦ, ᐱᙱᑕᑐᐊᕆᓗᒋᑦ ᐱᖁᑎᐅᑉᓗᑎᒃ ᐊᒪᓗ 

ᐱᔨᑦᑎᕋᐅᑕᐅᑉᓗᑎᒃ ᑐᓂᕐᕈᓯᐊᑦ. 

ᐸᐸᓪᓗᒋᑦ ᓇᓪᓕᐅᑯᒫᑦ: ᑮᓇᐅᔭᓕᕆᔨᐅᑉ ᐸᐸᑦᑕᕆᐊᖃᖅᑕᖏᑦ ᓇᓪᓕᐅᑯᒫᑦ 

ᐊᑐᕐᓂᑯᓗᒃᑑᓄᑦ ᐱᔭᐅᔪᑦ. ᐃᓕᖃᑕᐅᔭᕆᐊᖃᖅᑕᑎᑦ ᓇᓪᓕᐅᑲᒫᓪᓚᑦᑖᕆᔭᐅᔪᑦ  
ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᖕᒧᑦ. 

ᑮᓇᐅᔭᓂᒃ ᐅᑎᖅᑎᑦᑎᓂᖅ ᑲᑐᔾᔨᖃᑎᒌᒧᑦ: ᑲᑐᔾᔨᖃᑎᒌᑦ ᓇᖕᒥᓂᖅ ᑮᓇᐅᔭᕐᒥᖕᓂᒃ ᐊᑐᓚᐅᖅᐸᑦ 

ᐊᑭᓖᔾᔪᑎᒋᓂᕐᒧᑦ ᓈᒻᒪᒋᔭᐅᔪᓄᑦ ᐱᔫᒥᓵᕆᓂᕐᒧᑦ ᐊᑐᕐᓂᑯᓄᑦ, ᑮᓇᐅᔭᓕᕆᔨ 

ᐊᑭᓕᐅᑕᐅᓚᐅᖅᑐᓄᑦ ᐅᑎᖅᑎᑦᑎᔪᖕᓇᖅᑐᖅ ᑲᑐᔾᔨᖃᑎᒌᒧᑦ. ᑮᓇᐅᔭᓕᕆᔨ 
ᓇᓪᓕᐅᑯᒫᒥᒃ ᐱᔭᕆᐊᖃᖅᑐᖅ ᑲᑐᔾᔨᖃᑎᒌᒥᑦ. 

ᓈᒻᒪᒋᔭᐅᔪᑦ ᐊᑐᕐᓂᑯᐃᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖏᑦ  ᑐᑭᓕᐅᖅᓯᒪᔪᖅ ᓈᒻᒪᒋᔭᐅᔪᓂᒃ ᐱᔫᒥᓵᕆᓂᕐᒧᑦ 

ᐊᑐᕐᓂᑰᔪᓄᑦ. ᓇᓗᒍᕕᑦ, ᖃᐅᔨᒋᐊᕐᕕᒋᓗᒍ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ, ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᐅᕙᓘᓃᑦ ᐅᖃᓕᒫᕐᓗᒍ ᐱᖁᔭᖅ. 

ᐃᓚᖏᑦ ᐆᒃᑑᑏᑦ ᓈᒻᒪᒋᔭᐅᔪᓄᑦ ᐊᑐᕐᓂᑯᓄᑦ: 

 ᐊᑐᖅᑐᐊᕐᓂᕐᒧᑦ ᐃᒡᓗᕐᔪᐊᕐᒥᒃ ᐊᑭᓕᐅᑏᑦ, ᐃᒡᓗᕐᔪᐊᕐᒨᖓᔪᓄᑦ ᓲᕐᓗ ᐃᑯᒻᒪᖅᑯᑎᓄᑦ, 

ᐅᖅᓱᐊᓗᖕᒧᑦ ᐊᑭᓕᖅᑑᑏᑦ, ᐊᑐᖅᑕᐅᔪᓄᑦ ᐱᔫᒥᓵᕆᓂᐅᑉ ᑎᑎᕋᕐᕕᖓᓄᑦ. 

 ᑮᓇᐅᔭᓕᐊᖑᔪᓄᑦ ᐊᑭᓕᖅᑐᐃᓂᕐᒧᑦ ᐃᓄᖕᒥᒃ ᑎᑎᕋᕐᕕᖕᒥᑦ ᐊᐅᓚᑦᑎᓂᕐᒧᑦ, 

ᐱᔫᒥᓵᕆᓂᐅᔪᒧᓪᓘᓃᑦ ᐊᐅᓚᑦᑎᔨᐅᔪᒧᑦ ᐅᕙᓘᓃᑦ ᑮᓇᐅᔭᓕᕆᔨᒧᑦ. 

 ᐱᔫᒥᓵᕆᓂᕐᒧᑦ ᐊᑐᖅᑕᐅᔪᓄᑦ ᓲᕐᓗ ᓇᓗᓇᐃᔭᐅᑏᑦ, ᓴᓂᕋᕐᒧᐊᕆᐊᓖᑦ, ᓴᖅᑲᕐᒥᓘᓃᑦ. 

 ᐱᔫᒥᓵᕆᓂᕐᒧᑦ ᑐᓴᒐᒃᓴᐃᑦ ᑕᓚᕕᓴᒃᑯᑦ, ᓈᓚᐅᑎᒃᑯᑦ, ᐱᕙᓪᓕᐊᔪᓂᒃ ᐅᖃᓕᒫᒐᒃᑯᑦ, 

ᖃᕆᑕᐅᔭᒃᑯ.ᑦ 

 ᓂᖀᑦ ᐊᒪᓗ ᐋᖓᔮᕐᓇᖅᑐᖃᙱᑦᑐᑦ ᓂᐅᖃᒐᐃᑦ ᓂᕈᐊᖅᑏᑦ ᑲᑎᑎᑕᐅᕕᖓᓐᓂᑦ. 

 ᓂᖀᑦ ᐊᒪᓗ ᐋᖓᔮᕐᓇᖅᑐᖃᙱᑦᑐᑦ ᑲᑐᔾᔨᖃᑎᒌᑦ ᑭᒡᒐᖅᑐᖅᑎᖓᓐᓄᑦ 

ᓂᕈᐊᕆᐊᖅᑐᕐᕕᖕᒥᑦ ᐊᐱᖅᑯᑎᓄᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

 ᑐᓂᐅᖃᐅᑏᑦ ᐊᒪᓗ ᐱᑖᒐᒃᓴᐃᑦ ᐱᔫᒥᓵᕆᓂᕐᒧᑦ ᑲᑎᑎᑦᑎᓂᕐᒥᑦ, ᑲᑎᖢᒋᑦ ᐊᑭᖏᑦ 

ᑐᓂᐅᖃᐅᑎᓄᑦ ᐊᒪᓗ ᐱᑖᒐᒃᓴᓄᑦ $500−ᖑᒃᐸᑕ ᑐᖔᓂᓘᓃᑦ. 

ᓈᒻᒪᒋᔭᐅᖏᑦᑐᑦ ᐊᑐᕐᓂᑯᐃᑦ 

ᑕᒪᔾᔭ ᐃᓚᖏᑦ ᐆᒃᑑᑏᑦ ᓈᒻᒪᒋᔭᐅᖏᑦᑐᑦ ᐱᔫᒥᓵᕆᓂᕐᒧᑦ ᐊᑐᕐᓂᑯᓄᑦ. ᓇᓗᒍᕕᑦ 

ᖃᐅᔨᒋᐊᕐᕕᒋᓗᒍ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐅᕙᓘᓃᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ 
ᐱᖁᔭᖏᑦ. 

 ᑮᓇᐅᔭᐃᑦ, ᓂᖀᑦ, ᓂᐅᖃᒐᐃᑦ, ᑐᓂᐅᖃᐅᑏᑦ, ᐱᑖᒐᒃᓴᐃᑦ, ᐅᕙᓘᓃᑦ ᐊᓯᖏᑦ 

ᑐᓂᐅᖃᖅᑕᐅᔪᑦ ᓂᕈᐊᖅᑏᑦ ᑲᑎᑎᑕᐅᓯᒪᑎᓪᓗᒋᑦ, ᑲᑎᖢᒋᑦ $500−ᖑᔪᑦ 

ᐅᖓᑖᓄᓪᓘᓃᑦ. ᐆᒃᑑᑎᒋᓗᒍ, ᑐᓂᓯᓂᖅ ᐊᔪᖅᑐᓯ ᓄᓇᒃᑰᕈᑎᒥᒃ ᓯᑭᑑᒥᒡᓘᓃᑦ. 

 ᑮᓇᐅᔭᐃᑦ, ᓂᖀᑦ, ᓂᐅᖃᒐᐃᑦ, ᑐᓂᐅᖃᐅᑏᑦ, ᐱᑖᒐᒃᓴᐃᑦ, ᐅᕙᓘᓃᑦ ᐊᓯᖏᑦ 

ᑐᓂᐅᖃᖅᑕᐅᔪᑦ ᑎᓕᐅᕆᔾᔪᑎᒋᓗᒋᑦ ᓂᕈᐊᖅᑎᒧᑦ ᓂᕈᐊᖁᓗᒍ ᖃᓄᑐᐃᓐᓇᖅ. 

ᐆᒃᑑᑎᒋᓗᒍ, ᑐᓂᓯᔪᖕᓇᖅᑐᑎᑦ ᐃᒥᒐᒃᓴᒥᒃ ᑭᓯᐊᓂ ᐃᓗᐃᑑᔪᓂᒃ ᐃᒪᒐᒃᓴᓂᒃ ᐊᔪᖅᑐᑦ, 

ᐊᒪᓗ ᐅᐊᓂᒥᒃ ᐱᐊᓂᒡᓗ ᐊᔪᖅᑐᑦ. 

 $200 ᐊᑭᓕᐅᑕᐅᔪᖅ ᑲᑐᔾᔨᖃᑎᒌᑦ ᐊᑭᓕᖅᑕᖓ ᑐᓂᔾᔪᑎᒋᖕᒪᔾᔪᒃ ᑐᒃᓯᕋᐅᑎ 

ᐃᓕᑕᕆᔭᐅᓯᒪᔪᒪᓂᕐᒧᑦ. 

ᑮᓇᐅᔭᐃᑦ ᐊᒥᐊᑰᔪᑦ ᐃᓱᓕᒻᒪᑦ ᐱᔫᒥᓵᕆᓂᖅ 

ᐱᔫᒥᓵᕆᓂᐅᑉ ᑐᓂᕐᕈᓯᐊᖏᑦ ᑮᓇᐅᔭᐅᑉᓗᑎᒃ ᐊᖏᓂᖅᓴᐅᑐᐃᓐᓇᕆᐊᖃᖅᑐᑦ 

ᐊᑐᕐᓂᑯᓂᐅᖓᓂᑦ; ᐱᔫᒥᓵᕆᓂᕐᒧᑦ ᑮᓇᐅᔭᖃᐅᓯᕝᕕᒃ ᐊᒥᐊᑯᖃᑐᐃᓐᓇᕆᐊᖃᖅᑐᖅ 

ᐃᓱᓕᑎᓪᓗᒍ ᐱᔫᒥᓵᕆᓂᖅ. 

ᑕᐃᒪᓐᓇᐃᐸᑦ ᑮᓇᐅᔭᓕᕆᔨᐅᑉ ᑐᓂᔭᕆᐊᖃᖅᑕᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

ᐱᔫᒥᓵᕆᓂᕐᒧᑦ ᑮᓇᐅᔭᒃᑯᕕᐅᓯᕝᕕᖕᒥᙶᖅᑐᒥᒃ ᑮᓇᐅᔭᒃᓴᒥᒃ ᐃᓚᐅᑎᑦᑎᓗᑎᑦ ᑮᓇᐅᔭᐃᑦ 

ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᖕᒧᑦ. ᑐᕌᖓᑎᓪᓗᒍ “ᑲᑎᑕᐅᔪᑦ ᑮᓇᐅᔭᖅᑖᖑᕙᓪᓕᐊᔪᑦ 

ᓄᓇᕗᑦ ᒐᕙᒪᒃᑯᖏᑦ” ᐊᒥᐊᑰᔫᑉ ᐊᖏᑎᒋᓂᖓ ᐱᔫᒥᓵᕆᓂᕐᒧᑦ ᑮᓇᐅᔭᒃᑯᕕᐅᓯᕝᕕᖕᒥᑦ. 

ᑮᓇᐅᔭᐃᑦ ᓈᒻᒪᐅᑎᙱᑦᑐᑦ ᐊᑭᓕᖅᑐᐃᓂᕐᒧᑦ ᐊᑭᓕᒐᒃᓴᓂᒃ 

ᐱᔫᒥᓵᕆᓂᐅᑉ ᐊᑐᕐᓂᑯᖏᑦ ᐊᖏᓂᖅᓴᐅᑐᐃᓐᓇᕆᐊᖃᖅᑐᑦ ᑐᓂᕐᕈᓯᐊᓂᐅᖓᓂᑦ. 

ᑮᓇᐅᔭᖅᑖᑲᓐᓂᕆᐊᖃᖅᖢᑎᓪᓗ ᐊᑭᓕᕐᓂᐊᕐᓗᒋᑦ ᐱᔫᒥᓵᕆᓂᕐᒧᑦ ᐊᑐᕐᓂᑯᐃᑦ. 

ᑕᐃᒪᓐᓇᐃᐸᑦ, ᑮᓇᐅᔭᓕᕆᔨ ᐱᖃᑦᑕᕈᖕᓇᖅᑐᖅ ᑐᓂᕐᕈᓯᐊᓂᒃ ᐃᓱᓕᓂᖓᓄᑦ ᑎᑭᓪᓗᒍ 

ᓂᕈᐊᖅᑎᑦᑎᓄᕐᒧᑦ ᐅᑉᓗᕆᔭᐅᔪᑦ ᐊᓂᒍᖅᑎᓪᓗᒋᑦ ᐅᑉᓗᕆᔭᐅᔪᑦ − 60 ᐅᑉᓗᐃᑦ ᐊᐱᖅᑯᑎᓄᑦ 

ᓂᕈᐊᕐᓇᐅᑉ ᐅᑉᓗᖓ ᐊᓂᒍᖅᑎᓪᓗᒍ. 

ᑮᓇᐅᔭᓕᕆᔨᐅᑉ ᑕᒪᒃᑯᐊ ᐃᓚᐅᑎᑦᑕᕆᐊᖃᖅᑕᖏᑦ ᑐᓂᕐᕈᓯᐊᑦ ᑮᓇᐅᔭᐃᑦ ᒥᒃᓵᓄᑦ 

ᐅᓂᑉᑳᖅ ᐅᑎᖅᑎᑦᑕᕆᐊᓕᖕᒥᑦ. 

ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᐊᑭᓖᓯᒪᙱᑦᑐᓂᒃ ᐊᑭᓕᒐᒃᓴᓂᒃ ᐱᔭᒃᓴᐅᑎᖃᖅᑐᑦ 

ᐱᔫᒥᓵᕆᓂᖓᑦ ᓈᒻᒪᐅᑎᙱᑉᐸᑦ ᐊᑭᓖᓂᕐᒧᑦ ᑕᒪᒃᑯᓂᙵᑦ. 

  



ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᖅ ᓄᓇᕗᓗᒃᑖᑦᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓄᕐᒥᑦ 

ᑮᓇᐅᔭᐃᑦ ᒥᒃᓵᓄᑦ ᑎᑎᖅᑲᐃᑦ 

ᑮᓇᐅᔭᓕᕆᔨ ᐸᐸᑦᑎᔭᕆᐊᖃᖅᑐᖅ ᑎᑎᖅᑲᓂᒃ ᐱᔫᒥᓵᕆᓂᐅᑎᓪᓗᒍ. 

ᑎᑎᕋᐅᓯᕆᔭᕆᐊᖃᖅᑕᑎᑦ ᑐᑭᓯᐅᒪᔾᔪᑏᑦ ᐱᔾᔪᑎᖃᖅᑐᑦ ᑐᓂᕐᕈᓯᐊᓄᑦ ᐊᑐᕐᓂᑯᓄᓪᓗ. 

ᐃᓱᓕᑎᓪᓗᒍ ᐱᔫᒥᓵᕆᓂᖅ ᑕᒪᒃᑯᐊ ᑐᑭᓯᐊᒪᔾᔪᑏᑦ ᐊᑐᖅᖃᑦᑕᖅᑕᑎᑦ ᐱᓕᕆᐊᕆᑎᓪᓗᒍ 

ᐱᔫᒥᓵᕆᓂᕐ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᒃ. 

ᐋᕿᒡᓗᒋᑦ ᑎᑎᖅᑲᐃᑦ ᐊᑐᕐᓂᐊᕐᓗᒋᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᖕᓂᒃ 

ᐱᓕᕆᐊᖃᖅᑎᓪᓗᑎᑦ. ᐱᔭᒃᓴᐅᑎᖃᖅᑐᑎᑦ ᑕᒻᒪᖅᓯᒪᙱᑦᑐᓂᒃ ᐱᐊᓂᑦᑎᐊᖅᓯᒪᔪᓂᒡᓗ 

ᑎᑎᖃᐅᑎᒋᔭᕐᓂᒃ. 

ᐱᒻᒪᕆᐅᔪᑦ ᒪᓕᒐᐃᑦ ᑎᑎᕋᐅᓯᕆᓂᐊᕐᓗᒋᑦ ᑐᓂᕐᕈᓯᐊᑦ 

ᑮᓇᐅᔭᓕᕆᔨ ᑎᑎᖅᑲᓂᒃ ᐸᐸᑦᑎᔭᕆᐊᖃᖅᑐᖅ ᑕᒪᐃᓂᒃ ᐱᔫᒥᓵᕆᓂᕐᒧᑦ ᑐᓂᕐᕈᓯᓄᑦ. ᐃᓄᒃ, 

ᐱᔅᓂᓯ, ᑲᑐᔾᔨᖃᑎᒌᒡᓘᓃᑦ ᑐᓂᕐᕈᑎᖃᕈᖕᓇᖅᑐᖅ ᑮᓇᐅᔭᐅᓗᒋᑦ, ᐱᖁᑎᐅᓗᒋᑦ ᐅᕙᓘᓃᑦ 

ᐱᔨᑦᑎᕋᐅᑕᐅᓗᒋᑦ. 

ᑮᓇᐅᔭᓕᕆᔨᐅᑉ ᑎᑎᕋᐅᓯᕆᖃᑦᑕᖅᑕᖏᑦ ᑮᓇᐅᔭᐃᑦ ᐊᒪᓗ ᐱᖁᑏᑦ ᐱᔨᑦᑎᕋᐅᑏᓪᓗ 

ᐊᑉᓯᒪᑉᓗᒋᑦ. ᑭᓯᐊᓂ ᑲᑎᑕᐅᔪᓗᒃᑖᑦ ᐊᑐᓂ ᐱᔅᓂᒧᑦ, ᐃᓄᖕᒧᑦ, ᐅᕙᓘᓃᑦ ᑲᑐᔾᔨᖃᑎᒌᒧᑦ 

ᐅᖓᑕᐅᑦᑎᔭᕆᐊᖃᙱᑦᑐᖅ ᑭᒡᓕᒋᔭᐅᔪᒥᒃ ᐊᖏᓛᒃᑯᑦ ᑐᓂᕐᕈᑕᐅᔪᖅ − $2500−ᒥᒃ. 

ᑮᓇᐅᔭᐅᑉᓗᒋᑦ ᑐᓂᕐᕈᓯᐊᑦ 

 ᑎᑎᕋᐅᓯᕆᓗᒍ ᐊᑎᖓ ᐊᒪᓗ ᑐᕌᕈᑎᖓ ᐊᑐᓂ ᐃᓄᐃᑦ, ᐱᔅᓂᓰᑦ, ᐅᕙᓘᓃᑦ 

ᑲᑐᔾᔨᖃᑎᒌᖑᔪᑦ ᑐᓂᕐᕈᑎᖃᖅᑐᑦ ᐊᒪᓗ ᖃᓄᑎᒋᓪᓚᑦᑖᖑᓂᖓ ᑐᓂᕐᕈᑕᐅᔫᑉ. 

 ᐅᑎᖅᑎᓪᓗᒋᑦ ᖃᐅᔨᒪᓐᓇᙱᑦᑐᓂᒃ ᑐᓂᕐᕈᑕᐅᔪᑦ $100 ᐅᖓᑖᓅᖅᐸᑕ ᖃᐅᔨᒪᒍᖕᓂ 

ᑐᓂᓯᔪᖅ. ᐅᑎᖅᑎᓐᓂᖅ ᐊᔪᕈᖕᓂ ᐊᐅᓚᖅᑎᓪᓗᒍ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᓐᓄᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ.  

ᐱᖁᑕᐅᑉᓗᑎᒃ ᐊᒪᓗ ᐱᔨᑦᑎᕋᐅᑕᐅᑉᓗᑎᒃ ᑐᓂᕐᕈᓯᐊᑦ 

 ᐊᑐᕐᓗᑎᑦ ᐅᑉᓗᒥᐅᔪᖅ ᐊᑭᒋᔭᐅᔪᓂᒃ ᐱᖁᑎᐅᑉᓗᑎᒃ ᐱᔨᑦᑎᕋᐅᑕᐅᑉᓗᑎᒡᓗ 

ᑐᓂᕐᕈᑕᐅᔪᓄᑦ. 

ᐆᒃᑑᑎᒋᓗᒍ, ᐃᑲᔪᖅᑐᐃᔪᖅ ᑐᓂᓯᔪᖅ ᑎᑎᕋᕐᕕᐅᑉ ᐱᖁᑎᖏᓐᓂᒃ ᐅᕙᓘᓃᑦ 

ᐊᒥᓱᓕᐅᕆᓂᕐᒧᑦ. ᑮᓇᐅᔭᓕᕆᔨᐅᑉ ᑎᑎᕋᐅᓯᕆᓗᓂᐅᒃ ᐊᑎᖓ ᐃᑲᔪᖅᑐᐃᔫᑉ ᐊᒪᓗ 

ᐅᑉᓗᒥᐅᔪᖅ ᐊᑭᒋᓇᔭᖅᑕᖏᑦ ᐱᖁᑏᑦ ᐅᕙᓘᓃᑦ ᐱᔨᑦᑎᕋᐅᑎᐅᑉ.  

ᐅᕙᓘᓃᑦ, ᐃᑲᔪᖅᑐᐃᔪᖅ ᑮᓇᐅᔭᒧᑦ ᓂᐅᕕᖅᖢᓂ ᑐᓂᕐᕈᑎᒋᑉᓗᓂᐅᒃ ᐱᔫᒥᓵᕆᓂᕐᒧᑦ. 

ᑮᓇᐅᔭᓕᕆᔨ ᓇᓪᓕᖅᑳᒥᒃ ᐱᑉᓗᓂ ᐃᑲᔪᖅᑐᐃᔪᒥᑦ, ᑎᑎᕋᖅᖢᓂᐅᒃ ᐊᑎᖓ 

ᖃᑉᓯᐅᓂᖓᓗ. (ᐸᐸᖢᓂᐅᒃ ᓇᓪᓕᖅᑳᖅ). 

 ᑎᑎᕋᐅᓯᕆᙱᓪᓗᒋᑦ ᐊᑭᓕᖅᑐᖅᑕᐅᖏᖢᑎᒃ ᐱᓕᕆᔪᓄᑦ ᑐᓂᕐᕈᓯᐊᑦ. ᑭᓯᐊᓂ 

ᓇᖕᒥᓂᖅ ᐱᓕᕆᖃᑦᑕᖅᐸᑦ ᐃᓄᒃ ᐱᓕᕆᐊᖃᖃᑦᑕᖅᖢᓂᓗ ᐊᑭᓕᖅᑐᖅᑕᐅᑉᓗᓂ 

ᐱᔫᒥᓵᕆᓂᕐᒧᑦ ᐱᓕᕆᓂᖓᓄᑦ. 

ᐆᒃᑑᑎᒍᓗᒍ, ᓇᖕᒥᓂᖅ ᐱᓕᕆᕝᕕᖃᖅᑐᖅ ᖃᓄᐃᑐᓕᐅᕆᓂᕐᒧᑦ 

ᐅᖃᓕᒫᒐᕋᓛᓕᐅᕈᔾᔨᑉᓗᓂ ᐱᔫᒥᓵᕆᓂᕐᒧᑦ ᐊᑭᓕᖅᑐᖅᑕᐅᖏᖢᓂ. ᑮᓇᐅᔭᓕᕆᔨᐅᑉ 

ᑎᑎᕋᐅᓯᕆᓂᐊᖅᑕᖓ ᖃᓄᐃᑐᓕᐅᕆᔨᐅᑉ ᐊᑎᖓ ᐊᒪᓗ ᐅᑉᓗᒥᐅᔪᖅ 

ᐊᑭᒋᓇᔭᖅᑕᖓ ᐊᑭᓕᖅᑐᖅᑕᐅᖏᖢᓂ ᐱᓕᕆᓂᐊᓄᑦ ᐱᖁᑎᓄᑦ 

ᐱᔨᑦᑎᕋᐅᑎᓄᓪᓗ ᑐᓂᕐᕈᑎᖓ. 

ᑐᓂᕐᕈᓯᐊᑦ ᐱᔫᒥᓵᕆᓂᕐᒧᑦ ᑲᑎᑎᑦᑎᓂᕐᒥᑦ 

ᑕᑕᑎᕐᓗᒍ “ᐅᓂᑉᑳᖅ ᑐᓂᕐᕈᓯᐊᓄᑦ ᐱᔫᒥᓵᕆᓂᕐᒥᑦ ᑲᑎᑎᑦᑎᓂᕐᒥᑦ” ᑐᓂᕐᕈᓯᐊᑦ ᑲᑎᑕᑎᑦ 

ᑲᑎᒪᑎᑦᑎᓂᕐᒥᑦ. ᑖᒻᓇ ᐅᓂᑉᑳᖅ ᑎᑎᕋᐃᔪᖅ ᐅᑯᓂᙵᑦ: 

 ᐊᑎᖓ ᑐᕌᕈᑎᖓᓗ ᐊᑐᓂ ᐃᓄᐃᑦ, ᐱᔅᓂᓰᑦ, ᐅᕙᓘᓃᑦ ᑲᑐᔾᔨᖃᑎᒌᑦ 

ᑐᓂᕐᕈᑎᖃᖅᑐᑦ ᑮᓇᐅᔭᓂᒃ ᐊᒪᓗ ᖃᓄᑎᒋᓪᓚᑦᑖᖑᓂᖓ ᑐᓂᕐᕈᑕᐅᔫᑉ. 

 ᖃᓄᑎᒋᓪᓚᑦᑖᖑᓂᖓ ᐊᑐᓂ ᖃᐅᔨᒪᔭᐅᖏᖢᑎᒃ ᑭᓇᐅᓂᖏᑦ ᑐᓂᕐᕈᑎᖃᖅᑐᑦ—

$100−ᒥᒃ ᑐᖔᓂᓘᓃᑦ—ᐊᒪᓗ ᑲᑎᓗᒃᑖᖅᖢᒋᑦ ᑲᑎᑎᒪᑎᑕᐅᔪᓂᑦ ᐱᔭᐅᔪᑦ. 

ᖃᑉᓯᐅᓂᖓ ‘ᑲᑎᒪᑎᑦᑎᓂᕐᒥᑦ’ ᑐᓂᕐᕈᑕᐅᑉᓗᓂ. 

 ᐱᖁᑕᐅᑉᓗᑎᒃ ᐱᔨᑦᑎᕋᐅᑕᐅᑉᓗᑎᒡᓗ ᑐᓂᕐᕈᓯᐊᑦ ᑲᑎᒪᑎᑦᑎᓂᖅᑕᖃᖅᑎᓪᓗᒍ. 

ᐆᒃᑑᑎᒋᓗᒍ, ᐊᑭᓖᑉᓗᑎᒃ ᓂᕿᓄᑦ, ᐋᖓᔮᕐᓇᖅᑐᖃᙱᑦᑐᓂᒃ ᓂᐅᖃᒐᓂᒃ, 

ᑎᑕᒃᑎᓂᒡᓘᓃᑦ. ᐅᕙᓘᓃᑦ ᖃᕆᐊᒥᒃ. ᑮᓇᐅᔭᓕᕆᔨᐅᑉ ᑎᑎᕋᕐᓂᐊᖅᑕᖏᑦ ᐊᑎᖓ 

ᑐᕌᕈᑎᖓᓗᑦ, ᐊᒪᓗ ᐅᑉᓗᒥ ᐊᑭᒋᓇᔭᖅᑕᖓᑕ ᐱᖁᑕᐅᑉ ᐱᔨᑦᑎᕋᐅᑕᐅᑉᓗ. 

ᐱᒻᒪᕆᐅᔪᑦ ᒪᓕᒐᐃᑦ ᑎᑎᕋᐅᓯᕆᓂᐊᕐᓗᒋᑦ ᐊᑐᕐᓂᑯᐃᑦ 

ᑮᓇᐅᔭᓕᕆᔨᐅᑉ ᐸᐸᑦᑕᕆᐊᖃᖅᑕᖏᑦ ᑕᒪᐃᓂᒃ ᐱᔫᒥᓵᕆᓂᕐᒧᑦ ᐊᑐᕐᓂᑯᐃᑦ. ᐊᑐᕐᓗᑎᑦ 

ᐋᕿᐅᒪᔪᒥᒃ ᓈᒻᒪᒃᑐᒥᒃ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᖕᒥᑦ. 

 

ᓇᓪᓕᖅᑳᑦ 

ᐸᐸᓪᓗᒋᑦ ᓱᓇᓗᒃᑖᓄᑦ ᓇᓪᓕᖅᑳᓗᒃᑖᑦ. 

 ᐃᓚᐅᓗᒋᑦ ᓇᓪᓕᖅᑳᑦ ᐊᑐᓂ ᐱᔫᒥᓵᕆᓂᕐᒧᑦ ᐊᑐᕐᓂᑰᔪᓄᑦ ᑮᓇᐅᔭᐃᑦ ᒥᒃᓵᓄᑦ 

ᐅᓂᑉᑳᖅ ᐅᑎᖅᑎᑦᑕᕆᐊᓕᖕᒥᑦ. 

 

ᓱᓇᓅᖓᔪᑦ ᐊᑐᕐᓂᑯᐃᑦ 

ᓱᓇᓅᖓᓂᖏᓐᓄᑦ ᐊᑐᖅᑐᑦ ᐊᑐᕐᓗᒋᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᖕᒥᑦ. 

ᑎᑎᕋᐅᓯᕆᓗᒋᑦ ᓇᓕᐊᖕᓄᑐᐃᓐᓇᖅ ᓱᓇᓅᓂᖏᓐᓄᑦ: 

 ᑐᓴᒐᒃᓴᐃᑦ, ᓇᓗᓇᐃᑯᑕᐃᑦ, ᓴᖅᑲᕐᒦᑦ, ᐊᒪᓗ ᐅᖃᓕᒫᒐᕋᓛᑦ. 

 ᑮᓇᐅᔭᓕᐊᖑᔪᑦ ᐊᒪᓗ ᐊᑭᓕᖅᑐᐃᔾᔪᑏᑦ. 

 ᑎᑎᕋᕐᕕᖕᒥᑦ ᐊᑐᖅᑐᐊᕐᓂᖅ ᐊᒪᓗ ᐃᑯᒻᒪᖅᑯᑎᕋᓗᖕᓄᑦ, ᐃᓚᐅᑉᓗᑎᒃ ᐆᓐᓇᖅᑯᑏᑦ, 

ᐃᑭᑦᑕᖅᑐᐃᑦ, ᐅᖃᓘᑏᑦ, ᓱᑲᔪᒃᑰᕈᑏᑦ, ᖃᕆᑕᐅᔭᓕᕆᓃᑦ, ᐊᒪᓗ ᐊᑐᖅᑕᐅᔪᑦ. 

 ᐃᖏᕐᕋᔭᖕᓂᖅ. 

 ᐊᓯᖏᑦ: ᓱᓇᑐᐃᓐᓇᐃᑦ ᐊᑐᕐᓂᑯᐃᑦ ᑕᒃᐱᒃᑯᓇᓃᖏᑦᑐᑦ. ᖃᐅᔨᒋᐊᕐᓗᒍ ᑎᑎᕋᖅᓯᒪᔪᑦ 

ᓈᒻᒪᒋᔭᐅᔪᓄᑦ ᐊᒪᓗ ᓈᒻᒪᒋᔭᐅᖏᑦᑐᓄᑦ ᐊᑐᕐᓂᑯᓄᑦ. 

 

ᑮᓇᐅᔭᒃᓴᖅ ᐱᔫᒥᓵᕆᓂᕐᒧ ᑮᓇᐅᔭᒃᑯᕕᐅᓯᕝᕕᖕᒥᑦ 

 

ᐊᑭᓕᕐᓗᒋᑦ ᐊᑐᓂ ᐊᑐᕐᓂᑯᐃᑦ ᑮᓇᐅᔭᒃᓴᒧᑦ ᐱᔫᒥᓵᕆᓂᕐᒧᑦ ᑮᓇᐅᔭᒃᑯᕕᐅᓯᕝᕕᖕᒥᑦ. 

 ᑎᑎᕋᕐᓗᒍ ᑮᓇᐅᔭᒃᓴᐅᑉ ᓈᓴᐅᑎᖓᑕ ᐊᑐᖅᑕᖅᐱᑦ ᐊᑭᓕᐅᑎᒋᓂᕐᒧᑦ. 

 ᐸᐸᓪᓗᒍ ᐊᑭᓕᒐᒃᓴᖅ, ᑎᑎᕋᕐᕕᒋᓗᒍ “ᐊᑭᓕᖅᑐᖅ”−ᒥᑦ. 

 

ᐱᖁᑏᑦ ᐱᔨᑦᑎᕋᐅᑏᓪᓗ 

 

ᑎᑎᕋᐅᓯᕆᓗᒍ ᐱᖁᑏᑦ ᐊᒪᓗ ᐱᔨᑦᑎᕋᐅᑎ ᑐᓂᕐᕈᓯᐊᖅᑎᑐᑦ ᐊᒪᓗ ᐊᑐᕐᓂᑯᑎᑐᑦ. 

 ᑐᓂᕐᕈᓯᐊᖅᑎᑐᑦ, ᑎᑎᕋᕐᓗᒍ ᑲᑎᖢᒋᑦ ᐅᑉᓗᒥᒧᑦ ᐊᑭᒋᓇᔭᖅᑕᖏᑦ ᑕᒪᐃᓂᒃ ᐱᖁᑏᑦ 

ᐱᔨᑦᑎᕋᐅᑏᓪᓗ. 

 ᐊᑐᕐᓂᑯᑐᑦ, ᑎᑎᕋᕐᓗᒍ ᑲᑎᖢᒋᑦ ᐊᑐᓂ ᐊᑐᕐᓂᑯᐃᑦ ᓱᓇᒨᓂᖏᓐᓄᑦ (ᑕᑯᓗᒍ 

ᑎᑎᕋᖅᓯᒪᔪᑦ ᖁᓛᓂ). 

ᐆᒃᑑᑎ: ᑐᓂᕐᕈᑎᖃᖅᑐᖃᖅᑐᖅ $550−ᒥᒃ ᐊᑭᓕᖕᒥᒃ ᑎᑎᕋᕐᕕᖕᒧᑦ ᐊᑐᖅᑐᒃᓴᓂᒃ ᐊᒪᓗ 

ᐊᑭᓖᑉᓗᓂ $150−ᓂᒃ ᐊᒥᓱᓕᐅᖅᑕᐅᓂᖏᓐᓄᑦ ᐅᖃᓕᒫᒐᕋᓛᑦ. 

 ᑮᓇᐅᔭᓕᕆᔨᐅᑉ ᑎᑎᕋᕐᓗᓂᐅᒃ ᐊᑎᖓ ᑐᕌᕈᑎᖓᓗ, ᐊᒪᓗ $700−ᒥᒃ 

ᐱᖁᑕᐅᑉᓗᑎᑐᑦ ᐊᒪᓗ ᐱᔨᑦᑎᕋᐅᑕᐅᑉᓗᑎᑐᑦ ᑐᓂᕐᕈᓯᐊᖅ ($550 + $150). 

 ᑮᓇᐅᔭᓕᕆᔨᐅᑉ ᑎᑎᕋᐅᓯᕆᓗᓂᒋᓪᓗ ᑖᑉᑯᐊ ᐱᖁᑏᑦ ᐱᔨᑦᑎᕋᐅᑏᓪᓗ 

ᒪᕐᕉᖕᓄᑦ ᓱᓇᒨᓂᖏᓐᓄᑦ ᐊᑐᕐᓂᑯᑐᑦ: $550 ᑎᑎᕋᕐᕕᐅᑉ ᐱᖁᑎᖏᓐᓄᑦ 

ᐊᑐᕐᓂᑯᑦ ᐊᒪᓗ $150 ᑐᓴᒐᒃᓴᓄᑦ ᐊᒪᓗ ᓇᓗᓇᐃᑯᑕᓄᑦ ᐊᑐᕐᓂᑯᑦ. 

ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᒃ 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᒃ ᐊᑐᖅᑕᐅᖃᑦᑕᖅᑐᖅ ᑎᑎᕋᐅᓯᕆᑉᓗᒋᑦ 

ᐱᔫᒥᓵᕆᓂᕐᒧᑦ ᑐᓂᕐᕈᓯᐊᖑᔪᓄ ᐊᑐᕐᓂᑯᓄᓪᓗ. ᑮᓇᐅᔭᓕᕆᔨᐅᑉ ᐱᓕᕆᐊᕆᖃᑦᑕᖅᑕᖓ 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᒃ ᐊᑐᕆᐊᓕᖕᒥᑦ ᐊᑐᖅᖢᓂ ᐊᐅᓚᖅᑎᖢᓂᐅᒡᓗ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ. ᑮᓇᐅᔭᓕᕆᔨ ᐊᒪᓗ ᑭᒡᒐᖅᑐᖅᑎ ᑕᒪᕐᒥᒃ 

ᐊᑎᓕᐅᖃᑦᑕᖅᑕᖓ ᓱᓕᓂᕋᐅᓯᐅᖅᖢᑎᒡᓗ ᐅᖃᖅᖢᑎᒃ ᐱᐊᓂᖕᒪᑦ ᐊᒪᓗ ᑕᒻᒪᖅᓯᒪᙱᒻᒪᑦ. 

ᑮᓇᐅᔭᓕᕆᔨ ᐊᑐᕈᖕᓇᖅᑐᖅ ᐊᓕᓚᔫᓗᒍ ᐅᕙᓘᓃᑦ ᖃᕆᑕᐅᔭᒃᑯᑦ ᑕᑕᑎᕈᖕᓇᖅᑐᒥᒃ. 

ᑕᑕᑎᕈᖕᓂ ᖃᕆᑕᐅᔭᒥᒃ ᐊᑐᕐᓗᑎᑦ, ᐊᓕᓚᔪᒧᐊᕐᓗᒍ ᐊᑎᓕᐅᕆᐊᖃᖅᑕᐃᑦ, ᐊᐅᓚᖅᑎᓪᓗᒍᓗ 

ᐊᔾᔨᖓ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. ᖃᕆᑕᐅᔭᒃᑯᑦ ᐊᐅᓚᖅᑎᑦᑎᓂᖅ ᐊᔪᖅᑐᑎᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᓈᓴᐃᔨᒥᒃ ᕿᒥᕐᕈᑎᑦᑎᖃᑦᑕᖅᑐᖅ ᐊᑐᓂ ᑮᓇᐅᔭᐃᑦ ᒥᒃᓵᓄᑦ 

ᐅᓂᑉᑳᖅ ᐅᑎᖅᑎᑦᑕᕆᐊᓕᖕᓂᒃ. 

ᐱᒻᒪᕆᐅᔪᖅ ᑭᒡᓕᒋᔭᐅᔪᖅ 

ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᐊᐅᓚᖅᑎᑦᑎᔭᕆᐊᖃᖅᑐᑦ ᐱᐊᓂᒃᓯᒪᔪᒥᒃ ᑮᓇᐅᔭᐃᑦ ᒥᒃᓵᓄᑦ 

ᐅᓂᑉᑳᖅ ᐅᑎᖅᑎᑦᑕᕆᐊᓕᖕᒥᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᐃᓱᓕᖅᑳᖅᑎᓐᓇᒋᑦ 

ᐅᑉᓗᕆᔭᐅᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ ᐊᓂᒍᖅᑎᓪᓗᒋᑦ ᐅᑉᓗᕆᔭᐅᔪᑦ—60 ᐅᑉᓗᐃᑦ 

ᐊᐱᖅᑯᑎᓄᑦ ᓂᕈᐊᕐᓇᐅᑉ ᐅᑉᓗᖓ ᐊᓂᒍᖅᑎᓪᓗᒍ. 

ᑮᓇᐅᔭᓕᕆᔨ ᐅᕙᓘᓃᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᑐᒃᓯᕋᐅᓯᐅᕈᖕᓇᖅᑐᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᐅᐃᒍᒋᐊᖅᑕᐅᖁᓗᒍ ᑭᒡᓕᒋᔭᐅᔪᖅ, ᐱᔭᕆᐊᖃᕈᑎᒃ. 

ᐱᔾᔪᑎᑦᑎᐊᕙᖃᕆᐊᖃᖅᑐᑎᑦ. ᑐᒃᓯᕋᐅᓯᐅᕐᓗᑎᓪᓗ ᑎᑎᕋᐅᓯᕆᓗᒍ ᐃᓱᓕᖅᑳᖅᑎᓐᓇᒋᑦ 

ᐅᑉᓗᕆᔭᐅᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ ᐊᓂᒍᖅᑎᓪᓗᒋᑦ ᐅᑉᓗᕆᔭᐅᔪᑦ—60 ᐅᑉᓗᐃᑦ 

ᐊᐱᖅᑯᑎᓄᑦ ᓂᕈᐊᕐᓇᐅᑉ ᐅᑉᓗᖓ ᐊᓂᒍᖅᑎᓪᓗᒍ. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ 

ᐃᓱᒪᓕᐅᕐᓂᐊᖅᑐᖅ ᐅᐃᒍᒋᐊᕐᓂᐊᕐᒪᖔᑦ ᐅᐃᒍᒋᐊᕐᓂᐊᖏᒻᒪᖔᓪᓘᕝᕙ, ᐊᒪᓗ 

ᐅᐃᒍᒋᐊᕐᓂᐊᖅᐸᑦ, ᖁᓄᑎᒋᐅᓂᐊᕐᒪᖔᑦ. 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᒃ ᑭᖑᕙᖅᐸᑦ ᐅᐃᒍᒋᐊᖅᑕᐅᔾᔮᖏᑦᑐᖅ: 

 ᐱᔪᖕᓇᖅᑎᑕᐅᔪᖅ ᑭᒡᒐᖅᑐᐃᔨ ᑮᓇᐅᔭᓕᕆᔨᓗ ᓂᕈᐊᒐᒃᓴᐅᓂᖅ ᐊᒪᓗ 

ᑮᓇᐅᔭᓕᕆᔨᐅᓂᖅ ᐊᔪᕐᓂᐊᖅᑑᒃ ᓄᓇᕗᒻᒥ ᓂᕈᐊᖅᑎᑦᑎᓂᐅᔪᒥᑦ ᑕᓪᓕᒪᓄᑦ 

ᐅᑭᐅᓄᑦ ᑕᐃᒪᙵᑦ ᐅᑎᖅᑎᑦᑎᙱᒻᒪᑕ ᐅᑎᕆᐊᓕᖕᓂᑦ. 

ᐃᓄᓗᒃᑖᓄᑦ ᑕᑯᔭᒃᓴᐅᔪᖅ 

ᑕᒪᐃᓂᒃ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓖᑦ ᐅᓄᖕᓄᑦ ᑕᑯᔭᒃᓴᐅᔪᑦ. 

ᐃᓱᓕᖅᑳᖅᑎᓐᓇᒋᑦ ᐅᑉᓗᕆᔭᐅᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ ᐊᓂᒍᖅᑎᓪᓗᒋᑦ 

ᐅᑉᓗᕆᔭᐅᔪᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᓴᖅᑭᑎᖃᑦᑕᖅᑕᖏᑦ ᓇᐃᓈᖅᓯᒪᔪᑦ ᐊᑐᓂ 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓖᑦ ᓄᓇᓕᖕᒥᑦ ᐱᕙᓪᓕᐊᔪᓂᑦ ᐅᖃᓕᒫᒐᓂᑦ. 

ᐃᓚᐅᔪᑦ ᑐᑭᓯᐅᒪᔾᔪᑏᑦ ᐱᔾᔪᑎᖃᖅᑐᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᓂᒃ ᑐᓂᓯᓚᐅᖏᑦᑐᓂᒃ 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᖕᓂᒃ ᑭᖑᕙᙱᖢᑎᒃ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓴᖅᑭᑦᑎᖃᑦᑕᕐᒥᔪᑦ ᐱᐊᓂᒃᓯᒪᔪᓂᒃ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ 

ᐅᑎᖅᑎᑦᑕᕆᐊᓕᖕᓂᒃ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓐᓄᑦ. 

ᐱᕋᔭᖕᓂᐅᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᑎᒍᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ ᐊᔾᔨᑐᐃᓇᕆᔭᖓᑦ ᐊᓯᖏᑦ ᒪᓕᒐᐅᔪᑦ. ᐃᓄᐃᑦ 

ᓯᖁᒥᑦᑎᔭᕌᖓᑕ ᒪᓕᒐᕆᔭᐅᔪᓂᒃ ᐸᓯᔭᒃᓴᖑᖅᑎᑕᐅᔪᖕᓇᖃᑦᑕᕐᒪᑕ ᐱᕋᔭᖕᓂᖏᓐᓄᑦ ᐊᒻᒪᓗ 

ᐊᑭᓖᑎᑕᐅᑉᓗᑎᒃ. 

ᐆᒃᑑᑏᑦ ᐱᕋᔭᖕᓂᐅᔪᑦ 

 ᐆᒃᑑᑏᑦ 1 ᐆᒃᑑᑏᑦ 2 

ᓂᕈᐊᕐᓂᖅ 

ᓈᒻᒪᖏᑦᑐᒃᑯᑦ 

ᓂᕈᐊᕈᕕᑦ 

ᓂᕈᐊᕆᐊᖃᑕᐅᓂᖅ 

ᐊᔪᖅᑎᓪᓗᑎᑦ. 

ᐊᑕᐅᓰᖏᖢᑎᑦ ᓂᕈᐊᕈᕕᑦ. 

ᐊᔭᐅᖅᑐᕈᒃᑎᒃ 

ᓂᕈᐊᖅᑏᑦ 

ᓈᒻᒪᖏᑦᑐᒃᑯᑦ 

ᓂᕈᐊᖅᑎᒥᒃ ᓂᕈᐊᖁᔨᓗᑎᑦ 

ᖃᓄᖅ ᑮᓇᐅᔭᕐᒥᒃ ᑐᓂᓗᒍ, 

ᐃᒥᐊᓗᖕᒥᑦ, ᓂᕿᓂᒃ, 

ᓴᓇᔭᒃᓴᒥᒃ ᐅᕝᕙᓘᓃᑦ 

ᐊᓯᐊᒍᑦ. 

ᓂᕆᐊᖅᑎᓂᒃ 

ᓂᕈᐊᖅᑎᑦᑎᑦᑕᐃᓕᒪᓂᖅ. 

ᐊᑐᑦᑎᐊᖏᒃᑯᕕᑦ 

ᑐᑭᓯᐅᒪᔾᔪᑎᓂᒃ 

ᓂᕈᐊᕈᖕᓇᖅᑐᑦ 

ᐊᑎᖏᑦ ᐊᑐᕈᒃᑎᒃ 

ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒨᖏᑦᑐᕐᒃ. 

ᓱᕋᒃᑎᕆᒍᕕᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ 

ᑐᓴᒐᒃᓴᖏᓐᓂᒃ. 

ᓴᒡᓗᓂᖅ 

ᐱᑦᑎᐊᖏᓐᓂᖅ 

ᑮᓇᐅᔭᓕᕆᔨᐅᔪᖕᓇᕐᓂᕐᒧᑦ 

ᐊᖏᖅᐸᑦ ᐅᕙᓘᓃᑦ 

ᑭᒡᒐᖅᑐᖅᑎᐅᑎᑕᐅᓂᕐᒧᑦ 

ᐊᔪᖅᑎᓪᓗᒍ. 

ᖃᐅᔨᒪᓗᓂ ᑐᓂᓯᖕᒪᑦ 

ᓱᓕᙱᑦᑐᓂᒃ ᑐᑭᓯᐅᒪᔾᔪᑎᓂᒃ 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᓃᑐᓂᒃ. 

ᑮᓇᐅᔭᓂᒃ 

ᐊᑐᓂᕐᓗᖕᓂᖅ 

ᑐᓂᕐᕈᓯᐊᓂᒃ ᐱᒃᐸᑕ $2500 

ᐅᖓᑖᓃᑐᓂᒃ. 

ᑮᓇᐅᔭᓕᕆᔨ ᐊᑐᖅᑐᖅ 

ᐱᔫᒥᓵᕆᓂᕐᒧᑦ ᑮᓇᐅᔭᓂᒃ 

ᓇᖕᒥᓂᕐᒧᑦ. 

ᐊᑭᓖᑎᑕᐅᓃᑦ 

ᐃᓄᖕᒥᒃ ᓯᖁᒥᑦᑎᔪᖃᖅᐸᑦ ᐊᐱᖅᓱᒐᒃᓴᙳᖅᑎᑕᐅᑉᓗᓂᓗ ᐊᒪᓗ ᐸᓯᔭᒃᓴᐅᑉᓗᓂ, ᐅᑯᐊ 

ᓇᓕᑐᐃᓐᓇᖏᓐᓂᒃ ᐊᑭᓖᑎᑕᐅᔭᕆᐊᖃᑐᐃᓐᓇᕆᐊᖃᖅᑐᑦ. 

 ᐊᑭᓖᓗᓂ ᐊᑭᓖᔭᕆᐊᖃᖅᑕᖓᓂᒃ $5000 ᐅᖓᑖᓅᖏᑦᑐᖅ. ᐅᕙᓘᓃᑦ 

 ᑎᒍᔭᐅᓗᓂ ᐊᑕᐅᕐᒥᒃ ᐅᑭᐅᑉ ᐅᖓᑖᓅᖏᑦᑐᖅ. ᐅᕙᓘᓃᑦ 

 ᐊᑭᓖᓗᓂ ᐊᑭᓖᔭᕆᐊᖃᖅᑕᖓᓂᒃ ᐊᒪᓗ ᑎᒍᔭᐅᓗᓂ. 

 

ᐊᒪᓗ, ᑕᓪᓕᒪᓄᑦ ᐅᑭᐅᓄᑦ ᐊᒪᓐᓇᐃᓂᖅ ᐊᔪᖅᑐᑦ: 

 ᓂᕈᐊᖅᑕᐅᓗᑎᒃ ᒪᓕᒐᓕᐅᖅᑎᐅᓂᕐᒧᑦ ᒪᓕᒐᓕᐅᕐᕕᖕᒧᑦ. 

 ᑮᓇᐅᔭᓕᕆᔨᐅᓗᑎᒃ ᐅᕙᓘᓃᑦ ᐱᔪᖕᓇᖅᑎᑕᐅᔪᖅ ᑭᒡᒐᖅᑐᐃᔨᐅᓗᑎᒃ ᐃᓕᑕᕆᔭᐅᓯᒪᔪᒧᑦ 

ᑲᑐᔾᔨᖃᑎᒌᒧᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ; ᑮᓇᐅᔭᓕᕆᔨᐅᓂᖅ ᓂᕈᐊᒐᒃᓴᒧᑦ 

ᓄᓇᕗᒻᒥ ᓂᕈᐊᖅᑎᑦᑎᓂᕐᒥᑦ. 

 ᐱᓕᕆᐊᖃᕐᓂᖅ ᑎᒃᑯᐊᖅᑕᐅᓗᓂ ᑲᒥᓯᓇᒧᑦ, ᒥᓂᔅᑕᐅᓗᓂ ᐅᕙᓘᓃᑦ ᐱᓕᕆᔨᒋᔭᐅᓗᓂ 

ᓄᓇᕗᑦ ᒐᕙᒪᒃᑯᖏᓐᓄᑦ, ᐅᕙᓘᓃᑦ ᒪᓕᒐᓕᐅᕐᕕᖕᒧᑦ. 

  

ᐃᖃᖅᑐᐃᔨᐅᑉᓗ ᐅᖃᐅᑎᔪᖕᓇᖅᑕᖏᑦ ᐃᒪᓐᓇᐃᓕᐅᖁᓗᒋᑦ: 

 ᓴᖅᑭᑕᐅᖁᓗᒋᑦ ᐱᓐᓂᑯᐃᑦ ᐱᕋᔭᖕᓂᕆᔭᕐᓄᑦ. 

 ᐊᑭᓖᕝᕕᒋᓗᒋᑦ ᐃᓄᐃᑦ ᐋᓐᓂᖅᑕᑎᑦ ᐱᕋᔭᖕᓂᕐᓄᑦ. 

 ᓄᓇᓕᖕᒥᑦ ᐊᑭᓖᑎᑕᐅᓂᕐᒧᑦ ᐱᓕᕆᑎᑕᐅᓗᑎᑦ. 

ᑭᓇ ᐅᓐᓂᕐᓗᒍᖕᓇᖅᐸ 

ᑭᓇᑐᐃᓐᓇᖅ ᐅᓂᕐᓗᒍᖕᓇᖅᑐᖅ, ᐅᒃᐱᕈᓱᒃᑯᓂ ᐃᓄᖕᒥᒃ ᓯᖁᒥᑦᑎᔪᖃᕐᓂᖓᓄᑦ ᒪᓕᒐᐅᔪᒥᒃ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖏᓐᓃᑐᓂᒃ. ᑎᑎᕋᐅᓯᕆᔭᕆᐊᖃᖅᑕᖓᑦ 

ᐅᓐᓂᕐᓗᒍᑎᒋᔭᖏᑦ ᐳᑭᖅᑕᓕᖕᓄᙵᐅᓗᑎᒡᓗ ᐅᑉᓗᐃᑦ 90 ᐊᓂᒎᑎᖅᑳᖅᑎᓐᓇᒋᑦ ᑕᐃᒪᙵᑦ 

ᖃᐅᔨᖕᒪᒍ ᐃᓄᖕᒥᒃ ᓯᖁᒥᑦᑎᔪᖃᕐᓂᖓᓄᑦ ᒪᓕᒍᒥᒃ. ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᙵᐅᖃᑦᑕᙱᑦᑐᑦ ᐅᕙᓘᓃᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ. 

ᑭᓇ ᖃᐅᔨᓴᐃᖃᑦᑕᖅᐸ 

ᐳᑭᖅᑕᓖᑦ ᖃᐅᔨᓴᐃᖃᑦᑕᖅᑐᑦ. ᖃᐅᔨᑎᖃᑦᑕᖅᑕᖓᑦ ᐃᓄᒃ ᐅᖃᐅᑎᑉᓗᒍ ᖃᐅᔨᓴᕐᒪᔾᔪᒃ, ᑭᓯᐊᓂ 

ᐃᓱᒪᒍᑎᒃ ᖃᐅᔨᓴᐃᓂᕆᔭᖓᓐᓄᑦ ᐃᖢᐊᖏᓗᑕᐅᓂᐊᕐᓂᖓᓄᑦ ᐅᖃᐅᑎᒃᐸᔾᔪᒃ. ᐳᑭᖅᑕᓖᑦ 

ᐊᔾᔨᖓᓂᒃ ᓴᙱᓂᖃᖅᑐᑦ ᐱᔭᒃᓴᐅᑎᖃᖅᖢᑎᒡᓗ ᒪᓕᒃᑕᐅᑎᓐᓂᕐᒧᑦ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᕐᒧᑦ ᐱᖁᔭᖏᑦ ᐊᓯᖏᑦᑎᑐᑦ ᓄᓇᕗᒻᒥ ᐊᒪᓗ ᑲᓇᑕᒥᑦ ᒪᓕᒐᐅᔪᓂᑦ. 

ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎ 

ᒪᓕᒃᑕᐅᔭᕆᐊᕐᓂᕐᒧᑦ ᐊᖏᖃᑎᒌᒍᑎ ᑳᓐᑐᕌᒃᖑᔪᖅ ᐃᓗᐃᑑᑦᑎᐊᕐᓂᕐᒧᑦ ᑲᒥᓯᓇᒧᑦ ᐊᒪᓗ ᐃᓄᖕᒧᑦ 

ᓯᖁᒥᑦᑎᓇᓯᒋᔭᐅᔪᒧᑦ ᒪᓕᒐᒥᒃ. ᐊᑐᖅᑕᐅᖔᕈᖕᓇᖅᑐᖅ ᖃᖓᒃᑯᑐᐃᓐᓇᖅ, ᐃᓄᒃ ᐸᓯᔭᐅᖅᑳᖅᑎᓐᓇᒍ 

ᐱᕈᔭᖕᓂᕐᒧᑦ. 

ᐃᓗᐃᑑᐃᑦᑑᑎᐊᕐᓂᕐᒧᑦ ᑲᒥᓯᓇ ᐃᓱᒪᓕᐅᖃᑦᑕᖅᑐᖅ ᒪᓕᒃᑕᐅᔭᕆᐊᖃᕐᓂᕐᒧᑦ ᐊᖏᖃᑎᒌᒍᑎᒥᒃ 

ᐋᔩᖃᑎᒌᒍᑎᖃᕋᔭᕐᒪᖔᑦ. ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᑦ ᐅᑯᓂᙵᑦ ᐋᔩᖃᑎᒌᒍᑎᖃᖅᑳᖅᑎᓐᓇᑎᒃ: 

 ᖃᓄᐃᑑᓂᖓ ᐱᕋᔭᖕᓂᐅᑉ ᐊᒪᓗ ᖃᓄᖅ ᐱᐅᖏᑦᑑᑎᒋᓂᖓ. 

 ᐊᑭᓖᓂᐊᖅᑕᖓ ᐱᕋᔭᖕᓂᕆᔭᖓᓄᑦ. 

 ᐃᓄᓗᒃᑖᑦ ᐱᔪᒪᓂᖓᑦ. 

 ᐃᖅᑲᖅᑐᐃᔪᓕᕆᔨᒃᑯᑦ ᐱᔪᒪᓂᖓᑦ. 

 ᐊᓯᖏᑦ ᐱᔾᔪᑕᐅᔪᑦ ᐃᓱᒪᒋᔭᖓᑦ ᐊᑐᕆᐊᖃᖅᑐᑦ. 

 

ᐋᔩᖃᑎᒌᒍᑎᖃᕈᑎᒃ ᒪᓕᒃᑕᐅᔭᕆᐊᓕᖕᒧᑦ ᐊᖏᖃᑎᒌᒍᑎᒧᑦ, ᐃᓗᐃᑑᑦᑎᐊᕐᓂᕐᒧᑦ ᑲᒥᓯᓇ ᐃᓄᒡᓗ 

ᑕᒪᕐᒥᒃ ᐊᑎᓕᐅᕐᓗᑎᒃ. ᑲᒥᓯᓇᐅᑉ ᓴᖅᑭᑕᐅᑎᓪᓗᓂᐅᒃ ᓇᐃᓈᖅᓯᒪᓗᒍ ᐊᑐᓂ ᐊᑎᓕᐅᖅᑕᐅᔪᑦ 

ᐊᖏᖃᑎᒌᒍᑏᑦ. ᐃᓄᖕᓄᑦ ᑕᑯᔭᒃᓴᐅᑕᐅᔪᖅ. 

ᐃᓄᖕᒥᒃ ᐊᑎᓕᐅᖅᑐᖃᖅᐸᑦ ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᒥᒃ, ᐱᕋᔭᖕᓂᕐᒧᑦ ᐱᓂᕋᖅᑐᖅ. 

ᐊᖏᕈᑎᖃᖅᑐᖅ ᐊᑕᐅᓯᕐᒥᒃ ᐅᖓᑖᓄᓪᓘᓃᑦ ᐱᓂᐊᕐᓂᕐᒧᑦ ᐅᑯᓂᙵᑦ: 

 ᐊᑭᓖᓗᓂ ᑮᓇᐅᔭᒥᒃ ᐊᑕᐅᓯᕐᒧᑦ ᐅᖓᑖᓄᓐᓘᓃᑦ ᐃᓄᖕᓄᑦ. 

 ᐅᒡᒍᐊᕐᕕᒋᓗᒋᑦ ᐃᓄᐃᑦ ᐊᒪᓗ ᐊᒃᑐᖅᑕᐅᓯᒪᔪᑦ ᐃᓄᐃᑦ. 

 ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐋᕿᒋᐊᖅᓯᓂᕐᒧᑦ ᐱᕋᔭᖕᓂᖓᓂᒃ. 

 ᓄᓇᓕᖓᓂᑦ ᐱᓕᕆᑎᑕᐅᓗᓂ ᑮᓇᐅᔭᓕᐅᖏᓪᓗᓂ. 

 ᐱᖁᔭᐅᔪᓂᒃ ᐱᖁᔭᐅᖏᑦᑐᓂᒡᓘᓃᑦ ᐊᖏᕈᑎᖃᕐᓗᓂ. 

 

ᐃᓄᒃ ᒪᓕᙱᑉᐸᑦ ᐊᖏᖃᑎᒌᒍᑎᒥᒃ, ᐃᒪᓐᓇᐃᓂᐊᖅᑐᑦ: 

 ᐃᖃᖅᑐᒐᒃᓴᙳᖅᑎᑕᐅᓗᓂ ᐃᖅᑲᖅᑐᐃᕕᖕᒧᐊᕐᓗᓂᓗ. 

 ᐊᔪᕐᓗᓂ ᑕᓪᓕᒪᓄᑦ ᐅᑭᐅᓄᑦ ᑮᓇᐅᔭᓕᕆᔨᐅᓂᖅ ᐅᕙᓘᓃᑦ ᐱᔪᖕᓇᖅᑎᑕᐅᔪᖅ 

ᑭᒡᒐᖅᑐᐃᔨᐅᓂᖅ ᐃᓕᑕᕆᔭᐅᓯᒪᔪᓄᑦ ᑲᑐᔾᔨᖃᑎᒌᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ; 

ᐅᕙᓘᓃᑦ ᓂᕈᐊᒐᒃᓴᐅᓂᖅ ᑮᓇᐅᔭᓕᕆᔨᐅᓂᕐᓘᓃᑦ ᓄᓇᕗᒻᒥ ᓂᕈᐊᖅᑎᑦᑎᓂᐅᔪᓂᑦ. 

 ᐸᓯᔭᐅᔪᖕᓇᖅᖢᓂ ᐊᒪᓗ ᐊᑭᓖᑎᑕᐅᓗᓂ. 

 

ᐃᓄᒃ ᒪᓕᑦᑎᐊᖅᐸᑦ ᐊᖏᖃᑎᒌᒍᑎᒥᒃ, ᐸᓯᔭᐅᔾᔮᖏᑦᑐᖅ ᐊᒪᓗ ᑎᑎᕋᖅᑕᐅᓯᒪᓂᖃᙱᓪᓗᑎᒃ 

ᐳᑭᖅᑕᓕᖕᓂᑦ. 

ᑲᒥᓯᓇ ᐅᓂᑉᑲᐅᓯᐅᕐᓗᓂ ᐃᓄᓗᒃᑖᓄᑦ ᐃᓄᒃ ᒪᓕᓚᐅᕐᓂᖓᓄᑦ ᒪᓕᓚᐅᖏᓐᓂᖓᓄᓪᓘᓃᑦ 

ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᒥᒃ.  

ᑮᓇᐅᔭᓕᕆᔨ ᓇᓗᓇᐃᔭᐅᑎᖓ 

ᐊᑐᕐᓗᒍ ᓇᓗᓇᐃᔭᐅᑎ ᖃᐅᔨᒪᓂᐊᕐᓗᓂ ᐱᒻᒪᕆᐅᔪᓂᒃ ᖃᓄᐃᓕᐅᕐᓂᓂᒃ ᑭᒡᓕᒋᔭᐅᔪᓂᒡᓗ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖅᑳᖅᑎᓐᓇᒋᑦ 

 ᖃᐅᔨᒋᐊᕐᓗᑎᑦ ᐊᔪᙱᒃᑲᓗᐊᕐᒪᖔᖅᐲᑦ ᑮᓇᐅᔭᓕᕆᔨᐅᓂᖅ. ᐱᓕᕆᕝᕕᒋᔭᑎᑦ 

ᖃᐅᔨᒋᐊᕐᓗᒋᑦ ᒪᓕᒐᖃᕐᒪᖔᑕ ᐊᑐᐊᒐᖃᕐᒪᖔᑕᓘᓃᑦ ᒪᓕᒋᐊᖃᖅᑕᕐᓂᒃ 

ᑮᓇᐅᔭᓕᕆᔨᐅᓂᐊᕐᓗᑎᑦ. 

 ᐃᓱᒪᓕᐅᕐᓗᑎᑦ ᐱᕕᖃᕐᒪᖔᖅᐲᑦ ᐊᔪᙱᓐᓂᐅᔪᓂᒡᓗ ᑮᓇᐅᔭᓕᕆᔨᐅᑎᐊᕈᖕᓇᕐᓂᕐᒥᒃ. 

 ᐊᔾᔨᖏᓐᓂᒃ ᐱᓗᑎᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖏᓐᓂᒃ ᐅᖃᓕᒫᕐᓗᒍᓗ. 

ᐃᓕᖕᓂᒃ ᐃᑲᔪᐃᔪᖅ ᒪᓕᖕᓂᕐᒥᒃ ᒪᓕᒐᐅᔪᓂᒃ ᐊᒪᓗ ᐃᑲᔪᐃᑉᓗᓂ ᐱᓕᕆᐊᖕᓂᒃ 

ᐱᓕᕆᐊᖃᑦᑎᐊᕐᓂᕐᒥᒃ. 

 ᐃᑲᔪᕐᓗᒋᑦ ᑲᑐᔾᔨᖃᑎᒌᑦ ᑲᑎᖅᓱᐃᓂᕐᒥᒃ ᐊᑐᕆᐊᖃᖅᑕᖏᓐᓂᒃ ᑕᑕᑎᕆᑦᑎᐊᕐᓂᕐᒧᑦ 

ᐊᒪᓗ ᑐᓂᔾᔪᑎᖃᕐᓂᕐᒥᒃ ᑐᒃᓯᕋᐅᑎᒥᒃ ᐃᓕᑕᕆᔭᐅᓯᒪᓂᕐᒧᑦ. 

 ᐸᕐᓇᒃᐸᓪᓕᐊᒋᐊᕐᓗᒍ ᐱᔫᒥᓵᕆᓂᖅ ᐊᒪᓗ ᑭᒡᒐᖅᑐᐃᔨᒥᒃ ᐅᖃᖃᑎᖃᕐᓗᑎᑦ 

ᐱᔫᒥᓵᕆᓂᕐᒧᑦ ᑮᓇᐅᔭᖅᑑᑎᒃᓴᕐᒥᑦ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᑐᖅᑎᓪᓗᒋᑦ 

 ᖃᐅᔨᒋᐊᕐᕕᒋᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑲᖏᖅᖠᓂᕐᒥᑦ ᑐᑭᓯᐅᒪᔾᔪᑎᓄᑦ ᐊᒪᓗ 

ᐃᑲᔪᖅᑕᐅᓂᕐᒧᑦ. 

 ᐋᕿᒃᓯᓗᑎᑦ ᐱᔫᒥᓵᕆᓂᕐᒧᑦ ᑮᓇᐅᔭᒃᑯᕕᐅᓯᕝᕕᖕᒥᑦ. 

 ᑕᑕᑎᕐᓗᒍ ‘ᐋᕿᒃᓯᓂᖅᐱᔫᒥᓵᕆᓂᕐᒧᑦ ᑮᓇᐅᔭᒃᑯᕕᐅᓯᕝᕕᖕᒥᑦ’ ᐊᐅᓚᖅᑎᓪᓗᒍᓗ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. 

 ᑭᓯᕕᑐᐊᖅ ᐱᖃᑦᑕᖅᑑᓗᑎᑦ ᑐᓂᕐᕈᓯᐊᓂᒃ ᐱᔫᒥᓵᕆᓂᕐᒧᑦ, ᐊᓯᖕᓂᒃ ᑭᓯᐊᓂ 

ᐱᔪᖕᓇᖅᑎᑦᑎᓯᒪᒍᕕᑦ ᑎᑎᖅᑲᑎᒍᑦ. 

 ᑭᓯᕕᑐᐊᖅ ᐊᑭᓕᖅᑐᐃᖃᑦᑕᕐᓗᑎᑦ ᐱᔫᒥᓵᕆᓂᕐᒧᑦ ᐊᑐᕐᓂᑯᓂᒃ, ᐊᓯᖕᓂᒃ ᑭᓯᐊᓂ 

ᐱᔪᖕᓇᖅᑎᑦᑎᓯᒪᒍᕕᑦ ᑎᑎᖅᑲᑎᒍᑦ. 

 ᑮᓇᐅᔭᒃᑯᕕᐅᓯᕝᕕᖕᒧᐊᖃᑦᑕᕐᓗᒋᑦ ᑕᒪᓗᒃᑖᖅ ᐱᔫᒥᓵᕆᓂᕐᒧᑦ ᑐᓂᕐᕈᓯᐊᑦ. ᑮᓇᐅᔭᐅᔪᓂᒃ 

ᐱᒍᕕᑦ, ᑮᓇᐅᔭᒃᑯᕕᐅᓯᕝᕕᖕᒧᐊᕐᓗᒋᑦ ᐊᑐᖅᑳᖅᑎᓐᓇᒋᑦ ᑮᓇᐅᔭᐃᑦ. 

 ᐊᑭᓕᕐᓗᒋᑦ ᐊᑐᓂ ᐱᔫᒥᓵᕆᓂᕐᒧᑦ ᐊᑐᕐᓂᑯᐃᑦ ᑮᓇᐅᔭᒃᓴᒧᑦ ᐱᔫᒥᓵᕆᓂᕐᒧᑦ 

ᑮᓇᐅᔭᒃᑯᕕᐃᓯᕝᕕᖕᒥᑦ. 

 ᑮᓇᐅᔭᐃᑦ ᒥᒃᓵᓅᖓᔪᓂᒃ ᐸᐸᑦᑎᑦᑎᐊᕐᓗᑎᑦ ᑕᒪᐃᓄᑦ ᐱᔫᒥᓵᕆᓂᕐᒧᑦ ᐊᑐᕐᓂᑯᓂᑦ. 

ᐊᑐᕐᓗᒋᑦ ᐊᔾᔨᖏᑦ ᓱᓇᒨᓃᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᖕᒥᑦ.  

 ᑮᓇᐅᔭᐃᑦ ᒥᒃᓵᓅᖓᔪᓂᒃ ᐸᐸᑦᑎᑦᑎᐊᕐᓗᑎᑦ ᑕᒪᐃᓄᑦ ᐱᔫᒥᓵᕆᓂᕐᒧᑦ ᑐᓂᕐᕈᓯᐊᓄᑦ: 

ᑮᓇᐅᔭᐃᑦ, ᐱᖁᑏᑦ ᐱᔨᑦᑎᕋᐅᑏᓪᓗ—ᐃᓄᖕᓂᑦ, ᐱᔅᓂᓯᓂᑦ, ᑲᑐᔾᔨᖃᑎᒌᓂᑦ, ᐊᒪᓗ 

ᐱᔫᒥᓵᕆᓂᕐᒧᑦ ᑲᑎᒪᑎᑦᑎᓂᕐᓂᑦ. 

 $2500 ᐅᖓᑖᓄᑦ ᑐᓂᕐᕈᑎᖃᖅᑐᖃᖅᑕᐃᓕᓕ− ᐃᓚᐅᔪᑦ ᑮᓇᐅᔭᐅᑉᓗᑎᒃ, 

ᐱᖁᑎᐅᑉᓗᑎᒃ, ᐊᒪᓗ ᐱᔨᑦᑎᕋᐅᑕᐅᑉᓗᑎᒃ. 

 ᐊᑭᓕᒐᒃᓴᒥᒃ ᐱᓗᑎᑦ ᓇᓪᓕᖅᑳᓂᒡᓘᓃᑦ ᑕᒪᐃᓄᑦ ᐊᑐᕐᓂᑯᓄᑦ, ᐊᒪᓗ ᑐᖅᑯᕐᓗᒋᑦ. 

ᐃᓚᐅᑎᑦᑎᔭᕆᐊᖃᖅᑐᑎᑦ ᓇᓪᓕᖅᑳᒥᒃ ᐊᑐᓂ ᐊᑐᕐᓂᑯᓄᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ 

ᐅᑎᖅᑎᑦᑕᕆᐊᓕᖕᒥᑦ. 

 ᑮᓇᐅᔭᒥᒃ ᐅᑎᖅᑎᑦᑎᕝᕕᒋᓗᒋᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᓈᒻᒪᒋᔭᐅᔪᓄᑦ 

ᐱᔫᒥᓵᕆᓂᕐᒧᑦ ᐊᑐᕐᓂᑯᓄᑦ, ᑭᓯᐊᓂ ᓇᓪᓕᖅᑳᒥᒃ ᑐᓂᓯᒃᐸᑕ ᐃᓕᖕᓄᑦ. ᐱᔫᒥᓵᕆᓂᕐᒧᑦ 

ᐊᑐᕐᓂᑯᓂᑦ ᐃᓚᐅᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ ᐅᑉᓗᕆᔭᖏᑦᑕ ᓯᕗᓂᐊᒍᑦ 

ᐊᑐᕐᓂᑯᐃᑦ. 

 ᓂᕈᐊᕐᓗᑎᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ ᓂᕈᐊᕐᓇᐅᑉ ᐅᑉᓗᖓᓂᑦ ᐅᕙᓘᓃᑦ 

ᓂᕈᐊᖅᐸᒌᕐᓇᒥᑦ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ ᓂᕈᐊᕐᓇᐅᑉ ᐅᑉᓗᖓ ᐊᓂᒍᖅᑎᓪᓗᒍ 

 ᐱᖃᑦᑕᕐᓗᑎᑦ ᑐᓂᕐᕈᓯᐊᓂᒃ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ ᐅᑉᓗᕆᔭᖏᑦ 

ᐊᓂᒍᖅᑎᓪᓗᒋᑦ ᐅᑉᓗᕆᔭᐅᔪᓂᑦ ᐱᔫᒥᓵᕆᓂᖅ ᑮᓇᐅᔭᐃᕈᑎᓐᓂᖅᐸᑦ 

ᐊᑭᓖᔭᒃᓴᖃᖅᖢᑎᑦ ᓱᓕᓗ.  

 ᑕᑕᑎᑦᑎᐊᕐᓗᒍ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᒃ ᐊᐅᓚᖅᑎᓪᓗᒍᓗ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᐃᓱᓕᖅᑳᖅᑎᓐᓇᒋᑦ ᐅᑉᓗᕆᔭᐅᔪᑦ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᐅᑉ ᐊᓂᒍᖅᑎᓪᓗᒋᑦ ᐅᑉᓗᕆᔭᐅᔪᑦ—60 ᐅᑉᓗᐃᑦ ᐊᐱᖅᑯᑎᓄᑦ 

ᓂᕈᐊᕐᓇᐅᑉ ᐅᑉᓗᖓ ᐊᓂᒍᖅᑎᓪᓗᒍ. ᐊᐅᓚᖅᑎᒃᑯᖕᓂ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ 

ᐅᑎᖅᑎᑦᑕᕆᐊᓕᒃ, ᐃᓚᐅᑎᑦᑕᕆᐊᖃᖅᑕᑎᑦ: 

 ᐊᑐᕆᐊᓕᒃ ᑕᑕᑎᕆᐊᓕᒃ−ᐱᐊᓂᑦᑎᐊᖅᓯᒪᓗᓂ ᐊᒪᓗ ᑕᒻᒪᖅᓯᒪᔪᖃᙱᓪᓗᓂ 

ᐊᑎᓕᐅᖅᓯᒪᓗᒍᓗ. 

 ᓇᓪᓕᖅᑳᓪᓚᑦᑖᑦ ᑕᒪᐃᓄᑦ ᐊᑐᕐᓂᑯᓄᑦ, ᐃᓚᐅᑉᓗᑎᒃ ᐊᑭᓕᖅᓯᒪᙱᑦᑐᑦ 

ᐊᑐᕐᓂᑯᐃᑦ. 

 ᐊᓕᓚᔪᒧᐊᖅᓯᒪᔪᑦ ᐱᔫᒥᓵᕆᓂᕐᒧᑦ ᑮᓇᐅᔭᒃᑯᕕᐅᓯᕝᕕᐅᑉ ᒥᒃᓵᓅᖓᔪᑦ. 

 ᐱᔫᒥᓵᕆᓂᕐᒧᑦ ᑮᓇᐅᔭᒃᑯᕕᐅᓯᕝᕕᒃ ᐊᒥᐊᑯᖃᖅᐸᑦ ᐊᑭᓕᐊᓂᒃᓯᒪᓗᒃᑖᓕᖅᑎᓪᓗᒋᑦ 

ᐊᑐᕐᓂᑯᐃᑦ, ᐊᒥᐊᑯ ᑮᓇᐅᔭᒃᓴᓕᐅᕐᓗᒍ ᐃᓚᐅᑎᓪᓗᒍ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ 

ᐅᑎᖅᑎᑦᑕᕆᐊᓕᖕᒧᑦ. ᑮᓇᐅᔭᒃᓴᖅ ᑐᕌᖅᑎᓪᓗᒍ “ᑲᑎᑕᐅᔪᑦ ᑮᓇᐅᔭᖅᑖᖑᕙᓪᓕᐊᔪᑦ 

ᓄᓇᕗᑦ ᒐᕙᒪᒃᑯᖏᑦ”−ᓄᑦ.  

 ᑐᒃᓯᕋᐅᓯᐅᕐᓗᑎᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᐅᐃᒍᒋᐊᖅᑕᐅᖁᓗᒍ 

ᑭᒡᓕᒋᔭᐅᔪᖅ ᑐᓂᓯᓯᒪᔭᕆᐊᖃᕐᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓖᑦ, 

ᐱᔭᕆᐊᖃᖅᐸᑦ. ᑐᒃᓯᕋᐅᓯᕆᔭᐃᑦ ᑎᑎᖅᑲᐅᓗᒍ ᐃᓱᓕᖅᑳᖅᑎᓐᓇᒋᑦ ᐅᑉᓗᕆᔭᐅᔪᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᓂᒍᖅᑎᓪᓗᒋᑦ. ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᑦᑕ ᓈᒻᒪᒋᓂᐊᖅᑕᖓ ᑭᓯᐊᓂ ᐱᔾᔪᑎᑦᑎᐊᕙᖃᕈᕕᑦ. 

ᐱᒻᒪᕆᐅᔪᑦ ᑕᑕᑎᒐᒃᓴᐃᑦ 

ᑕᒪᒃᑯᐊ ᑕᑕᑎᒐᒃᓴᐃᑦ ᑮᓇᐅᔭᓕᕆᔨᒧᑦ ᐊᑐᖅᑕᐅᒐᔪᒃᑐᑦ ᐊᒪᓗ ᖃᐅᔨᒪᔭᕆᐊᖃᖅᑕᖏᑦ. 

ᓇᓪᓕᖅᑳᖅ—ᑲᑎᕐᒪᔪᑦ ᑮᓇᐅᔭᓕᕆᔨᒧᙵᐅᔪᑦ 

 ᑮᓇᐅᔭᓕᕆᔨᐅᑉ ᐅᕙᓘᓃᑦ ᐱᔪᖕᓇᖅᑎᑕᐅᔪᖅ ᑭᒡᒐᖅᑐᐃᔨᐅᑉ ᐊᑎᓕᐅᖃᑦᑕᖅᑕᖓᑦ.  

 ᑲᑎᕐᒪᔪᓂᑦ ᐃᓚᐅᔪᑦ ᑖᒻᓇ ᒪᓕᒃᑕᐅᔪᒃᓴᖅ, ᕿᑉᓕᖅᑑᔭᖅ ᑕᑕᑎᕆᐊᓕᖕᓂᒃ 

ᐊᓯᖏᓐᓂᒡᓗ ᐊᑑᑎᓕᖕᓂᒃ ᑐᑭᓯᐅᒪᔾᔪᑎᓂᒃ, ᑕᒪᒃᑯᓂᙵᕋᓗᒃ ᐃᓗᓕᓕᒃ. 

ᐋᕿᒃᓯᓂᖅ ᐱᔫᒥᓵᕆᓂᕐᒧᑦ ᑮᓇᐅᔭᒃᑯᕕᐅᓯᕝᕕᖕᒥᑦ ᑕᑕᑎᕆᐊᓕᒃ 

 ᑮᓇᐅᔭᓕᕆᔨᐅᑉ ᑕᑕᑎᕆᐊᖃᖅᑕᖓ ᐊᐅᓚᖅᑎᓪᓗᒍᓗ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ ᐋᕿᒃᓯᑐᐊᖅᐸᑕ ᐱᔫᒥᓵᕆᓂᕐᒧᑦ ᑮᓇᐅᔭᒃᑯᕕᐅᓯᕝᕕᖕᒥᑦ. 

ᐅᓂᑉᑳᖅ ᑐᓂᕐᕈᓯᐊᓂᒃ ᐱᔫᒥᓵᕆᓂᕐᒥᑦ ᑲᑎᒪᑎᑦᑎᓂᕐᒥᑦ ᑕᑕᑎᕆᐊᓕᒃ 

 ᑮᓇᐅᔭᓕᕆᔨᐅᑉ ᑎᒃᑯᐊᖅᑕᐅᓯᒪᔫᑉᓘᓃᑦ ᑕᑕᑎᖃᑦᑕᖅᑕᖏᑦ ᐊᑐᓂ ᐱᔫᒥᓵᕆᓂᕐᒧᑦ 

ᑲᑎᒪᑎᑦᑎᓂᐅᔪᓄᑦ. ᐊᑐᕐᓗᒍ ᑐᑭᓯᐅᒪᔾᔪᑏᑦ ᑕᒪᒃᑯᓄᙵ ᖃᐅᔨᒪᓂᐊᕐᓗᓂ ᑮᓇᐅᔭᓄᑦ 

ᑎᑎᖅᑲᐅᔪᓂᒃ ᐱᔫᒥᓵᕆᓂᐅᑎᓪᓗᒍ ᐊᒪᓗ ᑕᑕᑎᕆᑎᓪᓗᑎᑦ ᑮᓇᐅᔭᐃᑦ ᒥᒃᓵᓄᑦ 

ᐅᓂᑉᑳᖅ ᐅᑎᖅᑎᑦᑕᕆᐊᓕᖕᒥᑦ. 

ᐱᔪᖕᓇᖅᑎᑦᑎᔾᔪᑎ ᑲᑐᔾᔨᖃᑎᒌᓄᑦ ᑭᒡᒐᖅᑐᐃᔨᒥᑦ 

 ᐊᑐᓂ ᑲᑐᔾᔨᖃᑎᒌᑦ ᓇᖕᒥᓂᖅ ᐊᔾᔨᖓᓂᒃ ᐱᓯᒪᔭᕆᐊᖃᖅᑐᑦ ᑐᓂᓗᒍᓗ 

ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ ᓂᕈᐊᕆᐊᖅᑐᕐᕕᖕᒧᐊᖅᐸᑕ. ᑮᓇᐅᔭᓕᕆᔨᐅᑉ 

ᐱᔪᖕᓇᖅᑎᑕᐅᔪᕐᓘᓃᑦ ᑭᒡᒐᖅᑐᐃᔨᐅᑉ ᐊᑎᓕᐅᖃᑦᑕᖅᑕᖓ ᐱᔪᖕᓇᕈᑎ. 

ᖃᓄᖅ ᑕᑕᑎᕆᔭᕆᐊᖃᕐᓂᖅ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᒃ 

 ᖃᓄᐃᓕᐅᕆᐊᖃᕐᓂᕆᔭᖏᑦ ᑮᓇᐅᔭᓕᕆᔨᐅᑉ ᐊᒪᓗ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ. 

ᐱᔫᒥᓵᕆᓂᕐ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᒃ ᑕᑕᑎᕆᐊᓕᒃ 

 ᑮᓇᐅᔭᓕᕆᔨᐅᑉ ᐊᑐᖃᑦᑕᖅᑕᖓ ᑕᑕᑎᕆᐊᓕᒃ ᑎᑎᕋᐅᓯᕆᑉᓗᒋᑦ 

ᐅᓂᑉᑲᐅᓯᕆᑉᓗᒋᓪᓗ ᐱᔫᒥᓵᕆᓂᕐᒧᑦ ᑐᓂᕐᕈᓯᐊᑦ ᐊᑐᕐᓂᑯᐃᓪᓗ.  

 ᑭᒡᓕᒋᔭᐅᔪᖅ ᐅᑉᓗᕆᔭᐅᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ ᐊᓂᒍᖅᑎᓪᓗᒋᑦ 

ᐅᑉᓗᕆᔭᐅᔪᓄᑦ—60 ᐅᑉᓗᐃᑦ ᐊᐱᖅᑯᑎᓄᑦ ᓂᕈᐊᕐᓇᐅᑉ ᐅᑉᓗᖓ ᐊᓂᒍᖅᑎᓪᓗᒍ. 

 ᑮᓇᐅᔭᓕᕆᔨ ᐊᑐᕈᖕᓇᖅᑐᖅ ᖃᕆᑕᐅᔭᒃᑯᑦ ᑕᑕᑎᕆᐊᓕᖕᒥᑦ ᐅᕙᓘᓃᑦ ᐊᓕᓚᔪᒃᑯᑦ 

ᑕᑕᑎᕆᐊᓕᖕᒥᑦ. ᖃᕆᑕᐅᔭᒃᑯᑦ ᑕᑕᑎᕆᒋᒍᕕᑦ ᐊᓕᓚᔪᒧᐊᕆᐊᖃᖅᑕᐃᑦ ᐃᒡᕕᓪᓗ 

ᑭᒡᒐᖅᑐᖅᑎᓗ ᐊᑎᓕᐅᕈᖕᓇᕐᓂᐊᕋᑉᓯᐅᒃ. 

 ᑮᓇᐅᔭᓕᕆᔨ ᐊᐅᓚᖅᑎᑦᑕᕆᐊᖃᖅᑕᖏᑦ ᐊᓕᓚᔪᐃᑦ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᓐᓄᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. 

ᑐᑭᓕᐅᖅᓯᒪᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖏᓐᓄᑦ 

ᑎᑎᖅᑲᖅ ᑐᑭᓕᒃ 

ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖃᕐᕕᐅᔪᖅ 

ᓄᓇᐅᔪᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᖅ. 

ᓄᓇᕗᒻᒥᓗᒃᑖᖑᔪᖕᓇᖅᑐᖅ, ᓄᓇᓕᖕᒥᑦ, ᐅᕙᓘᓃᑦ ᐊᓯᐊᓂᑦ ᓄᓇᒥᑦ 

ᓇᓗᓇᐃᖅᑕᐅᓯᒪᔪᒥᑦ. ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ ᐅᖃᖅᓯᒪᔪᖅ 

ᓂᕈᐊᖅᑎᑦᑎᓂᖃᕐᕕᐅᔪᒥᑦ. 

ᓂᕈᐊᖅᑏᑦ ᓂᕈᐊᖃᑕᐅᓂᖅ 

ᐊᔪᙱᑦᑐᑦ 

ᓂᕈᐊᖅᑎᑦᑎᓂᖃᕐᕕᐅᔪᒥᑦ 

ᐃᓄᐃᑦ ᓂᕈᐊᖅᑎᑦᑎᓂᖃᕐᕕᐅᔪᒥᑦ ᐊᔪᙱᑦᑑᔪᑦ ᓂᕈᐊᖃᑕᐅᓂᕐᒥᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ. ᑕᒪᐃᓄᖅᑲᔭᖅ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᐅᔪᓂᑦ ᑭᓇᑐᐃᓐᓇᖅ ᓂᕈᐊᖃᑕᐅᓂᖅ ᐊᔪᖏᑦᑐᖅ 

ᒪᓕᒐᓕᐅᖅᑎᓂᒃ ᓂᕈᐊᖅᑎᓪᓗᒋᑦ ᓂᕈᐊᖃᑕᐅᖃᑦᑕᕈᓂ. 

ᐃᓚᖏᓐᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᑦ, ᐱᔪᖕᓇᖅᑎᑦᑎᔪᑦ 

ᐊᑐᕆᐊᖃᑐᐃᓐᓇᖅᑐᑦ ᑲᑐᔾᔨᖃᑎᒌᓂᑦ ᐅᕙᓘᓃᑦ ᐊᓯᖏᓐᓂᒃ 

ᑲᑐᔾᔨᖃᑎᒌᓂᑦ ᓄᓇᕗᒻᒥᐅᓂᒃ ᓂᕈᐊᕈᖕᓇᖅᑎᑦᑎᓂᕐᒧᑦ. 

ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ ᓇᓗᓇᐃᖅᓯᓯᒪᓂᐊᖅᑐᖅ ᐊᔪᙱᑦᑐᓂᒃ 

ᓂᕈᐊᖃᑕᐅᓂᕐᒧᑦ, ᐃᓚᐅᑉᓗᓂ ᖃᓄᐃᖓᔭᕆᐊᖃᕐᓂᐅᔪᑦ. 

ᓇᓗᓇᐃᕐᒃᓯᓂᖅ ᒪᓕᒐᑎᒍᑦ ᐱᓂᐊᕐᖕᓂᕋᕐᖕᓂᕐᒃ ᓱᓕᔪᒥᒃ; ᐱᓂᐊᕐᖕᓂᕋᕐᖕᓂᕐᒃ 

ᓱᓇᒥᐊᒥᒃ ᐱᓕᕆᓂᐊᕐᒃᖢᓂ; ᐱᒻᒪᕆᐅᓂᕐᒃᐹᕐᒃ ᐃᓄᒃ ᐱᓂᐊᕐᖕᓂᕋᕌᖓᑦ. 

ᓯᖁᒪᒃᑯᖕᓂ ᐱᓂᐊᕐᖕᓂᕋᕐᒃᑕᐃᑦ ᐊᔾᔨᖓ ᒪᓕᒐᕐᖕᒥᒃ ᓯᖁᒥᑦᑎᓂᕐᖕᒥᒃ. 

ᐊᔾᔨᐸᓗᖓ ᐅᖃᕐᖕᓂᕋᐅᓯᐅᕐᒃᖢᓂ, ᓱᓕᓂᕋᐅᓯᐅᕐᒃᖢᓂᓗ. 

ᓂᕈᐊᖅᑐᓕᕆᔨᐅᑉ 

ᐃᑲᔪᕐᒃᑎᖓ 

ᓂᕈᐊᖅᑐᓕᕆᔨᐅᑉ ᐃᑲᔪᕐᒃᑎᖓ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ. ᐱᓕᕆᔨ 

ᐱᔭᒃᓴᖃᖅᑐᖅ ᐃᑲᔪᐃᓂᕐᒥᒃ ᓂᕈᐊᖅᑐᓕᕆᔨᐅᑉ 

ᐊᐅᓚᑦᑎᓐᓂᕆᔭᓗᒃᑖᖏᓂᒃ ᐊᐱᖅᑯᑎᓄᑦ ᓂᖁᐊᖅᑎᑦᑎᓂᕐᒥᑦ 

ᓄᓇᓕᖓᓐᓂᑦ ᓂᕈᐊᖅᑎᑦᑎᓂᖃᕐᕕᐅᔪᒥᓪᓘᓃᑦ. 

ᓈᓴᐃᔨ ᐃᓄᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᐱᓕᕆᔨᑖᕆᖃᑦᑕᖅᑕᖓ 

ᕿᒥᕐᕈᓂᐊᕐᓗᓂ ᑲᑐᔾᔨᖃᑎᒌᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᐅᑎᖅᑎᑦᑕᕆᐊᖃᖅᑕᖏᓐᓂᒃ ᐱᐊᓂᑦᑎᐊᕋᓗᐊᕐᖕᒪᖔᑖ ᐊᒪᓗ 

ᑕᒻᒪᖅᓯᒪᙱᒃᑲᓗᐊᕐᖕᒪᖔᑖ. 

ᐱᔪᖕᓇᖅᑎᑕᐅᔪᖅ 

ᑭᒡᒐᖅᑐᖅᑎ 

ᐃᓄᒃ ᑎᒃᑯᐊᖅᑕᐅᔪᖅ ᑎᓕᔭᐅᔪᕐᓘᓃᑦ ᑭᒡᒐᖅᑐᕐᓂᐊᕐᓗᒋᑦ ᑲᑐᔾᔨᖃᑎᒌᑦ 

ᐊᑎᓕᐅᖅᓯᒪᔪᑦ ᓂᕈᐊᕐᓂᖃᖁᔨᑉᓗᑎᒃ, ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ 

ᐱᒋᐊᖅᑎᑦᑎᔪᑦ, ᐅᕙᓘᓃᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ. 

ᓂᕈᐊᕈᑎ ᓂᕈᐊᕈᑎ ᐊᑐᖅᑕᐅᖃᑦᑕᖅᑐᖅ ᓂᕈᐊᖅᑏᑦ ᓇᓗᓇᐃᖅᓯᑉᓗᑎᒃ 

ᐊᖕᒪᓗᖅᑑᑉ ᐃᓗᐊᓄᑦ ᓂᕈᐊᕈᒪᔭᖓᑦᑕ ᓴᓂᐊᓂᑦ ᑭᐅᑉᓗᒍ 

ᐊᐱᖅᑯᑕᐅᔪᖅ ᓂᕈᐊᖅᑎᑦᑎᓂᕐᒥᑦ. 

ᐊᑐᓕᖅᑎᑦᑎᓂᖃᕐᓂᐊᖅᑐᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ ᐊᑐᓕᖅᑎᑦᑎᓂᖃᕐᓂᐊᖅᑐᖅ 

ᐱᒋᐊᖅᑎᑦᑎᔪᑦ ᓂᕈᐊᖅᑎᑦᑎᓂᕐᒥᒃ ᒪᓕᒋᐊᖃᕈᑎᒃ ᖃᓄᐃᖓᓂᕆᔭᖓᓂᒃ 

ᓂᕈᐊᖅᑎᑦᑎᓂᐅᑉ. ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᑦ ᑎᑎᕋᖅᓯᒪᔪᖅ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓂᐅᔪᖅ 

ᐊᑐᓕᖅᑎᑦᑎᓂᖃᕐᓂᐊᕐᒪᖔᑦ ᓇᐅᒡᓘᕝᕙ. ᖃᓄᐃᖓᓂᐅᔪᖅ 

ᐊᑐᓕᖅᑎᑦᑎᓂᖃᐃᓐᓇᖃᑦᑕᖅᑐᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ 

ᓄᓇᓕᖕᒥᑦ ᐸᐃᓛᒥᒃ ᐱᔾᔪᑎᖃᖅᐸᑦ. 

ᐱᔫᒥᓵᕆᓂᕐᒃ ᑕᑯᔭᐅᔪᒃᓴᐃᑦ ᐅᕙᓘᓃᑦ ᐊᓯᖏᑦ ᐊᑐᖅᑕᐅᔪᑦ − ᓂᐱᖃᖅᑐᑦ, ᑕᑯᒃᓴᐅᔪᑦ, 

ᖃᕆᑕᐅᔭᒃᑯᑦ − ᐃᑲᔪᖅᑐᐃᔪᑦ ᐃᑲᔪᖅᑐᐃᖏᑦᑐᓪᓘᓃᑦ ᓇᓕᑐᐃᓐᓇᖓᓂᒃ 

ᐊᐱᖅᑯᑕᐅᔫᑉ. 

ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ—ᐃᓄᒃ ᑲᒪᔨᐅᔪᖅ ᓄᓇᕗᑦ 

ᓂᕈᐊᖅᑐᓕᕆᔨᒃᑯᓐᓂᑦ. 

ᐊᖏᕐᕋᕆᔭᐅᔪᒧᑦ ᑐᕌᕈᑎ ᓄᓇᐅᑉ ᐊᒪᓗ ᐃᒡᓗᕐᔪᐊᑉ ᓈᓴᐅᑎᖓ, ᐊᔾᔨᒋᖏᑕᖓ ᑎᑎᖅᑲᑎᒍᑦ 

ᑐᕌᕈᑎᐅᑉ. ᐊᑎᓕᐅᕐᓂᐊᕐᓗᓂ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ, 

ᓂᕈᐊᖅᑏᑦ ᑐᓂᓯᔭᕆᐊᖃᖅᑐᑦ ᐊᖏᕐᕋᕆᔭᖓᑦᑕ ᑐᕌᕈᑎᖓ. 

ᐅᒃᑯᐊᕐᓂᖓ ᐊᑎᓕᐅᕆᓃᑦ ᓄᓇᕗᒻᒥᓗᒃᑖᕐᒥᑐᐃᓐᓇᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ − ᑭᒡᓕᖓ 

ᐊᑎᓕᐅᕐᓂᐊᕐᓗᓂ ᑲᑐᔾᔨᖃᑎᒌᖑᔪᑎᑐᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ: 2:00−ᒧᐊᖅᐸᑦ ᓄᓇᓕᐅᑉ ᖃᐅᔨᓴᐅᑎᖓ 

ᒪᓕᒡᓗᒍ, 14 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᖓᑕ ᓯᕗᓂᐊᒍᑦ. 

ᒪᓕᒋᐊᖃᕐᓂᕐᒧᑦ 

ᐊᖏᖃᑎᒌᒍᑎ 

ᐊᖏᖃᑎᒌᒍᑎ ᐃᓄᖕᒧᑦ ᓯᖁᒥᑦᑎᓂᕋᖅᑕᐅᔪᒧᑦ ᒪᓕᒐᕐᓂᒃ. ᐃᓄᒃ 

ᐊᖏᖅᑐᖅ ᖃᓄᐃᓕᐅᖁᔭᐅᓂᕆᔭᖏᓐᓄᑦ. ᑕᐃᒪᓐᓇ ᐱᒃᐸᑦ, 

ᐃᓗᐃᑑᑦᑎᐊᕐᓂᕐᒧᑦ ᑲᒥᓯᓇ ᐊᖏᖃᑕᐅᑉᓗᓂ 

ᐃᖅᑲᖅᑐᖅᑕᐅᔭᕆᐊᖃᙱᓐᓂᖓᓄᑦ. 

ᑭᒡᒐᖅᑐᖅᑕᐅᕝᕕᒃ ᓄᓇᐅᔪᖅ ᐊᒪᓗ ᐃᓄᐃᑦ ᑕᐃᑲᓂ ᐊᖏᕐᕋᖃᖅᑐᑦ. ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᐊᑐᖃᑦᑕᖅᑐᑦ ᑭᒡᒐᖅᑐᖅᑕᐅᕕᖕᓂᑦ ᐋᕿᒃᓱᐃᓂᕐᒧᑦ 

ᓂᕈᐊᕐᓂᕐᒧᑦ ᓄᓇᕗᒻᒥᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᒥᒃ. 

ᑐᓂᕐᕈᑏᑦ ᑮᓇᐅᔭᑦ, ᐱᖁᑏᑦ, ᐊᒪᓗ/ᐅᕙᓘᓃᑦ ᐱᔨᑦᑎᕋᐅᑏᑦ ᐃᓅᑉ ᐱᔅᓂᓯᐅᑉᓘᓃᑦ 

ᑐᓂᔭᖓ ᐃᓕᑕᕆᔭᐅᓯᒪᔪᒧᑦ ᑲᑐᔾᔨᖃᑎᒌᒧᑦ ᐱᔫᒥᓵᕆᓂᖏᓐᓄᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ. 

ᓂᕈᐊᕈᑎᐅᑉ ᐃᓚᖓ ᐊᓕᓚᔪᖅ ᓂᕈᐊᕈᑎᒥ. ᓂᕈᐊᖅᑐᓕᕆᔨᐅᑉ ᐊᓕᖃᑦᑕᖅᑕᖓ 

ᓂᕈᐊᕈᑎ ᓂᕈᐊᕈᑎᓄᑦ ᐴᖃᐃᕕᐅᔪᒧᑦ ᐃᓕᔭᐅᖅᑳᕐᓇᓂ. 

ᐅᖃᕐᖕᓂᕋᐅᑎ ᒪᓕᒐᑎᒍᑦ ᐅᖃᕐᓂᕋᐅᓯᐅᕈᑎᐊ ᐃᓅᑉ ᓱᓂᕋᐃᑉᓗᓂ 

ᐱᓂᐊᕐᓂᕋᕐᒃᓗᓂᓘᓃᑦ. ᓯᖁᒥᒃᑯᖕᓂ ᐱᓂᐊᕐᓂᕋᕐᒃᑕᐃᑦ ᐊᔾᔨᖓ 

ᓯᖁᒥᑦᑎᓂᕐᒥᒃ ᒪᓕᒐᕐᒥᒃ. ᐅᖃᕐᓂᕋᐅᑎ ᐊᔾᔨᐸᓗᖓ ᓇᓗᓇᐃᕐᒃᓯᓂᕐᒃ, 

ᓱᓕᓂᕋᐅᓯᐅᕐᓂᕐᓗ. 

ᓂᕈᐊᖅᑐᓕᕆᔨᐅᑉ 

ᑐᖏᓕᖓ 

ᓂᕈᐊᖅᑐᓕᕆᔨᐅᑉ ᑐᖏᓕᖓ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ. ᐱᓕᕆᔨ 

ᐱᔭᒃᓴᖃᖅᑐᖅ ᐊᑐᓂ ᓂᕈᐊᕆᐊᖅᑐᕐᕕᖕᓂᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐃᖕᒥᒃᑰᖓᑉᓗᑎᒃ ᐱᔾᔪᔾᔨᔨᐅᔪᑦ. 

ᑲᒪᒋᔭᖃᖃᑦᑕᖅᑐᑦ ᑕᒪᐃᓂᒃ ᓂᕈᐊᖅᑎᑦᑎᓂᐅᔪᓂᒃ ᒪᓕᒃᖢᒋᑦ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᐱᖁᔭᖏᑦ, ᑕᒪᐃᓂᒃ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᐅᔪᓗᒃᑖᑦ ᒪᓕᒃᖢᒋᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ 

ᐱᖁᔭᖅ, ᐊᒪᓗ ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ ᒪᓕᒃᖢᒋᑦ 

ᐃᒥᐊᓗᐃᑦ ᒥᒃᓵᓄᑦ ᐱᖁᔭᖏᑦ. 

ᑮᓇᐅᔭᓕᕆᔨ ᓄᓇᕗᒻᒥᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑐᐃᓐᓇᖅ: ᐃᓄᒃ 

ᐃᓕᑕᕆᔭᐅᓯᒪᔪᖅ ᑲᑐᔾᔨᖃᑎᒌᓄᑦ ᑎᒃᑯᐊᖅᑕᐅᓯᒪᔪᖅ − 

ᑐᒃᓯᕋᐅᑎᓕᐊᖏᓐᓂᑦ − ᐊᐅᓚᑦᑎᓂᐊᕐᓗᓂ ᑮᓇᐅᔭᐃᑦ ᒥᒃᓵᓄᑦ; 

ᐱᐊᓂᒃᓯᔭᕆᐊᖃᖅᑐᖅ ᑮᓇᐅᔭᐃᑦ ᒥᒃᓵᓄᑦ ᐅᑎᖅᑎᑦᑕᕆᐊᓕᖕᓂᑦ 

ᑐᓂᔾᔪᑎᒋᓗᒋᓪᓗ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᐅᑎᕐᒃᑎᑦᑕᕆᐊᓖᑦ 

ᓄᓇᕗᒻᒥᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑐᐃᓐᓇᖅ: ᐅᓂᑉᑳᖅ 

ᐊᑐᖅᑕᐅᔪᖅ ᐃᓕᑕᕆᔭᐅᓯᒪᔪᓄᑦ ᑲᑐᔾᔨᖃᑎᒌᓄᑦ ᑐᓂᕐᕈᓯᐊᑦ ᐊᒪᓗ 

ᐊᑐᕐᓂᑯᐃᑦ ᐱᔫᒥᓵᕆᓂᕐᒧᑦ. ᐱᔪᖕᓇᖅᑎᑕᐅᔪᖅ ᑭᒡᒐᖅᑐᐃᔪᖅ ᐊᒪᓗ 

ᑮᓇᐅᔭᓕᕆᔨ ᐱᓕᕆᐊᕆᖃᑦᑕᖅᑕᖓ ᐅᓂᑉᑳᖅ, ᐊᑎᓕᐅᖅᖢᒍ, ᐊᒪᓗ 

ᐅᖃᕐᓂᕋᐅᓯᐅᖅᖢᑎᒃ ᑐᑭᓯᐅᒪᔾᔪᑏᑦ ᓱᓕᖕᒪᑕ ᐊᒪᓗ ᐱᐊᓂᒃᓯᒪᖕᒪᑦ. 

ᐃᖃᕐᒃᑐᐃᔨᑎᒍᑦ 

ᓈᓴᐃᑲᓐᓂᕐᖕᓂᕐᒃ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑐᒃᓯᕋᐅᓯᖃᑦᑕᖅᑐᑦ ᐃᖃᖅᑐᐃᕕᖕᒧᑦ 

ᓈᓴᐃᑲᓐᓂᕈᒪᓂᕐᒧᑦ ᐊᔾᔨᒌᖏᓐᓂᐅᔪᖅ ᓂᕈᐊᕈᑕᐅᔪᓂᑦ ᓯᕗᓪᓕᕐᒧᑦ 

ᑐᒡᓕᖓᓄᓪᓗ ᓂᕈᐊᕐᓂᕐᒧᑦ 2%−ᒥᑦ ᒥᑭᓂᖅᓴᐅᔭᕌᖓᑕ ᑲᑎᖢᒋᑦ 

ᖃᑉᓯᐅᓂᖏᑦ ᓂᕈᐊᕈᑕᐅᔪᓂᑦ. 

ᐊᑐᓕᕐᓂᖃᕈᑕᐅᓂᐊᖏᑦᑐᖅ 

ᐅᕙᓘᓃᑦ 

ᐊᑐᓕᕈᑕᐅᖏᑦᑐᖅ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ ᐊᑐᓕᕐᓂᖃᕈᑕᐅᓂᐊᖏᖃᑦᑕᖅᑐᖅ 

ᐱᔪᖕᓇᖅᑎᑦᑎᔪᖅ ᓂᕈᐊᖅᑎᑦᑎᓂᕐᒥᒃ ᓂᕈᐊᕈᖕᓇᕌᖓᑦ 

ᒪᓕᖕᓂᐊᕐᓂᖏᓐᓄᑦ ᖃᓄᐃᖓᓂᐅᔪᑦ ᒪᓕᙱᓪᓗᒋᓪᓘᓃᑦ. ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖅ ᐅᖃᖃᑎᖃᑦᑕᐅᑎᓂᕐᒧᑦ ᐊᑐᖅᑑᔪᖕᓇᖅᑐᖅ. 

ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᑦ ᑎᑎᕋᖅᓯᒪᓂᐊᖅᑐᖅ 

ᐊᑐᓕᕈᑕᐅᓂᐊᕐᒪᖔᑦ ᐊᑐᓕᕈᑕᐅᔾᔮᖏᒻᒪᖔᑕᓘᓃᑦ ᖃᓄᐃᖓᓂᐅᔪᑦ. 

ᓄᓇᕗᒻᒥᓗᒃᑖᖅ 

ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖅ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ ᐊᒃᑐᐊᓂᖃᖅᐸᑦ ᓂᕈᐊᖅᑎᓂᒃ 

ᓄᓇᕗᒻᒥᓗᒃᑖᖅ. 

ᓱᓕᓂᕋᐅᑎ ᒪᓕᒐᑎᒍᑦ ᐱᓂᐊᕐᖕᓂᕋᕐᖕᓂᕐᒃ ᓱᓕᔪᒥᒃ; ᐱᓂᐊᕐᖕᓂᕋᕐᖕᓂᕐᒃ ᓱᓇᒥᐊᒥᒃ 

ᐱᓕᕆᓂᐊᕐᒃᖢᓂ; ᓂᕈᐊᕐᒃᑐᓕᕆᓂᕐᖕᒧᑦ ᐱᓕᕆᔩᑦ ᐊᑐᖃᑦᑕᕐᒃᑕᖓᑦ 

ᐊᔾᔨᒌᒃᑎᑦᑎᓂᐊᕐᖕᓂᕋᕐᒃᖢᑎᒃ ᐱᓕᕆᑎᓪᓗᒋᑦ; ᓂᕈᐊᕐᒃᑕᐅᔪᑦ 

ᐊᑐᖃᑦᑕᕐᒃᑕᖓᑦ ᒪᓕᒐᓕᐅᕐᒃᑎᙳᕐᒃᖢᑎᒃ. ᓱᓕᓂᕋᐅᑎ ᐊᔾᔨᐸᓗᖓ 

ᓇᓗᓇᐃᔭᕐᖕᓂᐅᑉ ᐅᖃᕐᖕᓂᕋᐅᑎᐅᑉᓗ. 

ᓂᕈᐊᕆᐊᖅᑐᕐᕕᖕᒥ 

ᑎᑎᕋᖅᑎ 

ᓂᕈᐊᕆᐊᖅᑐᖅᑐᓂᒃ ᑎᑎᕋᖅᐸᓪᓕᐊᔨ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ. 

ᐱᓕᕆᔨ ᐱᓕᕆᖃᑎᖃᖃᑦᑕᖅᑐᖅ ᓂᕈᐊᖅᑐᓕᕆᔨᐅᑉ ᑐᖏᓕᖓᓂᒃ 

ᓂᕈᐊᕆᐊᖅᑐᕐᕕᖕᒥᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

ᓂᕈᐊᕐᓂᖃᖁᔨᔪᓄᑦ 

ᐊᑎᓕᐅᖅᑕᐅᓯᒪᔪᖅ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ −ᒧᑦ, ᐃᓄᖕᓄᑦ ᑐᕌᖓᔪᖅ 

ᐊᓕᓚᔪᖅ ᐊᐱᕆᔪᖅ ᐱᔪᖕᓇᖅᑎᑦᑎᔪᓂᒃ ᓂᕈᐊᖅᑎᑦᑎᓂᕐᒥᒃ 

ᐊᐅᓚᑦᑎᓂᕐᒥᒃ. ᑐᒃᓯᕋᐅᑕᐅᔪᖅ, ᐱᔭᕆᐊᖃᖁᔨᓂᐅᖏᑦᑐᖅ. 20%-ᓗᐊᓄᑦ 

ᐊᔪᙱᑦᑐᓄᑦ ᓂᕈᐊᖃᑕᐅᓂᕐᒧᑦ ᐊᒃᑐᖅᑕᐅᓯᒪᔪᒥᑦ 

ᐊᑎᓕᐅᖅᑕᐅᔭᕆᐊᖃᖅᑐᖅ. 

ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖅ 

ᓂᕈᐊᕐᓂᖅ ᐊᓯᒧᑦ ᖃᐅᔨᒪᔭᐅᖏᖢᓂ ᒪᓕᒃᖢᒋᑦ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᕐᒧᑦ ᐱᖁᔭᖅ ᐱᔪᖕᓇᖅᑎᑦᑎᔪᑦ ᓂᕈᐊᖅᑎᑦᑎᓂᕐᒥᒃ 

ᖃᐅᔨᔪᖕᓇᕐᓂᐊᕐᒪᑕ ᓄᓇᕗᒻᒥᐅᑦ ᐃᓱᒪᒋᔭᖏᓐᓂᒃ ᓱᓇᑐᐃᓐᓇᒥᒃ 

ᐱᔾᔪᑕᐅᔪᒧᑦ. 

ᓯᓚᑖᒎᖓᔪᖅ ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓂᖃᕌᖓᑦ ᒪᓕᒃᖢᒋᑦ 

ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ. 

ᐱᔪᖕᓇᖅᑎᑦᑎᔪᑦ 

ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒥᒃ 

ᑎᒥᐅᔪᖅ ᐅᕙᓘᓃᑦ ᐃᓄᒃ ᐱᔪᖕᓇᖅᑎᑦᑎᓂᖃᖅᑐᖅ ᓂᕈᐊᖅᑎᑦᑎᓂᕐᒥᑦ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ −ᒥᑦ ᑎᑎᕋᖅᓯᒪᔪᑦ 

ᐊᕐᕕᓂᖕᓂᑦ (6)−ᓂᒃ ᐱᔪᖕᓇᖅᑎᑦᑎᔪᓂᒃ ᓂᕈᐊᖅᑎᑦᑎᓂᕐᒥᑦ. 

ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒧᑦ 

ᐱᓕᕆᔩᑦ 

ᐃᓄᐃᑦ ᐱᓕᕆᖃᑦᑕᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ 

ᐊᐅᓚᑦᑎᓂᐊᕐᓗᑎᒃ ᓂᕈᐊᖅᑎᑦᑎᓂᕐᒥᑦ: ᓂᕈᐊᖅᑐᓕᕆᔨ, 

ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ, ᓂᕈᐊᖅᑐᓕᕆᔨᐅᑉ ᑐᖏᓕᖓ, 

ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎ, ᓂᕈᐊᖅᑎᓂᒃ ᓂᕈᐊᕈᖕᓇᖅᑐᑦ 

ᐊᑎᖏᓐᓄᐊᖅᑎᕆᕙᓪᓕᐊᔨ. 

ᐊᔾᔨᖓ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᑦ. 

ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒧᑦ 

ᐅᑉᓗᕆᔭᐅᔪᑦ 

35 ᐅᑉᓘᔪᑦ ᐱᒋᐊᖅᖢᓂ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ ᓴᖅᑭᑦᑕᕌᖓᑦ 

ᐃᓱᓕᖢᓂᓗ ᓂᕈᐊᕐᓇᐅᑉ ᐅᑉᓗᖓᓂᑦ; ᐊᑐᖅᑕᐅᖃᑦᑕᖅᑐᖅ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒧᑦ. 

ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒧᑦ 

ᐊᐱᖅᑯᑕᐅᔪᖅ 

ᐊᐱᖅᑯᑎ(ᑏᑦ) ᐊᒪᓗ ᓇᓕᐊᖕᓂᒃ ᓂᕈᐊᕐᓂᖅ(ᓃᑦ) ᑎᑎᕋᖅᓯᒪᔪᑦ 

ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᑦ ᐊᒪᓗ ᓂᕈᐊᕈᑎᒥᑦ 

ᓂᕈᐊᕈᖕᓇᖅᑐᓄᑦ ᓂᕈᐊᕈᑕᐅᔪᒥᑦ. 

ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒧᑦ ᐅᓂᑉᑳᖅ 

ᑕᑯᒃᓴᐅᑎᑦᑎᔪᖅ ᖃᑉᓯᐅᓂᖏᑦ ᓂᕈᐊᕈᑕᐅᔪᑦ ᐊᑐᓂ 

ᓂᕈᐊᖅᑕᐅᔭᕆᐊᓕᖕᓄᑦ. ᓂᕈᐊᖅᑐᓕᕆᔨᐅᑉ ᑕᑕᑎᖅᖢᓂᐅᒃ 

ᕿᒥᕐᕈᐊᓂᒃᑯᓂᐅᒃ ᖃᓄᐃᖓᓂᐅᔪᓄᑦ ᑎᑎᖅᑲᖅ. ᓂᕈᐊᖅᑐᓕᕆᔨᐅᑉ 

ᐊᑯᓂᐅᑲᓐᓂᖅᑎᑦᑐᖕᓇᖅᑕᖓ ᐅᓂᑉᑳᖅ ᒪᕐᕉᒃᑲᓐᓃᖕᓄᑦ ᓴᓇᑦᑕᐃᓖᖕᓄᑦ 

ᑭᒡᓕᖃᕐᓗᒍ ᓂᕈᐊᕐᓇᐅᑉ ᐅᑉᓗᖓᓂᑦ, ᐱᔭᕆᐊᖃᕈᓂ. 

 

 

ᓂᕈᐊᖅᑐᑦ 

ᑎᑎᕋᖅᑕᐅᓯᒪᕝᕕᖏᑦ 

ᓂᕈᐊᕆᐊᖅᑐᓚᐅᖅᑐᑦ ᐊᑎᖏᑦ ᓂᕈᐊᕆᐊᖅᑐᕐᕕᖕᒥᑦ, 

ᐊᓯᔾᔨᑕᐅᔪᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᑐᑦ ᐊᒪᓗ ᖃᓄᐃᓕᐅᕐᓂᐅᔪᑦ 

ᓂᕈᐊᖅᑐᓂᒃ. 

ᓂᕈᐊᕆᐊᖅᑐᕐᕖᑦ ᑲᑎᓯᒪᔪᑦ ᓂᕈᐊᕆᐊᕐᒃᑐᕐᕕᒃ ᐊᑕᐅᓯᕐᒥᒃ, ᒪᕐᕉᖕᓂᒃ, 

ᐊᒥᓲᓂᕐᒃᓴᓂᒡᓘᓃᑦ ᓂᕈᐊᕆᐊᕐᒃᑐᕐᕕᖃᕐᒃᑐᕐᒃ. ᐊᑐᓂ ᓂᕈᐊᕆᐊᕐᒃᑐᕐᕖᑦ 

ᓂᕈᐊᕐᒃᑐᓕᕆᔨᐅᑉ ᐃᑲᔪᕐᒃᑎᖓᓂᒃ ᓂᕈᐊᕐᒃᑎᓂᒡᓗ ᐊᑎᓕᐅᕆᔨᒥᒃ 

ᐱᓕᕆᔨᖃᖃᑦᑕᕐᒃᑐᑦ. ᐊᒪᓗ ᓄᓇᓖᑦ ᓲᕐᓗ ᐃᖃᓗᖕᓂᑦ ᑲᖏᕐᒃᖠᓂᕐᒥᓗ 

ᓂᕈᐊᕆᐊᕐᒃᑐᕐᕕᖏᑦ ᓂᕈᐊᕆᐊᕐᒃᑐᕐᕕᖃᖃᑦᑕᕐᒃᑐᑦ ᐊᑕᐅᓯᐅᖏᑦᑐᒧᑦ 

ᑭᒡᒐᕐᒃᑐᕐᒃᑕᐅᕕᖕᒧᑦ, ᐊᑐᓂ ᑭᒡᒐᕐᒃᑐᕐᒃᑕᐅᕖᑦ ᓂᕈᐊᕐᒃᑐᓕᕆᔨᐅᑉ 

ᐃᑲᔪᕐᒃᑎᖓᓂᒡᓗ ᓂᕈᐊᕐᒃᑎᓂᒡᓗ ᐊᑎᓕᐅᕆᔨᒥᒃ ᐱᓕᕆᔨᖃᖃᑦᑕᕐᒃᖢᑎᒃ. 

ᓂᕈᐊᕆᐊᖅᑐᕐᕕᒃ ᓂᕈᐊᕆᐊᖅᑐᕐᕕᐅᕙᒃᑐᖅ; ᓂᕈᐊᖅᑏᑦ ᓂᕈᐊᕈᑎᒥᒃ ᐱᖃᑦᑕᖅᑐᑦ 

ᓂᕈᐊᖅᑐᓕᕆᔨᐅᑉ ᑐᖏᓕᖓᓂᑦ. 

ᐅᑉᓗᕆᔭᐅᔪᑦ ᐊᐱᖅᑯᑎᓄᑦ 

ᓂᕈᐊᕐᓇᐅᑉ ᐅᑉᓗᖓ 

ᐊᓂᒍᖅᑎᓪᓗᒍ 

60 ᐅᑉᓗᐃᑦ ᐊᐱᖅᑯᑎᓄᑦ ᓂᕈᐊᕐᓇᐅᑉ ᐅᑉᓗᖓ ᓂᒍᖅᑎᓪᓗᒍ. 

ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᑐᓂᓯᔭᕆᐊᖃᖅᑐᑦ ᑮᓇᐅᔭᐃᑦ ᒥᒃᓵᓄᑦ 

ᐅᓂᑉᑳᑦ ᐅᑎᖅᑎᑦᑕᕆᐊᓖᑦ ᑖᑉᑯᐊ ᐅᑉᓗᐃᑦ ᐃᓱᓕᖅᑳᖅᑎᓐᓇᒋᑦ. 

ᐃᓕᑕᕆᔭᐅᓯᒪᔪᑦ 

ᑲᑐᔾᔨᖃᑎᒌᑦ 

ᓄᓇᕗᑦᓗᒃᑖᕐᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑐᐃᓐᓇᖅ: ᑲᑐᔾᔨᖃᑎᒌᑦ 

ᐊᑎᓕᐅᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᑮᓇᐅᔭᓂᒃ 

ᑲᑎᖅᓱᐃᓂᐊᕐᓗᑎᒃ ᐱᔫᒥᓵᕆᓂᕐᒧᑦ ᓂᕈᐊᖅᑎᑦᑎᓂᐅᑎᓪᓗᒍ. ᐱᖁᔭᖅ 

ᓇᓗᓇᐃᖅᓯᓯᒪᔪᖅ ᑭᓇ ᐊᔪᙱᒪᖔᑦ ᐊᒪᓗ ᐊᓯᖏᓐᓂᒃ ᒪᓕᒐᓂᒃ. 

ᓂᕈᐊᕈᖕᓇᕐᒃᑐᑦ 

ᐊᑎᖏᓐᓄᐊᕐᒃᑎᕆᓂᕐᒧᑦ 

ᑎᑎᕋᕐᒃᑎ 

ᓂᕈᐊᕈᖕᓇᕐᒃᑐᑦ ᐊᑎᖏᓐᓄᐊᕐᒃᑎᕆᓂᕐᖕᒧᑦ ᑎᑎᕋᕐᒃᑎ, ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ. ᐱᓕᕆᔨ ᓂᕈᐊᕈᖕᓇᖅᑐᑦ ᐊᑎᖏᓐᓄᑦ ᓂᕈᐊᖅᑎᓂᒃ 

ᐊᑎᓕᐅᕆᑎᑦᑎᖃᑦᑕᖅᑐᖅ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ ᐊᒪᓗ 

ᓂᕈᐊᕐᓇᐅᑉ ᐅᑉᓗᖓᓂᑦ. 

ᓈᓴᖅᑕᐅᖃᑕᐅᖏᑦᑐᖅ 

ᓂᕈᐊᕈᑏᑦ 

ᓇᓗᓇᐃᖅᓯᒪᔪᖅ ᓂᕈᐊᕈᑎ ᓈᓴᖅᑕᐅᖃᑕᐅᖏᑦᑐᖅ. ᓂᕈᐊᖅᑐᓕᕆᔨᐅᑉ 

ᑐᖏᓕᖓ ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓᑕᓘᓃᑦ 

ᓈᓴᖅᑕᐅᖃᑕᐅᑎᙱᖃᑦᑕᖅᑕᖓ ᑐᑭᓯᓇᖅᖢᑎᒃ ᓇᓗᓇᐃᖅᑕᐅᓯᒪᒃᐸᑦ 

ᐱᔾᔪᑕᐅᔪᑦ. 

ᖃᕆᑕᐅᔭᓃᑐᑦ 

ᓂᕈᐊᕈᖕᓇᕐᒃᑐᑦ ᐊᑎᖏᑦ 

ᑐᑭᓯᐅᒪᔾᔪᑎᖏᓪᓗ RENU 

ᖃᕆᑕᐅᔭᒃᑯᑦ ᓂᕈᐊᕈᖕᓇᕐᒃᑐᑦ ᐊᑎᖏᑦ ᓄᓇᕗᒻᒧᑦ; ᑐᑭᖃᕐᒃᑐᕐᒃ 

Rᐊᑎᓕᐅᕆᓂᕐᒃ ENUᓄᓇᒻᒥ ᓂᕈᐊᕐᒃᑐᓕᕆᔨᒃᑯᓐᓄᑦ. ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᐊᑐᖃᑦᑕᖅᑕᖓ ᓂᕈᐊᕈᖕᓇᖅᑐᑦ ᐊᑎᖏᑦ 

ᒫᓐᓇᒨᓕᖅᑐᐃᓂᕐᒧᑦ ᐊᒪᓗ ᑕᒻᒪᖅᓯᒪᓂᖃᙱᓐᓂᕐᒧᑦ. 

ᓂᕈᐊᖅᑐᓕᕆᔨ ᓂᕈᐊᖅᑐᓕᕆᔨ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ. ᐱᓕᕆᔨ ᐊᐅᓚᑦᑎᑉᓗᓂ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᓗᒃᑖᒥᒃ ᓄᓇᓕᖓᓐᓂᑦ 

ᓂᕈᐊᖅᑎᑦᑎᓂᖃᕐᕕᐅᔪᒥᓪᓘᓃᑦ. 

 

ᐊᔾᔨᐅᖏᑦᑐᒃᑯᑦ ᓂᕈᐊᕈᑎ ᓂᕈᐊᖅᑎ ᑐᒃᓯᕋᐅᓯᐊᖃᑦᑕᖅᑐᖅ ᓂᕈᐊᕐᓂᒧᓪᓗ ᑐᕌᖓᔪᓂᒃ ᐱᑉᓗᓂ. 

ᓂᕈᐊᖅᑎᐅᑉ ᓇᓗᓇᐃᖅᖢᓂᐅᒃ ᓂᕈᐊᕈᑎ ᖃᐅᔨᒪᔭᐅᔭᕆᐊᖃᙱᑦᑐᒧᑦ 

ᐴᒃᓴᐅᑎᒧᐊᖅᖢᓂᐅᒃ. ᐴᒃᓴᐅᑎ ᓇᓗᓇᐃᑯᑕᕐᒧᑦ ᐴᒃᓴᐅᑎᒧᐊᖅᖢᒍ. 

ᓂᕈᐊᖅᑎ ᐊᑎᓕᐅᖅᖢᓂ ᐊᐅᓚᖅᑎᖢᒍᓗ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ. 

ᓂᕈᐊᕈᑎ ᓱᕋᒃᑐᖅ 

ᐊᑐᕈᖕᓃᖅᑐᒃ 

ᓂᕈᐊᕈᑎ ᑎᑎᕋᕐᒃᑕᐅᑎᐊᕐᒃᓯᒪᙱᑦᑐᕐᒃ ᓂᕈᐊᕈᑎᓂᒃ ᑎᑎᕋᕐᒃᑎᓄᑦ 

ᓂᕈᐊᕈᑎ ᓱᕋᒃᓯᒪᔫᔪᕐᒃ. ᐅᕙᓘᓃᑦ ᓂᕈᐊᕈᑎ ᑎᑎᕋᕐᕕᐅᔪᕐᒃ ᑕᒻᒪᕐᒃᖢᓂᐅᒃ 

ᓂᕈᐊᕐᒃᑎᐅᑉ. ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᓂᕈᐊᕐᒃᑎ ᓄᑖᒥᒃ 

ᓂᕈᐊᕈᑎᒥᒃ ᑐᓕᑉᓗᓂᐅᒃ ᐊᒪᓗ ᑕᒻᒪᕐᕕᒋᖃᐅᔭᖓ ᓂᕈᐊᕈᑎ 

ᑎᑎᕋᕐᕕᒋᑉᓗᓂᐅᒃ ‘ᓱᕋᒃᑐᕐᒃ’ᒥᑦ. ᓂᕈᐊᕈᑎ ᓱᕋᒃᓯᒪᓕᕐᒃᑐᕐᒃ ᓂᕈᐊᕈᑎᓄᑦ 

ᐴᖃᐃᕕᖕᒧᐊᕐᒃᑕᐅᖃᑦᑕᖏᑦᖢᓂ. 

ᓂᕈᐊᕈᑕᐅᓚᐅᕐᒃᑐᓂᒃ 

ᑎᑎᕋᕐᕕᒃ 

ᐊᑐᖃᑦᑕᕐᒃᑕᖓᑦ ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᑕᑕᑎᕆᐊᓕᒃ 

ᑕᑯᒃᓴᐅᑉᓗᑎᒃ ᖃᑉᓯᐅᓂᖏᑦ ᓂᕈᐊᕈᑕᐅᔪᑦ ᐊᑐᓂ ᑭᐅᔾᔪᑕᐅᔪᓄᑦ 

ᐊᐱᖅᑯᑎᒧᑦ. 

ᐊᓕᓚᔪᕐᒃ ᐊᑕᔪᕐᒃ ᓂᕈᐊᕈᑎᒧᑦ ᐊᑕᔪᕐᒃ ᓈᓴᐅᑎᖃᕐᒃᖢᓂ. ᓂᕈᐊᕐᒃᑐᓕᕆᔨᐅᑉ ᑐᖏᓕᖓᑕ 

ᓂᕈᐊᕈᑎᒧᑦ ᐲᖃᑦᑕᕐᒃᑕᖓ ᓂᕈᐊᕈᑎ ᓂᕈᐊᕈᑎᓄᑦ ᐴᖓᓄᐊᕐᓂᐊᓵᕐᒃᑎᓪᓗᒍ. 

ᓱᓕᓂᕋᐅᓯᐅᕐᖕᓂᕐᒃ ᐅᒃᐱᕐᓂᒃᑯᑦ ᐱᓂᐊᕐᓂᕋᐅᑎ ᓱᓕᓂᕋᐃᑉᓗᓂ; ᐱᓂᐊᕐᓂᕋᕐᒃᖢᓂ 

ᓱᓇᑐᐃᓇᒥᒃ; ᐱᒻᒪᕆᐅᓂᕐᒃᐹᕐᒃ ᐱᓂᐊᕐᓂᕋᐅᑎᓂᒃ. ᓯᖁᒥᒃᑯᖕᓂ 

ᓱᓕᓂᕋᐅᓯᐅᕐᓂᕆᔭᐃᑦ ᐊᔾᔨᖓ ᓯᖁᒥᑦᑎᑉᓗᓂ ᒪᓕᒐᕐᒥᒃ. ᐃᓄᒃ 

ᐱᓂᐊᕐᓂᕋᖃᑦᑕᕐᒃᑐᕐᒃ ᐃᑉᔪᔪᓂᒃ ᐊᑐᕐᒃᖢᓂ ᓱᓕᓂᕋᕐᒃᖢᓂ. ᐊᔾᔨᐸᓗᖓ 

ᐊᖃᕐᓂᕋᐅᑎᐅᑉ, ᐱᓂᐊᕐᓂᕋᐅᑎᐅᑉᓗ. 

ᓂᕈᐊᕐᒃᑐᓕᕆᔨᐅᑉ 

ᑎᑎᕋᕐᕕᖓᓂᑦ ᓂᕈᐊᕐᓂᕐᒃ 

ᓂᕈᐊᕈᖕᓇᕐᓂᖅ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ − ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓂᑦ. ᐱᒋᐊᖅᖢᓂ 14 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ; ᐃᓱᓕᖢᓂ ᓯᑕᒪᑦ (4) ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ: 12:00−ᒥᑦ 7:00−ᒧᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒃᖢᒍ. 

ᑕᐅᑐᒃᑐᕐᒃ ᐃᓄᒃ ᐊᑎᓕᐅᕐᒃᑐᕐᒃ ᐊᓕᓚᔪᕐᒥᑦ ᐅᖃᕐᒃᖢᓂ ᐊᑎᓕᐅᕐᒃᑐᖅ ᑕᐅᑐᒃᑕᓂ 

ᑖᑉᓱᒪ ᐊᑎᓕᐅᕐᒪᒍ. 

ᓂᕈᐊᕐᖕᓂᖃᖁᔨᓂᕐᖕᒧᑦ 

ᑎᓕᓯᔾᔪᑦ 

ᐊᑐᖅᑕᐅᖃᑦᑕᖅᑐᖅ ᖃᐅᔨᒃᑲᐃᔾᔪᑎ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖃᕐᓂᐊᕐᓂᖓᓄᑦ. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ 

ᐊᐅᓚᖅᑎᖃᑦᑕᖅᑕᖓ ᐊᑐᓂ ᓂᕈᐊᖅᑐᓕᕆᔨᓄᑦ. ᓂᕈᐊᖅᑐᓕᕆᔨᐅᑉ 

ᑕᑯᒃᓴᐅᔪᒧᑦ ᐃᓕᑉᓗᒍ ᑎᑎᕋᕐᕕᖓᓂᑦ. 

ᑎᓕᓯᔾᔪᑎᐅᑉ ᐅᑎᖅᑎᑕᐅᓂᖓ ᑎᓕᓯᔾᔪᑎᐅᑉ ᑐᓄᐊᓃᑦᑐᖅ. 

ᑕᑯᒃᓴᐅᑎᑦᑎᔪᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓂᐅᔪᒥᒃ. 

ᓂᕈᐊᖅᑐᓕᕆᔨᐅᑉ ᑕᑕᑎᕐᓂᐊᕐᒃᑕᖓ ᐊᒪᓗ ᐊᐅᓪᓚᖅᑎᓪᓗᒍ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᓂᕈᐊᕐᓇᐅᑉ ᐅᑉᓗᖓ ᐱᐊᓂᒃᐸᑦ. 

 




